. ISEEZI
x'ae uu-kg'ao xu di zi
Téé-cookg'ai sa
“Tséé zi x'aé uu-kg'ao xu di zi” dis tcgaya sa
ko Lukam dis tcgdya sa cooka qdookagu. Luka ba
ko ncées tcgdyas koe goa, ntama ne ko ma Jesom
di ne xuri-kg'ao ne tc'aa di ne ma Tcom-tcomsam
Tc'@em ka tc'da-cookg'aiés ka, a qae tchdoan Gam ka
tsai-tsai: “Jerusalema koe hé&é naka Jutea koe héé
naka Samaria koe h&é naka nqddm ch80-q'oo koe
hééthéé e” (1:8). Kaisases ko ncées tcgdya sa biri ta
a, Ngarim ko ntama ma kg'aia Juta ne xg'aeku koe
ma tsée sa, igabagam ko gaa koe guus ka Gam di
x'aian weém nqoom koe ma tsai-tsais ka hééthéé e.
“Tséé zi” dis tcgaya sa nqoana x0ean cgoa ('aa-
q'aasea haa, a ko x'ai, Jesom di qde tchoan koo ma
Xgaa-xgaaeé sa héé, naka si ko ma kereke sa tshaoéa
sa hééthéé e:
1. Dtcom-kg'ao ne ko Jerusalema koe tshoa-

tshoa
2. Iseraele di c'@e x0eéan khama noose ne ko qdo
3. Causeane ko q60,a weémnqdom koe sii, Roma
khama noose
“Tséé zi” dis tcgayas koe ta ko kaisase Tcom-
tcomsam Tc'@em di zi tséé zi ka nxard. Qarian
cgoam ko x0a ncée ko dtcom-kg'ao ne Jerusalema
koe hana ne koe Pentekoste dim carh ka haa a. A
ba a ko kereke sa tc'da-cookg'ai a qari-qari.
X'aéuu-kg'ao xu di xgaa-xgaan héé naka Nqgarim
dim kg'uim di qarian h&éthééa ko “Tséé zi” dis

tcgdyas koe qédése X'aise.
Qaa-qaasa kg'uia ne:
- Tcom-tcomsam Tc'e ba
- nxXaea tseegukagu-kg'ao
- kereke sa
- kgoarasea ne
- taa zi ghao zi di ne khoe ne
Tcgayas q'oo koe hana zi:
- Jesom di nqarikg'ai koe qaoa ne (1)
- Petere ba héé naka c'@e xu x'de uu-kg'ao xu
hééthéé di tsééa ne Jerusalema koe (2-7)
- Filipia xu Peterea xu di tsééa ne Jutea h&é naka
Samaria h&éthéé koe (8-12)
- Paulom di tsééa ne wéem nqdom koe: (13-28)
- Paulom di xgaa-xgaan dis q00s tc'da di sa
(13:1-14:28)
- Jerusalema dis xg'ae sa (15:1-35)
- Paulom di xgaa-xgaan dis q00s cadm di sa
(15:36-18:22)
- Paulom di xgaa-xgaan dis q00s nqoana di sa
(18:23-21:16)
-Paulo ba ko gaé-nquuan koe tcdae, a Roma koe
sii (21:17-28:31) . .
Jesom di nqarikg'ai koe qaoa ne
D

Jeso ba ko Tcom-tcomsam Tc'éem gha haa sa
nqookagu

1 Teofilae, tc'da dis tcgdyas tiris q'oo koer ko
weé zi guu zi ncéem ko ko Jeso ba tshoa-tshoa a
kuru a xgaa-xgaa zi ka goda hda. 2 Me nxdakg'aiga
nqgarikg'ai koem ko séé a uuém carh ba sii tcaa,
8em koo Tcom-tcomsam Tc'@em di qarian ka &em

nxard tcg'06a hda xu x'dé ti-kg'ao™ Xu X'déan maa
ka. 3 A ba a ko &em ko xgarasea xg'ara ka, gaxu
koe kai zi dao zi cgoa X'aise, kg'd0éam hda sa. 40
carha nem ko x'aise xu, a ko Nqarim di x'aian di
zi guu zi ka kg'ui cgoa xu. 4 A ko €em hda a ko
tc'00 cgoa xu ka ncée x'déan maa xu a maa: “Taa
mée xao Jerusalema koe tcg'oa guu, igaba méé
xao kg'aia Abom nqookagua hda sa qaa, ncée xao
Tii koe koérha hda sa. 5Johane ba koo tshaan cgoa
tcguu-tcguu, igaba tu gha gatu cg'oro carhan qaa
q'oo koe haa Tcom-tcomsam Tc'€em cgoa tcguu-
tcguue,” tam méé.

Jeso ba ko nqarikg'ai koe séé a uue
(Mk 16:19-20; Lk 24:50-53)

6 Khama €e xu ko xg'ae cgoa Me ka xu ko tée
Me a maa: “X'aigaé, ncéem x'aém ka Tsia gaeé ga
taa Iseraele ne gane di x'aian kabia maa?” témé.
7Me Jeso ba biri xu a maa: “Ncéem Abo ba Gam di
garian ka toda x'aean héé naka carhan hééthéé xao
gha q'da sa gaxao di tama. 8Igaba &em ko Tcom-
tcomsam Tc'ée ba haa cgae xao o kaxao gha qarian
hoo, a xao a gha Tiri Xxao nxaea tseegukagu-kg'ao
Xao ii: Jerusalema koe h&é, naka weém xg'aekum
Jutea dim koe héé, naka Samaria dim xg'aekum
koe hé&é, naka nqdom chdo-q'oo koe ga hééthéé e,”
tam méé. 9Ncéetam ko mééa xg'ara kam ko téé a xu
a ko b6o Me koe ga séé a nqarikg'ai koe qaokague,
si tuu-c'60 sa tcgai-q'ooa xu koe ga qabia tcda Me.

10 Eé xu nqgarikg'ai koe tcgdia xu qdea t00a, 8em
ko ma qdo khama ma, ka tsara ko kuuga q'ause

1:2: x'4e uu-kg'ao - Gerika sa ko “apostolo” témé.

hana tsara khoe tsara haa qaea xu koe téé, 11 a
tsara a maa: “Galilea di xao khoé xaoé, duus
domka xao ncée koe téé-tée a téé a ko nqarikg'ai
koe b60? Jesom ncée gaxao koe séé a nqarikg'ai
koeuuéeahdabaghagaam daomncée xao b0 Mem
ko q6om cgoa ga kabise a haa,” ta tsara méé.

Matiase ba ko Jutasem dis téé-q'oo sa séé
(Mt27:3-10)

12 Ka xu ko nx&aska x'dé titi-kg'ao xu Olife ta ko
ma tciiem xabim koe guu a Jerusalema koe kabise.
Xabim ncée ba ko Jerusalema ka cuu me e, Sabata
dim carh ka tsi ko kgoara maae a sii cgae me khama
noo qao-q'ooa ne. 13 Eé xu ko Jerusalema koe tcaa
ka xu ko tc'amaka hdam nquum koe sii, ncée xu
ko gaa koe cg'oro caman hda ba: Petere ba héé,
naka Johane ba héé, naka Jakobo ba hé&é, naka
Anterea ba héé, naka Filipi ba héé, naka Tomase
ba héé, naka Baretolomaio ba héé, naka Mataio
ba héé, naka Jakobom Alefaiom ka codse ba héé,
naka Simonem ncée koo to6kuan x'da maa ba héé,
naka Jutasem Jakobom ka codse ba h&éthéé xu u
ko ii. 14 Weéa xu ncée xua ko khée zi héé, naka
Marias Jesom ka x00 sa héé, naka Gam ka q0ese
ga xu hééthéé cgoa xg'ae a tcda tcao a cuim tc'éem
cgoa core.

15 Si ko khée ne dis xg'ae sa 120 khama noo.
Me ko &e xu carh Xu ka Petere ba tée a qlese ga
xu xg'aeku koe téé a ba a maa: 16 “Tii qbe ga
Xaoe, ncées guus Ngarimdis Tcgdyas koe godsea hda
sa méés tseegukague, ncéem koo Tcom-tcomsam
Tc'8e ba Dafitem kg'arh koe guu a Jutasem ka kg'ui
sa, gaam ncée Jeso ba ko haa qgod xu khoé xu dim

tc'da-cookg'ai ko ii ba. 17 Jutase ba ko sixae ka c'e
me e, a ko sixae cgoam gha cuis tséé sa kuru ka
nxard tcg'o6eéa hda. 18 E&m ko Jutase cg'dé cauan
karu kam ko &em ko suruta cgoaé marian cgoa
xhara ba x'dmd. Ncéem ko gaam koe cg'aé a x'60, a
q'arase nqae,iweé q'oo guua ba tcg'oa ba. 19Ne ko
weé ne khoe ne ée ko Jerusalema koe x'déa hda ne
gaas guu sa ('da, me gaa domkaga gaam xhdra ba
gane dis kg'uis ka ko Akele-dama ta ma tciié. Ncée
sakomadad, Xharam c'ddan diba,” témé. 20 Pesalema
zi dis Tcgayas koe i godsea hda khama a ko maa:
‘Gam di x'déan méé i nqoo-nqoosam qgai ba ii,
naka i taa cui khée ga gaa koe x'deé guu,’

témée, a i a ko gaicara maa:

‘C'8em khoé ba méém gam di téé-q'ooan maae,’
témée. 21 Gaa domkagam ko c'éem khéé ba qaase,
ncée ko sixae cgoa weé x'ae ka hda, @em ko
ko X'aigam Jeso ba q00a te cgoa xae e ka ba,
22 Johanem di tcguu-tcguukuan dim x'aém koe guu
a tshoa-tshoa, a sii Jesom ko sixae koe guu a sée
a nqarikg'ai koe utém x'aém koe tcdan koe. Ncée
xu khoé xu ka c'@e ba méém sixae cgoa haa nxaea
tseegukagu-kg'ao ba ii, Jesom x'ooan koe téea haa
di ba,” tam Petere méé.

23 Xu ko cdm khoe tsara nxara tcg'od, Josefam
ncée koo Barenabase ta ma tciie ba, ncée ko Juseto
dis cg'des ka q'daéa hda ba h&é, naka Matiase
ba hééthéé tsara. 24 Ne kO nxdaska core a maa:
“X'aigaé, ncée weé khoéanditcadan q'ana hdaTsee,
x'al ta a xg'aekua tsara koe Tsi ndaka ba nxara
tcg'06a madsea hda sa, 25 nakam ncée tsééan koe
tcda, x'aé uu-kg'ao di i, ncéem ko Jutase aagua a, a

ba a &em ko qaam qgaim koeT qd0,” témé. 26 Ane a
ko cguuan Xg'arh, 1 cgulian Matiase ba nxaa, me 11
Xu x'de uu-kg'ao xu koe tcaae.

Petere ba héé naka c'ée xu x'aeé
uu-kg'ao xu hééthéé xu di tsééa ne
Jerusalema koe (2-7)

2

Tcom-tcomsam Tc'éem di haa-q'ooa ne

1 E&m ko Pentekoste dim carh ba haa, ka ne ko
weéa ne ga cuim ggaim koe xg'aea hda. 2 Me ko
kuuga tcéé-tc€e ba nqarikg'ai koe guu a tc'iria ne
h&a koe haa, kaiam tc'dam di ts'oo-q'ooan khama
xam ba, a haa €e ne ko hdam nquum koe cg'oe. 31
ko c'eean di taman khama ii guuan hoose, a tsai-
tsaia q'aase, a gane koe ntc6d. 4 Ne weéa ne ga
Tcom-tcomsam Tc'éem ka cg'oé cgaee, a ne a tshoa-
tshoa a tadka zi tam zi kg'ui, éem ko Tc'€e ba ma
maa nea khama.

5 Nxdaska ne ko Nqari-tcddéa ne Juta ne
Jerusalema koe x'd@éa hda, weé zi qhao zi
nqarikg'ai ka nqaaka hda zi di ne. 6 E& ne ko
ncées tcéeé-tcée sa korh, ka ne ko kai ne khoé ne
haara xg'ae, wéém khade ba ne ko korh me ko gam
di taman kg'ui. 7 Ne ko are, a xhdé, a ne a maa:
“Khaé ncée ko kg'ui ne khoé ne weé ne gaé Galilea
di ne tama nea? ®Ka ta kodé duus domka khaé
korh ne ne ko sita dis kg'ui sa kg'ui, ncée ta aba
cgoaea hda sa? 9 Paretia ta héé, naka Mede ta héé,
naka Elame ta h&é, naka Mesopotamia koe x'dea

T 1:25: emko qaam ggéaim koe - Gerika sa ko maa: “qgaia ba koe”
témé.

h&ata héé, naka Jutea di ta héé, naka Kapatokia di
ta héé, naka Ponto di ta héé, naka Asia di ta héé,
10 naka Ferugia di ta h&é, naka Pamfilia di ta héé,
naka Egepeto di ta h&é, naka Libia di c'8e x0é di ta
héé, Kurene ta ko ma tciiem x'aém qae koe hana a,
Roma koe guua ta cg'ae-kg'ao ta héé, 11 Juta ta héé,
naka Juta khama kurusea ta héé, naka Kereta ta
héé, naka Arabia ta hééthéé e - weéa ta ga ko korh
ne ne ko are-aresa tsééan Nqarim di sita di taman
cgoa kg'ui,” ta ne méé. 12Ne ko weéa ne ga kaisase
are a q'da tama khama ne ko tééku a maa: “Duu sa
ko nxaes guu sa gaé ncée sa?” témé. 13Igaba ne ko
C'8e ne ncoi ne a maa: “Kai goéa ne ne kg'aa ha,”
témé.
Petere ba ko khoe ne cgoa kg'ui

14 Jgabam ko Petere 11 xu cgoa téé-tée, a ba
a khoe ne cgoa kaisase tc'amaka kg'ui a maa:
“Gaxao khoe xao Jutea di xao héé, naka gatu weé
tu ncée Jerusalema koe x'déa tu h&éth&é méé tu
komsana te, nakar biri tu u, ncées guus ko duu sa
nxae sa. 15 Ncée ne khéé nea nqare tama, &e tu ma
tc'@ea khama, qanega i 9 di x'aé e ntcuukg'ai cgoa
di i khama. 16 Igabas ko ncées guu sa porofitim
Joelem ka nxaeeas ga sii, ncéem ko Nqgari ba maa:
17Coo di xu carh xu kar gha Tii Nqari Ra
weém kKhéem koe Tirim Tc'ée ba ntcaa.
Xu gha gatu di xu c6a xu héé naka coa zi hééthée

porofita,
xu gha gatu di xu qdri-kg'ao Xu X'ai zi boo,
xu gha gatu di xu x00khoe xu gataga sookuri zi
sOokuri.

18 Tiri qdan koe ga igaba,

kg'd0an h&é naka dxaean h&éthéé

koer gha &e xu carh xu ka

Tirim Tc'€e ba ntcaa,

ne gha porofita.

19 Are-aresa zi guu zir gha tc'amaka x'ai,

nqgarikg'ai koe,

a Ra a gha are-aresa zi x'al zi nqaaka x'ai,

nqdomkg'ai koe,

c'd0an c}11'éé' naka c'eean h&é naka ts'énéan hééthéé
izi.

20 Carh sa gha ntcuu sa kuru,

me gha nxoe ba c'ddan khama ij,

Ngarim dim carh haa tamas cookg'ai koe,

ncée kaia haa a ko x'dam carh ba.

21 Me gha weém

8e ko X'aigam Nqgarim dim cg'de ba tcii ba kgoarae,

tam Joele mééa.

22 “Gaxao khée xao Iseraele di xaoe, ncée
kg'uian xao komsana: Jesom Nasareta di ba ko
Khéem Nqarim ka xao nxara tcg'o00amadea hda Me
e; garian di zi tséé zi héé, naka are-aresa zi x'al
zi hééthéém ko Nqari ba Jesom koe guu a gaxao
xg'aeku koe kur, ncée xao ma ¢'ana khamaga ma.
23 Nqgari ba ko nxdakamaga kaa sa la hda, a ba a
bdoa tcg'oda haase ko Jeso ba tshau q'ooa xao koe
tcaa, xao ko cg'do Me, cg'de cau xu khoeé xu maa
xu xgaus koe tceea ba ka. 24 Igabam ko Nqari ba
x'ooan koe ghui Me, a ba a x'ooan di thdoan koe
kgoara Me, x'00a nea qgoo Me i gha di qarian uu
tama khama.

25 “Me ko Dafite ba Gam ka kg'ui a maa:
‘X'aigam Nqari bar ko wéé x'aé ka cookg'aia te koe

bao.

Tirim x'0am kg'aom x0€ zam hana

khamar cuiskaga ntcda-ntcdaea haa tite.

26 Gaa domka i tcdda te gae-tcaoa;

itama te th&é qae-tcaoa,

me gha tirim tc'arom ga ba théé gataga nqooan koe

kg'de.

27 Cuiskaga Tsi tc'8ea te

X'006a ne khée ne dim ggaim koe aagua haa tite,

kana Tsi gataga cuiskaga Tsarim Tcom-tcomsa ba

guu nakam ts'00a haa tite khama.

28 Kg'déan koe ko uu te dadan Tsi x'ai tea haa;

a Tsi a gha hana Tsi ko hdane

gae-tcaoan ka cg'oe-cg'oe te,” tam Dafite ba mééa.
29 «“Tii kil ga xaoe, kgoarasea hdaser gha gaxae

ka tsgbosem Dafitem ka biri xao o0, X'00am haa a

kg'dnoéa hda sa, si gam dis tc'am sa ncée carm ka

igaba gqanega gata xg'aeku koe haa. 30 Porofiti me

e ko ii, a q'ana hda Nqarim ma nqookagu mea haa

sa, a maa, gam di x'aian dis ntcdo-q'oos koem gha

gam dim ghao ba ntcod, téméa sa. 31 Cookam ko

bbdoa haa, a ko gaa domka Krestem di x'ooan koe

téean ka kg'ui, amaa, Kreste ba ko x'60a ne khoeé ne

dim qgaim koe taa aague, i ko gataga cgaaa ba taa

ts'00, témé. 32 Ncéem Jeso bam ko Nqari ba x'ooan

koe ghuia haa, ta sita weéa ta ga gaan di ta nxaea

tseegukagu-kg'ao ta a. 33 E&m ko Jeso ba tc'amaka

dis ntcd0-q'oos Ngarim dim x'6am kg'ao xoe dim

dis koe ghui a uue, kam ko nqookaguéam Tcom-

tcomsam Tc'@e ba Xd0m koe hoo, a ba a ko wéés

guus ncée tu ko boo a ko kérh sa ntcda x00. 34 Dafite

ba ko nqgarikg'ai koe qao tama khama, igabam ko

maa:

‘X'aiga ba ko Tirim X'aiga ba biri a maa:

‘Kg'ao x'6aa Te x0e koe ntcoo,

35nakar gha nxaakg'aiga sii Tsari cg'Go-kg'acan kura
naka i nqareéa Tsi ka nqdaka haa,”’

témé,

36 “Gaa domka méé ne weé ne Iseraele ne ncée
sa gaese (['da: ncée tu ko xgaum Jeso bam Nqari ba
X'aiga ba h&é naka Kreste ba hééthéé kurua,” tam
Petere méé.

37 Eé ne ko khoe ne ncée sa korh ka i ko tcdda
ne qhomse, ne Petere ba h&é naka c'€e xu x'ae
uu-kg'ao xu hééthéé biri a maa: “Sita ka qOese ga
xaoe, nta ta gha héé?” témé. 38 Me Petere x0a a
maa: “Tcodse gatu di chibian koe naka tua wééa
tu ga Jeso Krestem dim cg'6ém koe tcguu-tcguue,
nxdasega 1 gha gatu di chibian qgooa maae ke. A
tu a gha Tcom-tcomsam Tc'€e ba abas khama hoo.
39 Nqookaguku sa gatu héé, naka gatu di c6an héé,
naka weéan €e nquu ka hana hééthéé di sii khama,
weé ne éem gha X'aigam gata dim Nqari ba tciine,”
tam méé.

40 A ba a kai kg'uian cgoa nxaea tseegukagu, a
ntcam ne a maa: “Kgoarase ncées qhaos cg'ae caus
koe,” témé. 41 Ne ko gane &e ko gam di kg'uian
dtcom ne tcguu-tcguue, ne ko 3,000 ne &em carh ka
cause.

Dtcom-kg'ao ne ko ma kg'd6éa xg'ae sa

42 Weé x'ae ka ne ko x'dé uu-kg'ao xu di xgaa-
xgaan koe madase, a ko xg'ae a cuis guu sa kuru,
a ne e péréan tc'd00, a core. 43 Ne ko weé ne khoe
ne q'aos ka tcaae, zi ko kai zi guu zi are-aresa zi
héé naka x'ai zi hééthéé x'de uu-kg'ao xu ka kurue.
44 Ne ko weé ne dtcom-kg'ao ne xg'aea hda, a cuis
guu sa xg'aea madna hda. 45 A ne a weé zi guu zi

8e ne q'00a hda zi X'dmagu, a ne a q'aa-q'aaku, éem
ma weém khoe ba ma tcapa hda khama ma, 46 A
ne a ko weé carm ka tempelem koe xg'ae, a ko x'aé
xu ma Xurikua khama péréan tc'60; qae-tcaoa hda a
auku di tcddan itia hdase ne ko tc'606. 47 Nqariba ne
koo dgom, a ne a ko weé khdean ka ncammea haa.
Me ko Nqari ba weé carh ka gane di nxardse-q'ooan
cau ée ko kgoaraea hda ne cgoa.

3

Nqoara hdam dtcara-kg'ao ba ko qdékagué

1 C'éem cdm ka tsara ko Petere ba héé naka Jo-
hane ba h&éthéé tsara core di x'aé ka tempelem
koe 00, nqoana di x'ae ka. 2 Me ko 4ba nqais
koe ga guu a nqoara hdam khaée ba ‘T'0€’ ta ko ma
tciiém tempelem-kg'arh koe hana. Wéé carh kam ko
gaa koe séé a uue a sii tooe a ko &e ko tcda ne khaoe
ne mdaku zi dtcara ba. 3 E€m ko Peterea tsara Jo-
hanea tsara boo tsara ko tempelem-kg'am koe tcaa
kam ko mdaku sa dtcara tsara a. 4 Tsara téé a tcgdi-
q'ooa ba koe boo me, ka tsara ko Petere tsara biri
me a maa: “Boo tsam m,” témé. 5 Me khée ba qaese
b6o tsara a, au me tsara gha di tcoman uua haase.
6Igabam ko Petere ba mda: “Selefera ga héé naka
gauta ga hééth&ér uu tama, igabar gha éer ia haa
samaa tsi: Jeso Krestem Nasareta dim cg'Oe ka tée
naka tsia qdoate!” témé. 7Abaakg'domx'0am gam
dim cgoa qgooda ghui me, i khoém di nqaréan héé
naka nqdaa ba hééth&é kuuga q'ani. 8 Me nxaia tée
a ngarea ba ka téé a tshoa-tshoa a qooa te, a ba a
gatsara cgoa tempelem q'oo koe tcda; qdoam ko téé
a nxai a Nqariba dqom. ? Eé ne ko wéé ne khéeé ne

b60 me, me ko 60 a ko Nqari ba dqgon, 19 ka ne
ko bdoa q'da me, me gaam khoem ncée koo kaise
tempelem ‘T'0é kg'arh’ ta ko ma tciiém koe ko ntcdo
a ko dtcaram ga me e sa, ka ne ko kaisas ares ka
tcdae, duus kuruse cgae mea haa sa.

Petere ba ko tempelem koe kg'ui

11 Gaam khéem ganega Peterea tsara Johanea
tsara cgoa tc'ama-tc'amasea hda ka ne ko khoe ne
garoa sii cgae xu, Xao-xaos Solomonem di sa ta ko
ma tciies qgais koe, kaisas ares ka tcaaease. 12 Eém
ko Petere ncée sa b60, kam ko biri ne amaa: “Khée
xao Iseraele di xaoe, duus domka sa ko ncée sa
arekagu xao 0? Duus domka xao ko ma b4o tsam
maa? Sitsam di qarian héé kana sitsam di Nqari-
tcadan hééthéé domka tsam kuru mem ko qoo, ta
xao tc'8ea? 13 Ngarim Abrahamam di ba, a Isakam
di ba, a Jakobem di ba, Nqarim gaxae ka x00 ga xu
di ba, nxda ba Gam dim Qdam Jeso ba x'aakagua.
Tcg'06 Me xao ko, siim gha cg'doé ka, a xao a ko
Pilatom cookg'ai koe c'iise Me, ncée ko qoom gha
ka kgoara Mea hda ba. 14 A xao a ko Tcom-tcomsa
a Tchano ii ba c'uuse, a dtcara madase cg'do-kg'aom
gha kgoarae sa. 15 X'aigam kg'Gean di ba xao ko
cg'0o, igabam ko Nqari ba x'ooan koe ghui Me.
Ncées guus di xae nxaea tseegukagu-kg'ao xae e.
16 Dtcoms ka i ko Jesom di cg'dean nc€em khoem,
ncée tu ko boo a q'ana ba, qarian maana hda. I
Jesom koe guua dtcoman ncéem khoé ba gatu weé
tu cookg'ai koe kg'dékagua.

17 “Nc@eska, tif kii gatue, q'ana ra hda, ciua tu ko
héa domka tu ncées guu sa kurua héa sa, gatu di xu
tc'da-cookg'ai xu ko hééa khama. 18 Nqari ba weé

xu porofiti xu kg'arh koe guu a kg'aiga nxaea hda
a ko mada, Gam dim Kreste ba gha xgaraé, témé. A
ba a ko ncée kg'uian ncéem daom ka tseegukagua.
19 Gaa domka méé tu gatu di chibian koe tcG06se,
naka Nqarim koe kabise, naka i gha nxadasega chibia
tu tchluwua tcg'ode, 20 nxdasega i gha kaba-kaban
tc'@e di x'aéan X'aigam koe guu a haa ka, aba a gha
Jeso ba tsééa 64, Kreste ii ba, ncéem nxaakamaga
nxard tcg'o6a maa tua haa ba. 21 Nqarikg'ai koe
méém hda, me gha nxdakg'aiga sii x'aé ba haa,
Nqgarim gha weé zi gau zi kurua kabi di ba, éem
ko nciisega Gam di xu porofiti Xxu tcom-tcomsa xu
kg'arh koe guu a kg'uia haa sa ba. 22 Moshe ba
ko kg'ui a maa: X'aigam gatu dim Nqari ba gha
gatu di ne khoe ne xg'aeku koe guu a tii khama
iim porofiti ba tsééa 64 maa tu u. Ke méé tu weés
guus &em gha ko biri tu u sa komsana. 23 Diim
weém &e porofiti ba komsana tama ba gha gam
di ne khoé ne xg'aeku koe q'dea tcg'o6e,” témé.
24 Xu ko nciisega weé xu porofiti xu ncée xu carh
xu ka kg'uia hda: Samuele ba h&é naka &e khadka
haaraa xu hééthéé e. 25 Gatua porofiti xu héé
naka Nqgarim ko gatu ka x00 ga xu cgoa Kkurua
héas qaeé-xg'ae sa hééthéeé di tu cod tu u. Ncéem ko
Abrahamam cgoa kurua haa sa, a birl me a maa:
‘Weé zi ghao zi nqdomkg'ai di zia gha tsaris ghaos
domka ts'ee-ts'eekg'aie,” témé. 26 Eém ko Nqari ba
Gam dim Qdam Jeso ba ghui, kam ko kg'aia gatu
koe tséé uu Me, siim gha ts'ee-ts'eekg'ai tu u ka,
weéatugam gha gatudizidao zicg'aeé zi koe tcg'oo
ka,” tam Petere méé.

4

Peterea tsara Johanea tsara kaia xu dis xg'aes
cookg'ai koe

1 E@ tsara Peterea tsara Johanea tsara haa a
ko khoé ne cgoa kg'ui, ka xu ko peresiti xu héé
naka tempelem di xu kore-kg'ao xu ka kaia héa ba
héé, naka Saduke xu hééthéé xu haa cgae tsara
a, 2 xg'ala xu ko haa, €e tsara x'de uu-kg'ao tsara
koo khoé ne xgaa-xgaa, a koo Jesom x'ooan koe
téeas ka khoe ne xgaa-xgaa khama. 3 Dqoa a ko
ii khama xu ko qgao a qaé-nquus koe tcaa tsara a,
me nxdakg'aiga sii xurikom carh ba haa. 4Igaba e
ko Nqgarim dim kg'ui ba korh ne koe ne ko kai ne
dtcom, 1 ko khoé xu di nxarase-q'ooan 5,000 khama
noo.

5 Xurikom carh ka xu ko tc'da-cookg'ai xu héé
naka khoé ne di xu kaia xu héé naka x'de xgaa-
xgaa-kg'ao xu hééthéé Jerusalema koe xg'ae. 6 Me
ko Anase kaiam peresiti ba hana, Kaifase ba héé,
naka Johane ba héé, naka Alekesantere ba héé,
naka weé xu khoe xu kaiam peresitim x'aé di
xu hééthéé e. 7 Xu Peterea tsara Johanea tsara
xg'aekua xu koe t00, a tshoa-tshoa a tée tsara a, a
maa: “Duutsa qarim ka kana cg'dém cgoa tsaoa ko
ncéeta hééa?” témé.

8 Me ko nxdaska Petere ba Tcom-tcomsam Tc'€em
ka cg'oe cgaea hdase biri xu a maa: “Gaxao khae
ne di xao tc'da-cookg'ai xao hé&é naka kaia xao
hééthéé xaoe! 9 Ncéem carh ka tsam ko ko nqoara
hdam khde ba kuruse cgaeas guus ncées gaes ka
ko téee, ntamam ma qaekaguea hda sa ne 10 méés
nxdaska ncées guu sa gaxao hé&é naka weé ne khoe
ne Iseraele di ne hééthéé koe q'dase, Jeso Krestem

Nasareta dim di cg'déan cgoa a, ncée xao ko xgaua
héa ba, ncéem ko Nqari ba x'ooan koe ghuia haa
ba, Gam domkam ncéem khdé ba cookg'aia xao
koe qae a téé-tée. 11 Ncéea gaxao ‘tshao-kg'ao xao
ka xguiéa hdam nxdam ga Me e, ncée cgdés nxda
sa kurua hda ba. 121 kgoarakuan c'€e khée koe ga
k4a a, me gataga c'8em khoém™ ga ba nqarikg'ai ka
nqgaaka kaa me e, ncée Ngarim ka khdean xg'aeku
koe mdaaea hda ba. Gam dis cg'dées koe méé ta guu
naka kgoarae,” ” tam mée.

13 Eé xu ko Peterea tsara Johanea tsara di
kgoarasean bo0, a xgaa-xgaase tama tsara hda sa
b60, a kg'amaga khoeé tsara a sa, ka xu ko are, a xu
a booa ('da, Jesom cgoa tsara ko hda sa. 14 Eé xu
ko tc'da-cookg'ai xu gataga khoém e qdekaguéa hia
ba b0 me gatsara cgoa tée, ka xu ko kg'ui xu gha
guu ga uu tama. 15 A xu a x'aé a maa, Peterea xu
méé xu xg'aes koe tcg'oa. Ka xu ko tshoa-tshoa a
xu a kg'uia xg'ae, 16 a maa: “Nta xae gha ma ncée
tsara khoeé tsara kura? Weém khoém Jerusalema
koe x'déa hda ba q'ana hda, are-aresas x'ai sa tsara
kurua héa sa, xae gaxae igaba cuiskaga ntcoea haa
tite sa ka. 17Igaba ncées guus gha khée ne koe taa
coOoka tsai-tsaisea q00 domka méé xae ncée tsara
khoe tsara dqaé naka tsara taa cai khoe cgoa ncées
cg'des ka kg'ui guu,” ta xu mée.

18 Ka xu ko nxdaska gaia q'oo koe tciia tcda tsara
a,ax'detsaraa,tda méétsara gaia Jesom dicg'dean
ka kg'ui sa, kana gaan ka xgaa-xgaa sa. 19Igabaga
tsara ko Peterea tsara Johanea tsara xoa Xxu a maa:
“Gaxao ka bo0a madase, Nqarim tcgai q'oo koe i

4:12: khoeém Gerika sa ko mda, “cg'oe,” témé.

tchano o sa, gaxao méé xao kaisase komsanae sa,
Nqarim ka oose? 20 Sitsama ko taae, ncée tsam
bdoa a korha haa zi guu zi tsam ga nqoo cgoan ka
ke,” ta tsara méé. 21 Eé xu ko dqae tsara xg'ara
ka xu ko guu tsara a tsara o0, Xxu gha ma xgara
tsara a sa ko kaa si i khama, weé ne khoe nea ko
8e ko kurusea hdas guus ka Ngari ba dqom khama.
22 Are-aresam daom ka gaekaguéam khéem di kuria
ne ko 40 sa nqdéa hia khama.

Dtcom-kg'ao ne dim core ba

23 Eé tsara ko guue ka tsara ko gatsara ka c'é@e ne
koe kabise a sii xaaa maa ne, kaia xu peresiti xu
hé&é naka khoé ne di xu kaia xu h&éth&éa ko gatsara
ka nta mééa sa. 24 E€ ne ko ncée gutian korh kaga
ne ko weéa ne ga cui koe tchaa-tchaa dom, a Nqari
ba coré a maa: “X'aiga Tsi Nqari Tseé, nqarikg'ai
hé&é, naka nqd0dkg'ai héé, naka tshaa ba héé, naka
weé zi guu zi gaa koe hana zi hééthéé kurua hda
Tsee. 25 Ncée ko gatd ka x00m Dafitem Tsarim
gaam kg'arm koe guu a, Tcom-tcomsam Tc'€em koe
guu a kg'ui a maa:
‘Ta4a zi qhao zia duus domka xgda haa,
ne ko khoe ne kaa hui zi kaa zi karu?
26 NqO0mkg'ai di xu x'aiga xu
téé-q'ooa Xu séea hda, x'da xu gha ka,
Xu tc'da-cookg'ai Xu xg'aea haa,
X'aigam Nqari ba héé
naka Gam ka ntcda tcuuéa ba hééthéé cgoa
xu gha x'daku ka,
tam Dafite méé.
27 Tseeguan kaga xu ko ncéem x'dé-dxoom koe
Herote ba h&é naka Pontiose Pilato ba hé&é, taa

zi ghao zi di ne hé&é naka Iseraele di ne hééthéé
nea xg'aea hda a ko Tsarim tcom-tcomsam Tséé-
kg'aom Jesom cgoa x'ddaku, ncée Tsi ntcdd tctiia haa
ba. 28 A ne a €e Tsi ko Tsari qarian koe h&é naka
Tsari tc'éean koe h&éthéé booa tcg'06a hda sa kury,
ncée gha haa karuse sa. 29 Ke ncéeska X'aiga Tsi
Nqari Tsee, gane di q'aekagukuan koe toon tcgai,
naka Tsia Tsari ta gaa ta di tcadan ghui-ghui, naka
ta Tsarim kg'ui ba kgoarasea haase x6é naka kg'ui,
30naka Tsi Tsari x'6an tchoana x06 naka i qaekagu,
naka zi gataga x'ai zi héé naka are-aresa zi guu zi
hééthé&é kurue, Tsarim tcom-tcomsam Tséé-kg'aom
Jesom cg'0é koe,” ta ne ma core.

31 Eé ne ko corea xg'ara kagam ko €e ne ko
h&am qgai ba cguru, ne weééa ne ga Tcom-tcomsam
Tc'8em ka cg'oé cgaeé, a Nqarim dim kg'ui ba
kgoarasea hdase x0€ a kg'ui.

Dtcom-kg'ao ne ko gane di gutian q'aa-q'aaku

32Weé ne dtcom-kg'ao nea ko tcada ne héé naka
tc'8ea ne hééthéé koe cui ne e. Cuim ga ba ko
gam q'00a hda guuan cuia kdoa madse tama, igaba
ne koo €e ne q'00a hda gauan weéa ne ga q'aa-
q'aaku. 33 Xu ko x'de uu-kg'ao xu X'aigam Jeso ba
x'ooan koe téea hda di tchdan kaisa qarika nxaea
tseegukagu; i1 ko kaisa cgdmkuan gane wééane koe
ga hda, 34 c'8e guu ko tcao khéea ko gane xg'aeku
koe kda a khama. Weéém khoeém &e xharan uuda
kana nquuan tua hada ba ko x'amdagu u, a &e ne ko
X'amagu u ka ne hooda hda marian ko Uy, 35a ne a
ko x'de uu-kg'ao xu di nqgare-kg'aman koe haa too
o khama, me ko weém khée ba €em ma tcaoa haa
khamaga ma samae e. 36-37 Me ko Josefa ba gataga

q'60am ko hdam xhara ba X'dmagua, a kO marian
cgoa haa, a haa x'de uu-kg'ao xu nqare-kg'am koe
tod o. Lefi dis ghaos di me e ko ii, a Kupero koe
guua hda, a ba a ko x'de uu-kg'ao xu ka Barenabase
ta ma tciie, ncée ko maa: ‘Ghui-ghui-tcddkuan dim
coa ba,” témée ba.

)

Ananiasea khara Safira khara

1Tgabam ko c'8em khoe ba hana a koo Ananiase
ta ma tciie. A ba a ko dxaeses Safiras cgoa hana,
a c'ée guuan gakhara di x'dmdgua hda. 2 A ba a ko
C'8e marian sée a t00a madse, gam dis khoés q'ana
hdase, a c'€e x0€an sii x'ae uu-kg'ao xu nqare-kg'am
koe t00.

3 Me Petere ba maa: “Ananiaseé, duus domka
tsi ko satana ba guu me tcaoa tsi cg'oe-cg'oe, tsi
ko Tcom-tcomsam Tc'@e ba tshuu-ntcdaa maa, a
tsi a ko c'8e marian xharam di sée a t00a maase?
4X'amdgu me tama tsi hda cookg'ai koe ba ko tsari
tama? E&m ko xX'amagué ka ia ko gataga marian
tsari tama? Duus domka tsi ko nxdaska khaé ncées
guu sa tcaoa tsi koe tcda? Tiia tsi qae-qae tea héa
tama, igaba tsi Nqari ba qae-qaea hda!” témé. >Eém
ko Ananiase ncée zi kg'ui zi korh kam ko cg'aé a
X'00. Ne ko weé ne gaas guu sa kdrha hda ne kaias
q'aos ka tcaae. 6 Xu qari-kg'ao xu haa tc'arda ba sée
a tcarh a tcg'o0, a sii kg'ono o.

7$Si ko nqoana khama noo aoaran gaa q'oo koe
gam ka dxae sa tcda, duu sa kurusea hda sa c'iuia
hédase. ® Me Petere ba tée si a maa: “Biri te, gaam
marim xhara ba khao x'dmagu cgoam ga me e sa?”
témé, simaa: “Eé, gaam marim ga me e,” témé.

9 Me Petere ba tée si a maa: “Nta khao gha ma
dtcomku a X'aigam Nqgarim dim Tc'€e ba kurua
b6o? Q'da méé si: khoe xu sarim khdée ba ko sii
kg'ono xu di dada nea nquum-kg'arm koe hana, xu
ghasadséeatcg'00sithéé,” témé. 10Kasko gaax'ae
kaga qhéésega nqare-kg'ama ba koe cg'aé a x'00, xu
qari-kg'ao Xu tcda, a sao-xg'ae sisx'00a hda,xusée a
tcg'00 a sii dxaesem qae koe kg'ono si. 11 Si ko weés
xg'aes dtcom-kg'ao ne dis koe h&é naka &e ko ncée
guuan kérh ne koe hééthéé kaisas ('ao sa x0é€.

X'di zi héé naka are-aresa zi guu zi hééthéé e

12 Xu x'de ul-kg'ao xu kai zi x'di zi héé naka
are-aresa zi guu zi hééthéé khde ne xg'aeku koe
kuaru. Ne ko weé ne dtcom-kg'ao ne weé x'aé ka
Solomonem dis Xao-xaos koe xg'aea hda. 13 Ne ko
c'8e ne khoe ne &es xg'aes koe tcdan bée, igaba ne
ko khée ne tcom nea hdase qgé6 ne. 14Eétaiiiigaba
ne ko kai ne dtcom-kg'ao ne Ngarim koe cause, kai
xu khée xu héé naka kai zi khoe zi hééthéé e. 15Ka
ne ko tcii-khoe ne tchaa koe tcg'oo, a sii gane di
tcoan cgoa daoan gqae koe x00e, nxdasega ne gha
8em koo Petere gaa koe nqdé ne séma ba ga som-
som ne ka. 16 Jerusalema ba nxama-nxamaa héaa
zi nq00 zi koe ne ko khée ne guu a xg'aeku, a ée
tcila hda ne 04ga, naka dxawa tc'@ean ka ko xgaee
ne hééthéé e, ne weéa ne ga haa kg'oekague.

X'de u-kg'ao xu ko xgaee

17 Igabam ko kaiam peresiti ba héé naka wéé
xu gam cgoa ko hda xu héé naka Saduke xu dis
xg'aes di xu hééthéé tauan ka tcaae, 18 a xu a ko
x'de uu-kg'ao Xxu qgoo a qaé a sii x'aé-dxoom dis qaé-
nquus koe tcda xu. 19 Me ntcuiu ka X'aigam Nqgarim

dim moengele ba qdé-nquum-kg'arh xgobekg'am, a
tcg'06 xu, a birl xu a mdaa: 20 “Q60 xao naka sii
tempelem koe téé, naka khoe ne cgoa kg'ui weé
kg'uian ncée kaba kg'dean di i,” témé. 21 E€ xu ko
korh ka xu ko 60 a q'uu i ko ka sii tempelem koe
tcda, a xgaa-xgaa.

Me ko kaiam peresiti ba héé naka €em ko haa
cgoa xu hééthéé ko haa, ka xu ko tc'da-cookg'ai xu
héé naka Iseraele di xu kaia xu dis xg'ae sa hééthéé
tciia xg'ae, a Xu a qaé-nquus koe c'€e xu tsééa uu,
siif xu gha x'dé uu-kg'ao xu tciia 64 ka. 22 E€ ko
tsééea xu ncdo-kg'ao xu ko qéé-nquum koe sii ka
xu ko sii tda sao-xg'ae xu, ka xu ko kabise a sii
Xaa a, a maa: 23 “Ncda xae qaé-nquu ba b6o me
garika tcéekg'ammeéa, Xu Kore-kg'ao Xu wéé xu heke-
kg'arh zi koe téé-tée, igaba €e xae ko heke-kg'arm zi
xgobekg'am ka i ko cui khoe ga q'oo koe kaa a,” ta
xu méé. 24 Eé xu ko tc'da-cookg'aim tempelem di
xu kore-kg'ao xu di ba h&é naka kaia xu peresiti xu
hééth&é xu ncée guuan korh, ka xu ko are, duutsa
guus ko kuruse sa. 25 Me ko c'éem khée ba haa biri
Xu a maa: “Boo, gaxao thuu qaé-nquum koe tcana
héa xu khée xua tempelem koe téé-tée a ko khoe
ne xgaa-xgaa,” témé. 26 Me nxdaska tc'da-cookg'ai
ba gam di xu kore-kg'ao xu cgoa 00, a sii séeé a daga
Xu, chui xu tamase, nxgan cgoa xu gha khoé ne ka
xaoeé sa xu koo bée khama.

27Xu ko 64ga xu a kaia xu dis xg'aes cookg'ai koe
uu xu. Me ko kaiam peresiti ba tée xu, 28 a maa:
“Qarika xae ko x'aé xaoa a maa, tda xao 8es cg'0eés
ka xgaa-xgaa guu témé, igaba bd0, Jerusalema ba
xao gaxao dixgaa-xgaan ka cg'oe-cg'oeahda, ncéem

khéem di chibian Xao gaxae koe 04 kg'oana,” témé.

29 Igabam ko Petere héé naka c'€e xu x'ade uu-
kg'ao xu h&éthéé xoa a maa: “Nqari ba méé ta
khéean ka kaisase qamsea maa. 39 Gaxae ka x00a
xu dim NqgaribaJeso ba x'ooan koe ghuiia hda, ncée

xao ko xgaus™ koe tceea ba ka cg'do ba. 31 Nqari
ba Gam dim x'6am kaiam x0é koe ghui Mea, Tc'aa-
cookg'ai a Kgoara-kg'ao bam gha ii ka, a ba a gha
Iseraele ne kuru ne chibian koe tcddse, a chibia ne
qgooa made ka. 32 Sixaea e zi guu zi di xae nxaea
tseegukagu-kg'ao xae e, sixae hé&é nakam Tcom-
tcomsam Tc'@e ba h&éthéé e, ncéem ko Nqari ba &e
gamsea hda ne maaa ba,” ta xu méé.

33 E@ xu ko ncée sa korh ka xu ko kaisase xgoa
a cg'0o xu kg'oana. 34 Igabam ko c'@em Farasaim
Gamaliele tako matciie ba xg'aes koe téea téé, ncée
ko weé khdean ka tcommeéam X'aé xgaa-xgaa-kg'ao
ii ba. X'dea nem ko tcg'00, x'dé tti-kg'ao Xu meéé xu
xOm x'aé tchaa koe tcg'ode dii, 35 a ée q'oo koe hana
Xu biri a maa: “Gaxao Iseraele di xao khoé xaoé,
8e xao0 ko haa ncée xu khoé xu koe kurus guus ka
méé xao ('da tc'€ea hdase kuru. 36 Ncée xu carh xu
cookg'ai koem ko Tutase ba tée, a ba a maa khoe
cgaé me e témé, xu ko 400 khama noo xu khoée xu
xurime. Igabam ko cg'6oé, 1 ko weéan e ko xuri me
tsai-tsaise, a kaa. 37 Eém khoem qda q'oo koem ko
Jutasem Galilea di ba tée, khoé ne ko nxaraeé x'aéan
ka, a ko kai ne khoe ne ka xurie. Me gaam igaba
kaa, i ko weéan ée koo xuri me ga tsai-tsaia q'aase.
38 Khamar ko ncéeska birf xao o a ko maa: ncée
xu khoé xu koe méé xao tcg'odse, guu Xxu meéeé xao.

* 5:30: xgau - Gerika sa ko maa: ‘hii’ témé.

Ncée gaxu dis tséés kana gaxu dis kaas ko khoé ne
di sa ii, nes gha kaakague ke. 391gaba ncée Nqarim
dis ko ii ne xao cuiskaga kobe sia hia tite. Nqarim
cgoa ga xao gha ko x'daku,” témé. 40 Xu ko gam
cgoa dtcomku, a x'de uu-kg'ao xu tcii, a haa xg'arh
gaa xu, a dqae xu, tdd méé xu Jesom di cg'dean ka
gaicara kg'ui guu sa, a guu xu xu qo0.

41 Xu ko gae-tcaoa hdase xg'aes koe guu a tcg'oa,
Jesom di cg'Gean domka xgaraéa ne ko kg'ano xua
hdakhama. 42 A xu a ko weé cdrhan ée ka tempelem
q'oo koe héé naka khoe ne x'aé koe hééthéé xgaa-
xgaan cgoa chdo tama, a ko xgaa-xgaa Jeso ba
nqookaguéa hdam Kreste Me e sa.

6

7 xu kaia xu kerekes di xu ko nxdrd tcg'ooé

1 E€ xu carh xu ka ne ko xgaa-xgaase-kg'ao ne
cause a kai, ka ne ko Gerika di ne Juta ne mééku
Hebera di ne Juta ne cgoa, weé carhan tc'doan ko
gabae x'ae ka zi ko Gerika di zi dxae-ntcOa zi qaese
maae tama khama. 2Xu 12 xu x'de titl-kg'ao xu weé
ne xgaa-xgaase-kg'ao ne tciia xg'ae a maa: “Qaea
1 maa xae e tite, Nqarim dim kg'uim di tsééan guu
a sii tc'doan gabakagu ne. 3 Gaxae ka goese ga tue,
gatu xg'aeku koe 7 xu khoé xu nxara tcg'oo, q'ana
tu hda xu Tcom-tcomsam Tc'@em ka cg'oea a tc'€ega
xUu, naka xae ncée tsééan maa xu. 4Igaba xae gha
sixae corean héé naka Ngarim dim kg'ui ba hééthéé
dis tséé sa tcda tcd0amaa,” ta xu mée.

5> Me kg'uim ncée ba wéés xg'ae sa qae-tcaokagu.
Ne Stefane ba nxard tcg'od, khdéem ncée ko
dtcoman ka hé&é naka Tcom-tcomsam Tc'@em

ka hééthéé cg'oéa ba; naka Filipi ba héé, naka
Perokoro ba héé, naka Nikanore ba héé, naka
Timone ba héé, naka Paremenase ba héé, naka
Nikolao ba hééthéé xu, ncée ko Antioke koe ko
guua hda a Juta dis dtcoms koe maasea hdaba. 6 Ne
ko ncée xu khoe xu x'aé uu-kg'ao xu cookg'ai koe
t00, ncée ko core a tshaua xu to6 cgae xu xu.

7Me ko Ngarim dim kg'ui ba tsai-tsaise. Ne xgaa-
xgaase-kg'ao ne Jerusalema di ne ghaése cause a
kaisase kai, si gataga théé peresiti xu dis xg'aes
kaia sa dtcoman koe maase.

Stefane ba ko qaéé

8 Stefane ba ko Ngarim di cgomkuan hé&é naka
garian hééthéé ka cg'oe cgaeeam khoe me e, a
ko are-aresa zi guu zi hé&é naka kaia zi X'ai zi
hééthéé khoe ne xg'aeku koe kuru. 9 Igaba xu ko
C'8e xu khoé xu ncée ko core-nquum qdan di tsééan
koe guu a kgoaraéa xu khoé xu di ba ta ko ma
tciiem di xu, ncée ko Juta xu Kurene héé naka
Alekesanteria hééthéé di ii xu héé, naka c'ée xu
Kilikia héé naka Asia hééthéé di xu Stefanem cgoa
ntcoeku. 10Igaba xu ko gam di tc'€ean héé naka
Tcom-tcomsam Tc'@em 8em ko ko Gam di huiian ka
kg'uim cgoa h&éthé&é tc'aoku tama.

11 Nxdaska xu ko c'@e xu khoé xu qg'di, xu Ste-

fanem ka maa: “Ncé€em khoe ba xae korha hda me
ko Moshem di x'adéan h&é naka Ngarim ka hééthéé

cg'dese kg'ui,” témé. 12 Xu ko nxaaska khéé ne héé
naka kaia xu héé naka x'aé xgaa-xgaa-kg'ao xu
hééthé&é kobi-kobi. Ne qgdé me a ne a kaia xu
dis xg'aes cookg'ai koe i me. 13 A xu a tshuu-
ntcOan di tééa-maa-kg'aoan (g'al i maa: “Ncéem

khoe ba ncéem tcom-tcomsam tempelem™ ka héé
naka x'aéan ka hééthéé tshuuse kg'uian cgoa chdo
tama. 14 Korh mea xae hda me ko maa: ‘Nc€em
Jesom Nasareta di ba gha ncées qgai sa kobe, a ba
a gha Moshem maa xaea héa cauan qg'uri,’ témé
khama,” ta xu méé. 15 Xu ko kaia xu weé xu ée
ko xg'aes q'oo koe ntcde xu tcgaia xu Stefanem koe
gaea t00, a kg'aia ba b60 i moengelem dian khama
il

7

Stefane ba ko xoara mddse

1 Me nxdaska kaiam peresiti ba té¢ me a maa:
“Khaé zi ncée zi chibi-chibiku zi tseegu zia?” témé.
2 Me Stefane xoa a mdaa: “Tii kil ga xao, abo
ga xaoeé, komsana te! X'dan dim Nqari ba ko
gata ka x60m Abrahamam koe hoose, qanegam ko
Mesopotamia koe hda ka, ganegam Harane koe
x'de tamas cookg'ai koe, 3 a biri me a maa: ‘Tcg'oa
tsarim nq6om koe héé naka tsari ne ghao ne koe
hééthéé, naka tsia x'ai tsir gham nqddom koe qdo,’
témé. 4 Me nxdaska Kaletea ne dim nqdom koe
tcg'oa a ba a Harane dim x'aé-dxoom koe sii x'aé. Me
Ngariba x60m dis x'00s qda q'oo koe gaa koe tcg'oo
me, a ncée tu ncéeska x'aéa hdam nqdom koe tsééa
04 me. SMe ko nq00m di c'8e X0€an ga tdd maa me,
a cuim ngarem ga bam gha t06 qgai ga tdd maa me,
igabam ko nqookagu me, gaba hé&é naka qaaa ba
dis ghaos ga sa hééthéém gha éem nq60 ba maa ne
q'00 sa, Abrahama ba ko c6a uu tama igaba. 6 Me
ko Nqgariba gam ka ncéetaméé amaa: ‘Tsaris qhao

* 6:13: tempele - Gerika sa ko méa: “qgéai” témé.

sa gha gane di tamamnqdom koe ciusea hda, a gha
gaa kurue, a gha 400 khama noo kurian taa gaese
qgoéde. 7Igabar gha &e ne ko tsééa mads qhao sa
Xgara, ne gha e zi guu zi qda q'oo koe tcg'oa, a haa
ncées qgais koe dgom Te,” tam Nqgari ba méé. 8 A
ba a ko q'de nqda-qgai khookus dis qaé-xg'ae sa maa
me. Me ko Abrahama ba Isaka ba aba, a ba a ko 8
dim carh ka q'de nqaa-qgai khoo me; me ko Isaka ba
Jakobe ba aba, me ko Jakobe ba 12 xu c6a xu aba,
ncée tc'aa di xu tsgdo xu gata di xu.

9 “Xu ko gata ka tsgbose ga xu, gaxu ka qdesem
Josefam cgoa tauan uu, a xu a ko Egepeto koe
gaase X'amagu me. Igabam ko Nqari ba héa cgoa
mea, 10 a ko gam di zi xhaé zi weé zi koe kgoara
me, a Egepeto dim x'aigam Farom cookg'ai koe
cgoémkuan héé naka ('dan di tc'@ean h&éthéé maa
me, me ko Faro ba Egepeto koe héé naka weém
X'dém gam dim koe hé&éthéé tc'da-cookg'ai ba kuru
me. 11Sj ko nxdaska weém nqoom Egepeto dim koe
héé naka Kanana dim koe hé&éth&é xaba sa tcaa,
a kaisa th6oan 0aga, xu ko gatd ka x00 ga xu taa
tc'Goan hoo. 12 Eém ko Jakobe ba koérh i ko maa,
Egepeto koe i maberean hda, témée kam ko gata
ka x00 ga xu tc'da dis daras gaxu dis koe tsééa
uu. 13 Me ko Josefa ba cam dis daras gaxu dis ka
kaikhoe ga xu q'dakaguse, si ko Josefam dis qhao
sa Farom koe q'dase. 14 Ncées guus qdd q'oo koem
ko Josefa ba khoéan tsééa haa, i sii gam ka x00m
Jakobe ba hé&é naka gam di ghaoan weeé ga hééthéé
tcii. Weéane gako 75 ne e. 15Me ko nxdaska Jakobe
ba Egepeto koe sii, ncée xu ko gaba héé naka gata
ka x00 ga xu h&éthéé sii x'006 koe. 16 Gaxu ditc'drda



TSEE 71 7:17 xxVi TSEE Z1 7:27

ne ko kabi a Shekeme koe uue, a sii ncéem xg'ao
Abrahama ba Hamorem di xu c0a xu koe marian
tc'doa cgoa X'amas tc'ams koe xode.

17 “E8m ko Ngarim xg'ao Abrahama ba
nqookagua hdam x'ae ba cuu, ka ne ko khoe ne
Egepeto koe kai a causea. 18 Me ko c'@em x'aiga
ba nxaakg'aiga sii Egepeto koe tc'da-cookg'ai, ncée
ko Josefa ba ciiia hda ba. 19 A ba a koo gata di ne
khoe ne cgoa cg'dem daom ka tséé, a ko gata ka xd0
ga xu chui, Xu c0a-coan tchaa koe tcg'00, nxdasega 1
gha cg'doe ka.

20 “Me ko éem xX'aém ka Moshe ba abaé, a ba a ko
Nqgarim cookg'ai koe kaisase t'0e me e. A kO X00m
dim nquum koe nqoana nxoean koreé. 21 Eé&m sii
tchaa za todea kas ko Farom ka cOdase sa séé a gas
dim c6dm khama ma kaikagua madse me. 22 Me
ko Moshe ba Egepeto ne di q'dan di tc'@ean weé
ga xgaa-xgaae, a ba a ko kg'uian héé naka tsééan
hééthéé koe gari me e.

23 “Eém Moshe 40 kuri ii kam ko birise, gam
ka c'8e ne Iseraele nem gha dara sa. 24 Me ko
gam ka c'@e ba bo0 me ko Egepetom ka ghdaé a
ko xg'arhme, kam ko &e ko ghdaé ba hui, a ncéea
maa me, a Egepeto ba xg'arh. 25 Me Moshe tc'@ea
maa, gam di ne khdé ne gha booa q'da Nqari ba
ko tséékagu me a ko kgoara ne sa, ta tc'éea, igaba
ne ko tad booa q'da. 26 Me q'uu dim carh ka Moshe
x'daku ko tsara Iseraele tsara koe haa. Karum ko
a xg'aekua tsara koe tookuan 64 kg'oana, khamam
ko mdaa: ‘Khoe tsaoe, qoekua tsaoa! Duus domka
tsao ko thdo-thdoku? témé. 27 [gabam ko khéém
8e ko c'@e ba ghda ba Moshe ba dxuukg'ai za xabua
tcg'00 a maa: ‘Diina sitsam koe tc'@a-cookg'ai a

xgara-kg'ao ba kuru tsia? 28 A cg'do te kg'oana tsia,
ncée tsi ncda ma ncaaka carh ka Egepeto ba ma
cg'do khama ma?’ témé. 29 Eém ko Moshe ba ncée
sa korh kam ko Midiane dim nqddm koe qgoéa sii,
ncéem ko gaa koe sii x'dé koe, gaam nqdoom dim
khéem tamam iise, a ba a ko gaa koe cam coa tsara
aba.

30 “E@ i ko 40 kurian nqdéa xg'ara kam ko
Sinai dim xabim koe moengele ba qdaka has hiis
karukos koe hoose cgae me. 31 Eém ko Moshe ba
8es guu sa bdo kam ko ares ka tcdae, a cuu-cuuse,
gaesem ghasiibdo ka, kam ko X'aigam Ngarim dim
dom ba korhse a ko mda: 32 “Tii Ra Nqarir sa0 ga
xu di Ra a, Nqarir Abrahama ba hé&é naka Isaka
ba héé naka Jakobe ba h&éthéé di Ra,” témé. Me
Moshe q'aoan ka cg'oe cgaee a gaa zam gha boo sa
bee. 33Me X'aigam Nqariba biri me a maa: ‘Nqarea
tsi koe nxaboan tcg'00, e tsi téé-téem qgai ba tcom-
tcomsam ngarh me e ke. 34 Tseeguan kagar Tiri ne
khoe ne Egepeto koe hana ne di xhdé-q'ooan b0ooa,
gane di sOn0 ntcodse-q'ooa ner korha hda, a Ra a
haara haa, haar gha kgoara ne ka, ke ncéeska haa
nakar Egepeto koe tsééa uu tsi,” témé.

35 “Nc€e ba gaam Moshem ga me e, ncée ne ko
xgula hda a maa: ‘Diina tc'da-cookg'ai a xgara-kg'ao
ba kuru tsia?’ témé ba. Nqgari ba ko ncée ba tsééa
hda, tc'da-cookg'ai a kgoara-kg'ao bam gha kuru ka,
moengelem ncée ko karukos hiis koe x'dise mea
hdam di huian ka. 36 Me ko Egepeto koe guu a séea
tcg'o6 ne. Gaa koem ko are-aresa zi guu zi héé
naka x'ai zi hééthéé kuru, naka Ncoam Tshaam koe
héé, naka tchaa-xgdds koe h&éthéé e, 40 kuria ne.

37 “Ncéea gaam Moshem ga me e, ncée ko Iser-
aele di ne khoeé ne biri a maa: ‘Nqgari ba gha gatu
di ne khoe ne xg'aeku koe guu a tii khama iim
Porofiti ba tsééa 64 maa tu u,” témé ba. 38 Gaam ga
me e ncée ko tchaa-xgdds koe Iseraele di ne khoe
ne dis xg'aes q'oo koe gaam moengelem cgoa haa
ba, ncée ko Sinai dim xabim koe gam cgoa héé naka
gata ka x00 ga xu hé&éthéé cgoa kg'ui ba. Me ko
kg'déa hda kg'uian Ngarim di hoo, nxaasegam gha
haa gata koe 6aga a ka ba.

39 “Igaba ne ko gata ka x80 ga ne komsanaa ba
xXgul. A ne a dxuukg'ai za Xabua tcg'00 me, a ne
a ko tcdda ne q'oo koe Egepeto koe uu-kg'ai, 40 a
ne a Arone ba birl a maa: ‘Nqdrian kiria maa ta
a, cookg'aia ta koe gha qdoo 0. Moshem ncée ko
Egepeto dim nqddm koe sééa tcg'od ta am koes
duu sa kurusea sa ta cuua héa ke,” témé. 41 Gaa
X'aean &e kaga ne ko ghoe-coam dis iis koe nqari
ba kurua maase, a ne a dadoa-madku zi 6dgaa maa
me, a gane di tshauan kuruas guus dis kge sa kuru.
42Jgabam ko Nqari ba q'aumana ne, a ba a guu ne
ne nqarikg'ai di zi tcono zi qdmsea mad, ncée i ma
porofiti xu dis Tcgayas koe ma goaéa hda a ko maa:
‘Iseraele di tu khoe tue,

40 kurian ncée tu ko tchaa-xgd0s koe haa

ka tua gdé ko dada-madku zi héé

naka ghaea-mdaaku zi hééthéé Tii kirua maa Tea?
43Igaba tu ko weé zi qgdi zi &e tu ko qdo zi koe
Molokem dim coré-nquu ba héé,

naka gatu dim nqgarim Rafanem

dim tcono ba hééthéé tsara dqom,

Xommea ngarian tu gatu kirua maasea,

dgom m tu gha ka.

Gaa domkar gha toékagu tu u,
a Babilonem ka ncii za uu tuu,’
témé khamaga ma.

4 “Gata ka x00 ga xu ko tchaa-xg6os koe
xgauékom coré-nquu ba tla, ncée Ngarim ko khoe
ne cgoa kg'ui koe. Nqarim ko Moshe ba ma x'aia,
a x'4é mea hda khama ko ma kuruéa ba, 4> Xu
gata ka x00 ga xu gaam cOré-nquu ba maaeéa, a xu
a sée a ncéem nqoom koe 6a me, Joshuam ko tc'aa-
cookg'ai xua ka. Xu ko nqodo ba sée, Me Nqari ba
gaam nq0om koe ko x'dea zi ghao zi gaxu cookg'ai
koe xhaiagu. Gaam xgauékom coré-nquu ba ko hana,
i sii nxdakg'aiga Dafitem di x'aéan ga tcaa, 46 ncée
ko Nqarim tcgai-q'oo koe cgdmkuan hoo ba. A ba
a ko Nqari ba dtcara, coré-nquu bam gha Jakobem
dim Nqari ba tshaoa mda sa, 47 me ko Solomone ba
nquu ba tshaoa maa Me.

48 “IJgabam ko kaisase tc'amaka hanam Nqari ba
khoeé tshau ka karuea hda nquuan koe x'deé tama,
porofitim ko ma kg'ui khama, 4% a ko maa:
‘Nqgarikg'ai ne Tiri x'aian dis ntc606-q'oo si i,
me ng006 ba nqgarea Ter ko to6 qgai i.

Nta iim nquu ba tu gha tshaoa maa Te?

Kana sda-q'ooa Te di qgala nea ndakaa?

S0 Weé zi guu zi ncée zia gdé Tiri tshauan ka kurue
tama?’

tam X'aigam Nqari ba méé.

51 “Gaxao khoé xao gari-tcuu xaoe, ncée tcada
xao héé, naka tceea xao hééthéé koe q'de nqaa-qgai
khooe ta gahdaxaoé! Gaxao kax00 gaxukhamaga
Xao ii: weé x'aé ka xao ko Tcom-tcomsam Tc'€em
cgoa x'aaku! 52 Gaxao ka x00 ga xu ko weé xu
porofiti xu xgaraa haa, a xu a kd ncée xu porofiti xu,

ncée ko x'aé cookg'ai koe tchanom Khéem di haa-
q'ooan nxaea hda xu cg'do, Jesom ncée xao gaxao
ncéeska X'admagua, a Gam di xao cg'do-kg'ao xao
ii ba. 53 Gaxao ncé€e ko moengele xu ka xao ko
maaea hda x'déan ko cdm tshaua ma4d, igaba ko tda
komsana a xao,” tam Stefane méé.

Stefane ba ko nxddn cgoa xaoa cg'doé

54 Ncée zi guu zi xu ko korh ka xu kaisase tcg'ain
tcdd a xu a dquri cgae me. S55Igabam ko Stefane
ba Tcom-tcomsam Tc'@em ka cg'oé cgaeéa hdase
nqarikg'ai koe ghui-kg'ai, a ba a Nqarim dim x'aa
ba b0, naka Jeso ba hé&éthéé e, Me Ngarim dim
kg'doOm x'0am x0€ za téé-tBe. 56 Kam ko maa:
“B00, nqarikg'ai nea xgobekg'amsea ra ko bdo, Me
Khéem dim C6a ba Ngarim dim kg'aom x'0am xoé
Za téé-tée,” téme.

57 Xu ko khéé xu ncées guus ka tceea xu
tcéekg'am, a Xu a kaisase q'au a qaroa sii cgae me,
58 a xu a x'aé-dxoom gaa koe tceea tcg'od a uu
me, a gaa koe sii nxdan ka xgarube me. Nxaea
tseegukagu-kg'ao xu ko gaxu di qgaian Saulo ta ko
ma tciiém qdri-kg'aom nqare-kg'am koe t00.

59Eé xu hda a ko Stefane ba nxd4 zi cgoa xgarube
kam ko Nqari ba tcii a maa: “X'aiga Tsi Jeso Tseg,
tirim tc'@e ba sée,” témé. 60 Kam ko qhom tsi quru
a ba a kaiam dom cgoa q'au a maa: “X'aigae, ncée
ne ko tii koe kurus guus koe tda chibi b6o ne guu,”
témé. E&m ko gatd mééa xg'ara kam ko x'66™.

7:60: X'00 - Gerika sa ko maa: “x'6m,” témé.

1 Me ko Saulo ba Stefanem di cg'dokuan dtcoma
madna hja. . .
Filipia xu Peterea xu di tsééa ne,
Jutea héé naka Samaria hééthéé

koe (8-12)

Saulo ba ko kereke sa xgara

Eém carh kas ko Jerusalema dis kerekes koe
kaias xgaraku sa tshoa-tshoase, ka ne ko wééa ne
ga Jutea h&é naka Samaria h&éthéé di tsara nqdoo
tsara koe tsai-tsaise, xu x'aé uu-kg'ao xu cui xu qau.
2 Ne ko Ngari-tcaoa ne khoé ne Stefane ba kg'ono,
a ko kaisase kg'ae cgae me.

3 Igabam ko Saulo tshoa-tshoa a nquu xu koe
tcana te a kereke sa dxauaq'aa, akhde xu héé naka
khoe zi hééthéé tcéea tcg'od a sii qaé-nquuan koe
tcaa.

Qde tchoa ne ko Samaria koe xgaa-xgaaé

4Ne ko gane e ko tsai-tsaisea hdane, weé qgdaian
8e ne ko sii koe gde tchdéan xgaa-xgaa. 5 Me ko
Filipi Samaria dim x'dé-dxoom koe sii, a gaa koe
sii nqookaguéa hdam Krestem ka xgaa-xgaa ne. S Eé
zi ko xg'ae zi khoe ne di zi Filipi ba korh a ko
kurum ko zi x'ai zi are-aresa zi b60, ka zi ko wééa
zi ga cuu-cuuse a qaeése korh me. 7 Dxawa tc'€ea ne
ko kai ne khoeé ne koe kaiam q'aum cgoa q'aua
tcg'oa khama, ne ko gataga kai ne khde ne x'60
X0€a ko hda ne héé naka nqoara ko hdane hééthéé
gaekague. 8 Siko éem x'aé-dxoom koe kaias qae-tcao
sa x0e.

Simonem ts60-kg'ao ba

9Igabam ko c'@éem khéeém Simone ta ko ma tciie
ba gaam x'aé-dxoom koe hana, ts60-kg'ao ko ii ba, a
ko Samaria dine khée ne arekagu. Aba a koo gaba
cgaémkhde me e sakoase. 19Nekoweé nekhodéne,
8e ngaaka haas téé-q'oos di ne héé naka tc'amaka
héas téé-q'oos di ne hééthéé gaese komsana me,
a ne a ko q'aua kg'ui a ko maa: “Ncéem khoe ba
Nqgarim di qarian uua, ncée kaia qari ka ('dasea
a,” témé. 11 Gam koe ne ko gaése komsana, tc'aoa
kuri nem ko séé a ko gam di tso0-kg'arhan kaan
di cgoa arekagu ne khama. 12 Igaba e ne ko
Filipi ba dtcom, &em koo Nqarim di x'aian héé,
nakaJeso Krestem di cg'6ean hééthéé digae tchdan
xgaa-xgaa ka, ka ne ko weéa ne ga tcguu-tcguue,
kg'd0-khoean ga hé&é naka dxae-khoean ga hééthée
e. 13Simonem igabam ko th&é dtcom, a ba a ko &em
ko tcguu-tcguuea xg'ara ka Filipi ba weé qgdian éem
ko q00 koe xuri. A ba a ko €éem ko are-aresa zi x'ai
zi héé naka kaia qarian kuruse ko hééthéé boo ka
kaisase are.

14E@ xu ko x'4é uu-kg'ao xu Jerusalema koe hana
xu korh, Samaria di ne khde nea Ngarim dim kg'ui
ba dtcoma hdaa sa, ka xu ko Petere ba héé naka
Johane ba h&éthéé tsara tsééa uu cgae ne. 15 Ncée
ko @e tsara ko sii ka coréa maa ne tsara, nxdasega
ne gha Tcom-tcomsam Tc'@e ba hoo ka. 16 Tcom-
tcomsam Tc'ée ba ko gqanega cuia ne koe ga haa
tcda ta ga hda khama, ne ko kg'amaga X'aigam
Jesom dim cg'de koe tcguu-tcguuea. 17 Ka tsara
ko nxd@aska tshaua tsara t00 cgae ne, ne Tcom-
tcomsam Tc'@e ba hoo.

18 Eém ko Simone, Tcom-tcomsam Tc'@em ko x'aé
au-kg'ao tsara di tshauan t06 cgaekus ka maakue

sa boo, kam ko marian tcg'o6 a maa tsara a, ée
qaria nem gha x'dmd ka, 1° a maa: “E€ garian tsao
théé maa te naka i gha nxdasega weé khoean €e
ra ko tshaua te t00 cgae e Tcom-tcomsam Tc'ée ba
ho00,” témé. 20 Me Petere xoa me a maa: “Maria
tsi méé i tsaa cgoa kaa, Ngarim dis maakus ka tsi
tc'8ea mad, marian cgoa tsi gha x'dma si, ta tc'éea
ke! 21 C'8e x0€-coa ga tsi ncées tséés koe Ul tama, i
tcaoa tsi Nqarim cookg'ai koe tchano tama khama.
22 Gaa domka méé tsi tsari chibian koe tcodse naka
tsia tsaritsééan cg'deé tcg'oaragu, naka X'aigam koe
coré, nakam gha €eta ii tc'€ean tcaoa tsi q'oo koe tsi
Uda domka qg6da maa tsi. 23 Cg'dean ka tsi cg'oe
cgaeéa, a chibian ka qgooea sar ko boo khama,”
tam méé. 24 Me Simone xX0a a maa: “Nxdaska tsao
gatsao X'aigam Nqari ba coréa maa te, naka i gha
nxaasega tad ncée tsao ko méé cgae te gauan kuruse
cgae te,” témé.

25Eé tsara ko X'aigam Nqarim dim kg'ui ba nxaea
tseegukagu, a ko xgaa-xgaaa xg'ara, ka tsara ko Pe-
terea tsara Johanea tsara Jerusalema koe kabise,
a daom q'oo koe tsara hdase qae tchdoan kai xu x'aé-
coa Xu Samaria di xu koe xgaa-xgaa.

Filipi ba héé naka Etiopia dim khoé ba hééthéé e

26 Me nxdaska moengelem X'aigam di ba Filipi ba
biri a maa: “Tée naka koaba nqaé ka qdo, daom
ncée Jerusalema koe guu a ko Gaasa koe q6om
cgoa, ncée tchaa-xgdds di ba,” témé. 27 Me xgoaba
a q00, a gaa x'aé kaga daom q'oo koe Etiopia dim
khoem cgoa xg'ae, aba tama ko hda ba, kaiam mari
qgo0-kg'aom Kandakes di ba, x'aigas Etiopia ne di
sa. Ncéem khoé ba ko Jerusalema koe haaraa, a ko

haa Nqari ba core. 28 Me ko éem x6€ a ko gam dis
karas q'00 koe haase dibia q00 ka porofitim Isaiam
dis Tcgaya sa ko nxdra qo0. 29 Me Tcom-tcomsam
Tc'e ba Filipi ba birf a maa: “Q00 &e sii hdas karas
koe naka sii qaea sa koe x6én q00,” témé.

30 Me nxdaaska Filipi qaroa sii karas koe, a ba a
korh me ko khaéé ba porofitim Isaiam koe ko nxara.
Me Filipi téé me a maa: “Korha tsi ko q'da duu sa tsi
ko nxard sa?” témé. 31 Me xoa me a maa: “Nta ra
ghama q'da, c'8e khoeé ko gaeése biri tchano-tchano te
e tama ne?” témé. A ba a Filipi ba dtcara, q'abam
gha a haa qaeaba koe ntcdo sa. 32Eém khoe ba koo
ncéem tceem Nqarim dis Tcgdyas dim koe nxara,
ncée ko ncéeta ma godea a ko mada:

“Ghuu-coam khamam ko ma

cg'Ooku dis ggais koe chuia uue,

a ba a ko nqoo-nqoosase ko dqommem ghuu-coam
khama ma

tda xgobekg'am kg'arh.

33Sau-cgaekaguem gha kam ko tda qaeése qgooe.

Dii na gha gam dis ghaos haakos cgoa kg'ui?

Ncée nqdOmkg'ai koem kg'déa ba séé cgaeea ka,”

taima goaea koe.

34 Me 4ba tama ko hdam khée ba Filipi ba tée a
maa: “Biri te, cgdmna, diin ka ba gaé ko porofiti
ba kg'ui, gaba ko nxaese kana ba ko c'@e khoe ka
kg'ui?” témé. 35 Me Filipi tshoa-tshoa a kg'ui, a ba
a gaam tceem &em cgoa ga tshoa-tshoa a xgaa-xgaa
me qaeé tchdan Jesom di ka.

36 Eé tsara x6¢é a ko daom q'oo koe 60, ka tsara
ko tshaan ko hdam qgdim koe haa, kam ko aba
tamam khoe ba maa: “Boo, tshaan ga ncée e. Ka
duta ko taa ra tcguu-tcguue tite?” témé. 37 [Me

biri me a maa: “Ncée weé tcdda tsi cgoa tsi koo
dtcom ne i kgoarasea,” témé. Me xpa me a maa:
“Dtcom ra ko Jeso Kreste ba Nqarim dim Coa Me
e sa,” témé.] 38 Me x'dean tcg'00 me kara qaé-kg'ao
ba téé. Tsara weéa tsara ga tshaan q'oo koe tcaa,
Filipi ba h&é naka dba tamam khde ba h&éthéé e,
me Filipi tcguu-tcguu me. 39 E8 tsara ko tshaan q'oo
koe tcg'oas kagam ko kuuga X'aigam Ngarim dim
Tcom-tcomsam Tc'€e ba Filipi ba séea tcg'o0, me
aba tamam khoe ba tda gaicara hoo me, igabagam
ko kg'ama 00 qde-tcacase. 40 Igabam ko Filipi
Asetote koe sii hoose a ko gaa koe caate, a ba a ko
weé xu x'dé xu koe gae tchdan xgaa-xgaa, a ba a
nxdakg'aiga Kaesarea koe sii tca.

9

Saulo ba ko Jesom cgoa xg'ae
(Tsee 22:6-16; 26:12-18)

1 E€ x'ae kam ko Saulo ganega tcg'ai-tcaoa, a
X'aigam Nqarim di ne xgaa-xgaase-kg'ao ne cg'do
kg'oana, khamam ko kaiam peresitim koe sii, 2a sii
dtcara me, Damaseko koe hana xu core-nquu xum
gha tcgdya zi goa maa sa, ncée gha qarian maa me
zi, me €em koo Nqarim dim daom di ne khoeé ne sii
hoo ne gqaé ne a Jerusalema koe uu ne sa - kg'ao
khoeéa ga ii kana dxaea ga ii igaba.

3 Eém gam dis qd0s-q'oo koe hanasem ko
Damaseko koe cuu, kam ko kuuga x'aa ba
dxuukg'aia ba koe nqarikg'ai koe guu a x'aa. 4 Me
cg'aé gormankg'ai koe, kam ko dom ba korh me ko
maa: ‘Sauloe, Sauloé, duus domka tsi ko xgara Tea
maa? témé. 5> Me Saulo maa: “Dii Tsia, X'aigae?”

témé. Me xoa me a maa: “Tii Ra a Jeso Ra, ncée tsi
ko xgara Ra. 6 Ke ncéeska tée naka tsia x'aé-dxoom
q'oo koe tcaa, gaa koe tsi gha sii birie duu sa tsi
gha kuru sa ke,” tam ma xoa me.

7Xu ko khoe xu e ko Saulom cgoa hdaxu kg'ama
téé kaa kg'uise, dom ba xu ko korh, igabaga xu
ko tda cui khoe ga hoo khama. 8 Me Saulo ba
g0rhankg'ai koe tée, igaba éem ko xgobekg'am tcgai
kam ko cui guu ga bdo tama. Ka xu ko qgoo me
tshaua ba ka, a Damaseko koe uu me. ° Me ko
nqgoana carman sée, a tdd bao, a ba a taa c'ée guu ga
tc'00 kana kg'aa.

10 Me ko Damaseko koe xgaa-xgaase-kg'aom
Ananiase ta ko ma tciie ba hana. Me ko X'aigam
Ngqari ba gam koe X'aise, a tcii me a maa: “Ana-
niasee!” témé. Me xoa Me a maa: “Ee, X'aigae,
ncdagaraa,” témé. 11 Me X'aiga ba birl me a maa:
“Jutasem x'aé koe ncéem tchanom cgoa qoo, naka
khoém Tareso koe guua hdam Saulo ta ko ma tciie
ba téé me, hda a ba a ko core ke. 12 X'ais koem
khoem Ananiase ta ko ma tciie ba x'aiea haa, me
tcda a ko tshaua ba t006 cgae me, tcgaia ba gha b6o
ka ke,” tam méé. 13 Me ko Ananiase xoa Me a
maa: “X'aigae, kai ne khoe ne koer korha hda éem
khéém ka, ntamam ko ma Tsari ne khde ne tcom-
tcomsa ne Jerusalema koe hana ne koe cg'déan
kuru sa. 14 Me ncéeska ncée koe kaia xu peresiti xu
di garian uua, haam gha qgoo ée ko Tsari cg'dean
tcii ne ka,” témé. 15 Igabagam ko X'aigam Nqari
ba Ananiase ba birf a maa: “Ncéem khdé bar nxara
tcg'00a madasea hda a ko haa tséékagu me, me taa zi
ghaozidine h&é nakax'aigaxuhéé, nakalIseraele
di ne khoe ne cookg'ai koe hééthéé cg'dea Te tlda

te. 16 Ra gha x'di me, Tiri cg'6dean domkam gha nta
noose xgarase sa. Ke qoo!” tam méé.
17 Nxdaskam ko Ananiase q60 a sif nquum q'oo

koe tcda. A ba a Saulom koe tshaua ba tog a maa:
“Sauloe, tii q6ee, X'aigam ]esom ncée ko daom q'oo

koe tsi hdase ko tsad koe X'aise ba tsééa 0a tea,
nxdasega tsi gha gaicara bdo, a tsi a gha gataga
Tcom-tcomsam Tc'€em ka cg'oé-cg'oeé ka,” témé.
18 T ko kuuga tsoro khama ii guuan tcgdia ba koe
q'dase, me Saulo gaicara bdo, a ba a tée a tcguu-
tcguué. 19 E&m ko tc'0da xg'ara, kam ko gaicara
garian hoo.

Saulo ba ko Damaseko koe héé naka Jerusalema
koe hééthéé xgaa-xgaa
Saulo ba ko cg'oro carhan séeé a ba a xgaa-xgaase-
kg'ao xu Damaseko koe hana xu cgoa hana. 20 A
ba a ko kuuga coré-nquu xu koe xgaa-xgaa, Jesom
Nqarim dim C64m ii sa. 21 Ne ko weé ne &e ko korh
me ne are, a ne a téé a maa: “Gaam khoem tama
ba gaé ncée ba, ncée ko Jerusalema koe tshuu sa
Odgara hda ba, gane &e koo ncéem cg'de ba tcil ne
koe? Ncée ko ncée koe haara ba, haam gha khoe
ne gaé, a kaia xu peresiti xu cookg'ai koe uu ne
ka ba?” ta ne ma téeku. 22 Igabagam ko Saulo
cause qarian koe, a Damaseko koe x'déa ne Juta ne
arekagu, qaesem ko x'ai ne, Jeso ba nqookaguéam
Krestem ga Me e sa khama.
23 Kai carhan qaa q'oo koe ne ko Juta ne gg'aiku
a cg'do me kg'oana. 24 Igabagam ko Saulo €e ne ko
kuru kg'oana hda sa q'dakagué. Ne ko x'aé-dxoom di
heke-kg'arhan ntcuu ba héé naka koaba ba hééthéé
q'0é, cg'do me ne ghaka. 25Igabagane ko gam dine

Xgaa-xgaase-kg'ao ne ntcuu ka ts'dakagu me gabas
koe tcda me a x'aé-dxoom dim xharom tc'amkg'ai koe
guu a xhorokagua ba ka.

26 Eém ko Jerusalema koe sii kam ko xgaa-
xgaase-kg'ao xu cgoa xg'ae kg'oana, igabaga xu ko
weé xu ga bée me, a xu a ko xgaa-xgaase-kg'ao
me e sa tcom tama. 27 Igabagam ko Barenabase
séeé a x'de uu-kg'ao xu koe uu me, a Saulom ntama
ma X'aiga ba daom q'oo koe b6o0a haas ka biri xu,
naka X'aigam ko ma kg'ui cgoa me sa hééthéé
e. Gatagam ko Damaseko koem ko Saulo ma
kgoarasease Jesom cg'de ka ma xgaa-xgaa sa biri
xu. 28 Nxdaskam ko Saulo héa cgoa xu, a ba a q60a
teJerusalema koe, a kgoarasea x6é a X'aigam cg'oe
ka kg'ui. 29 Juta ne Gerika sa ko kg'ui ne cgoam ko
kg'ui a ntcoeku, igabaga ne ko cg'd6o me kg'oana.
30 E& ne ko gam di ne khée ne ncées gau sa bdoa
q'da ka ne ko séé a Kaesarea koe uu me, a Tareso
koe tsééa i me.

31 Si ko weés kerekes Jutea di sa héé, naka
Galilea di sa héé, naka Samaria di sa hééthéé
to0kuan tla hda, a sa a ko qari-qarie, a ko Nqari
ba q'a0a hda, a ko Tcom-tcomsam Tc'@em ka ntcam
gaoe, a sa a ko cause.

Enease ba héé naka Dorekase sa hééthéé e

32 E&m koo Petere wéé xu x0€ xu nqdém di xu
koe 00a te kam ko Lita dim nqdom koe ko hana
ne dtcom-kg'ao ne dara. 33 Gaa koem ko khéém
Enease ta ko ma tciie ba xg'ae cgoa, nqoara ko haa
ba, 8 kurian ko kgarom koe xde ba. 3¢ Me Petere ba
biri me a maa: “Eneaseé, Jeso Kreste ba ko gaekagu
tsi, ke tée naka tsarim kgaro ba kg'ono,” témé. Me

kuuga tée. 35 Ne ko weé ne khoe ne e ko Lita héé
naka Sarone hééthéé koe X'ﬁégi hdanebdo me, ane
a ko X'aigam Nqgarim koe kabise.

36 Si ko Jopa koe c'ées xgaa-xgaase-kg'ao sa hana,
Tabita ta ko ma tciié sa. Gerika di cg'0éa sa ko
Dorekase ii sa, ncée kg'uia tsi koo kabi i ne tsi ga
‘Tcal’ ta ma tcii sa. Nc€e ko weé x'ae ka qae tsééan
kurud a ko dxaua ne khoe ne hui sa. 37 Gaam X'aém
éem kas ko tsaa a sa a X'00, 1 ko tc'dr0a sa xg'aae a
tc'amaka ko hanam nquum-q'oo koe toge. 38 Lita
dim ng60 ba ko Jopa dim ka cuu me e, khama ne
ko &e ne ko xgaa-xgaase-kg'ao ne Peterem Lita koe
hana sa korh, ka ne ko cam khée tsara gam koe tsééa
uu, tsara sii dtcara me a maa: “Cgomna taa do guu
naka sita koe haa,” témé.

39Me ko Petere xgoaba a qdo cgoa tsara a,abaa
éem ko gaa koe sii ka tc'amaka hanam nquum-q'oo
koe uué. Weé zi dxae-ntcda zia ko Peterem qae koe
haa téé a kg'ae, a zi a hdaéko xu qgai xu héé naka
C'8e ggaian hééthéé x'ai me, Dorekases ko gazi cgoa
qanega hda x'aé kas ko qgdea hda a. 40 Me Petere
weéa ne ga tchaa koe Xhaiagu a ba a qurua ba ka

ntcoo a core, E&m ko X'00as khoés dim tc'arom koe
kabise kam ko maa: “Tabitae, tée!” témé, si tcgaia

sa xgobekg'am, a Petere ba b00 a sa a tée a ntcdo.
41 Me ko tshaua sa ka sée si a ba a nqarea sa ka
téékagu si. A ba a dtcom-kg'ao ne héé naka dxae-
ntcOa zi hééthéé tciia xg'ae, a kg'déas hdase x'ai ne
si. 42 Si ko ncées guu sa weém Jopam koe ('dase,
ne kai ne X'aigam Nqarim koe dtcom. 43 Me ko
Petere ba Jopa koe, khoo tséé-kg'aom Simone ta ko
ma tciiém cgoa tc'doa carhan sée.

10

Petere ba héé naka Koniliase ba hééthéé e

1 Kaesarea koem ko khoé ba hana Koniliase ta
ko ma tciie ba, tc'da-cookg'ai me e ko ii, ncdo-kg'ao
xu ncée koo Italea ta ko ma tciié xu di ba. 2 Gaba
hé&é naka wéé ne khde ne x'aéa ba di ne hééthééa
ko Nqari-tcada ne khée ne e, a ko Nqgari ba q'ao.
Khoéeé nem ko kai aban maa, a ba a koo weé x'ae ka
Nqari ba core. 3 Me ko c'8em koabam ka, nqoana
dizix'aé zika, x'di sa boo ncée gaas koem ko gaese
moengelem Nqgarim di ba bdo sa, me ko tcaa, a
ko biri me a mda: “Koniliasee,” témé. 4 Me gam
koe géea tOOn tcgal a boo me, a q'dos ka tcdaé a
maa: “Duu saa, X'aiga Tsee?” témé. Me xXoa a
maa: “Tsari coréan héé naka tsari aban hééthééa
tc'@e-tc'€eses iise Ngarim koe tc'amaka qaoa haa,
> ke ncéeska khde xu Jopa koe tsééa uu, naka xu sii
Simonem ncée ko Petere ta ma tciié ba 04; 6 c'€éem
Simonem x'dé koem dara haa, khoo tséé-kg'ao ba,
ncée gam dim nquum tshaa-dxoom qae koe hana ba
ke,” témé.

7Eém ko moengelem &e ko kg'ui cgoa me ba qdo
kam ko gam di xu gaa xu &e ko tsééamaa me xu koe
guu a cam qda tsara tcii, naka Nqari-tcddam ncdo-
kg'ao ba hééthéé e,8aba a weés guus ée kuirisea hia
sa biri xu, a Jopa koe tsééa uu xu.

9 Xurikom carh di koaba ka, €e xu gaxu dis qdos
koe haa, a x'aé-dxoom koe cuu xu u, kam ko Petere
nquum tcobe koe q'dba a sii gaa koe core. 10Si ko
Xaba sa tcda me, me c'@e gau tc'00m gha tc'ée. E€ 1
ha a ko tsdague kam ko sdokuris khama xams guus
ka tcdae, 11 kam ko nqarikg'aian b6o i ko xgob-
ekg'amse, me c'@em guum qaom qgaim khama ii ba,

gaa koe guu a ko nqgaaka x0a, a ko 4 c'ama ba cgoa
gorhankg'ai koe x00€e. 12 Gam koe i ko weé kg'oo-
coa-qhaoan héé, naka ncaa-kg'aman cgoa ko caate
kg'oo-coan héé, naka tsardn h&éthéé hana. 13 Me
nxdaska dom ba korh me ko maa: “Tée Peteree;
cg'do naka kg'oo,” témé. 14 Igabam ko Petere ba
maa: “Eé-8e X'aigaé, qanegar cg'uriga guuan tc'60
ta ga hda kana tc'Gokuan kg'ano tama guuan gar
tc'06 ta ga hda théé,” témé. 15 Me ko dom ba cam
dis ka gaicara birl me a maa: “Eé Nqgarim q'ano
iise kuruas ka tdaa maa, q'ano tama saa, témé guu,”
témé. 16 Ncée sa ko nqoana q'oro kuruse, me gau
ba nqarikg'ai koe qhaésega sééa kabié.

17 Eém Petere qanega hda a ko are, &em ncaa ko
b6os x'ai sa ko duu sa nxae sa, ka xu ko kuuga
Koniliasem ka tsééea xu khéoe xu haa heke-kg'arns
koe téé, Simonem dim nquum ka xu ko téea haa
khama. 18 Q'au xu ko a tée, Simonem ncée Petere
ta ko ma tciié ba ée koe x'dea hda sa.

19 Eém Petere hda a ko €es x'ais ka tc'@e, kam
ko Tcom-tcomsam Tc'€e ba biri me a maa: “Boo,
ngoana xu khée xu hda a ko qaa tsi. 20 Ke tée
naka x0a, naka tsia q00 cgoa Xu, C'@e guu tc'e-
tc'€ese tamase, Tii ra tséé xua haa ke,” témé. 21 Me
Petere x0a a khéé xu koe sii a ba a maa: “Béo, tii
ga ra a, qaa xao ko ra, duu sa xao ko qaara maa
te?” témé. 22 Xu xoa me a maa: “Koniliasem ka
Xae tsééa 0dea, ncdo-kg'ao xu dim tc'da-cookg'ai ba,
tchanom khoém, Nqari ba ko q'd40o ba, ncée gam
ka i ko gaese kg'uie ba, wéés ghaos Juta ne dis
ka. Tcom-tcomsam moengelem kam ko q'dakagueé,
tsda koem gha khoéan tsééa uu, tsi sii tciie, a gam
dim nquum koe haa, me haa korh nta tsi ko méé sa

ka,” témé. 23 Me Petere tciia tcda xu, a X'6m-q'ooan
maa xu.

Q'uu dim carh kam ko tée a gaxu cgoa qo0, xu ko
c'8exu dtcom-kg'ao xuJopa dixu qdo cgoa me théé.
24 Xurikom carh ka xu ko Kaesarea koe tcda, Konil-
iase ba ko gda nea, a gam di ghaoan tciia xg'aea,
naka ncamam hdaa a todku cgoa khoean hééthéé
e. 25 Eém ko Petere tcda kam ko Koniliasem cgoa
xg'ae, me nqgare-kg'ama ba koe cg'aé, a dgom me.
26 Me Petere ghli me a mdaa: “Taa &eta héé guu,
khoeé ra a, a tsaa khamaga ii ke,” témé.

27 E8m ko kg'ui cgoa me, kam ko tcaa a kai ne
khée ne b6o ne haara xg'aea. 28 Me biri ne a maa:
“Gatu igaba tu gatu ka gaése q'ana haa, x'dea nea
kgoara maa tama, Juta ba gha c'ée zi ghao zi di
ne cgoa xg'ae kana dara ne sa. Igabam Nqari ba
X'al tea, tdd méér cui khaoe ga q'ano tama ia kana
kg'amaga di i ta ma tcii guu sa, 29 khama &er ko
khoéean tsééa maaéa kar ko xgui tamase kg'ama
haa. Khamar ko ncéeska tée, duud sar tciia madaea
sa,” témé. 30 Me Koniliase ba xoa a maa: “4 carhan
ncée ngaéa koe, ncée x'aean nqoana di kaga, ra
ko héa a ko tirim nquum koe coré, kam ko kuuga
tcaa ggaikom khoe ba cookg'aia te koe haa téé,
31 a maa: ‘Koniliaseé, tsari coréa ne komsanaea,
i tsari aban Nqarim cookg'ai koe tc'€e-tc'@eseea.
32 Ke nxaaska Jopa koe c'ée khdéan tsééa i naka i
Simone ba sii dtcara, ncée ko Petere ta ma tciie ba.
Simonem khoo tséé-kg'aom x'aé koem hana, ncée
tshaa-dxoom qae koe x'dea ba,” tam méé. 33 Ra ko
nxaaskaga kuuga khdéan tsad koe tsééa uu, tsi qaese
hé&é a haaraa. Ta ncéeska wééa ta ga ncée koe hana
Nqgarim cookg'ai koe, a ko haa komsana wééan ée

X'aigam Nqgarim x'aé tsia, tsi ko haa kg'ui 1,” tam
méé.

34 Me ko nxaaska Petere tshoa-tshoa a kg'ui cgoa
ne a maa: “Tseeguan kagar ko ncéeska booa q'aa,
Nqari ba khéeéan tddkase qgod tama sa, 35 igaba
weés ghaos koe, wéém ée ko 'ao Me, a ko ée tchano
ii sa kuru bam ko Gam koe qaése haakagu. 36 Q'ana
tu haa, Iseraele di ne khée ne koem ko kg'uian
tsééa ula haa sa, Jeso Krestem koe guua to0kuan di
gae tchoéa nem koo xgaa-xgaa, ncée X'aigam Nqari
ba wééa ne di Me e di i. 37 E€ tchda nea ko Galilea
koe tshoa-tshoase a sii Jutea koe tsai-tsaise sa tu
q'ana, tcguu-tcguukus ncée Johanem ko nxaes koe
guu a, 38 ntam ko ma Nqgari ba ma Jesom Nasareta
di ba ma Tcom-tcomsam Tc'@e ba h&é naka qarian
hééth&é cgoa ntcda tcuu sa, ntam ko ma qdoa te a
gaean kuru sa, naka ée weéa ne ée ko dxdwam ka
ggooeahdanekhoé ne wéé nem ko ma kg'dékaguan
ka, Nqari ba ko Gam cgoa hda khama. 39 Ta weéa
ta ga 8em kurua héas koe nxaea tseegukagu-kg'ao
ta a, Juta ne dim nqdom koe h&é naka Jerusalema
koe h&éthéé e. Cg'do Me ne ko, xgaus™ koe tceea ba
ka, 40igabam ko Nqgari ba nqoana dim carh ka ghui
Me, a kird Mem Xx'aise, 41 weé khééan koe tamase,
igaba sixae koe ncée Nqarim ka ko nxara tcg'odea
Xae, nxaea tseegukagu-kg'ao xae gha ii ka, ncée ko
tc'00, a kg'da cgoa Me xae, x'ooan koem téeas qaa
q'oo koe. 42 Me ko x'ae xae e, khée ne xae gha
xgaa-xgaa ka, a Gam ga Me e sa x'di, Nqarim ka
nxard tcg'odea ba, a ba a gha e kg'déa ne héé naka
X'00ane hééthéé dim Xgara-kg'ao baiibaka. 3 Weé

* 10:39: xgau - Gerika sa ko maa: ‘hii’ témé.

xu porofiti xu ko Gam ka nxaea tseegukagu, wéém
8e ko Gam di cg'6éan koe dtcom ba gha qgdda-
madkuan chibian di hoo sa,” tam Petere ba méé.

44 Eé€m Petere qanega hda a ko kg'ui kam ko
Tcom-tcomsam Tc'ée ba weéa ne &e ko kg'ui ba
komsana ne koe tcda. 45 Ne ko Juta di ne dtcom-
kg'ao ne, ncée ko Peterem cgoa haaraa ne kaisas
ares ka tcaae, Tcom-tcomsam Tc'€e ba ko abas iise
tda zi qhao zi di ne koe igabaga théé tcaa khama.
46 Ne ko korh ne ne ko tddka xu tam xu cgoa kg'ui, a
ko Nqari ba kaikagu khama. Nx&askam ko Petere
maa: 47 “A c'ée ba hana tshaan gha xgui ba, ncée
ne khoe ne gha tda tcguu-tcguué ka, ncée Tcom-
tcomsam Tc'€e ba hooa ne, sita khama?” témé.
48 Me x'ae, khoeé ne gha Jeso Krestem dim cg'dém
cgoa tcguu-tcguue sa. Ne ko dtcara me, carh-coa
nem gha x'de cgoa ne sa.

11

Petere ba ko xoara madse Jerusalema koe hanas
kerekes koe
1Xu ko x'de uu-kg'ao xu héé naka c'ée xu dtcom-
kg'ao xu Jutea di xu h&éthéé korh, taa zi qhao zia
gataga théé Nqarim di kg'uian dtcoma haa sa. 2Xu
ko nxdaska €em ko Petere Jerusalema koe siika q'ae
nqda-qgai khooea xu dtcom-kg'ao xu chibi-chibi me,
3a xu amda: “Q'de nqda-qgai khooe tama xu khoe
xu di nquuan Kkoe tsi tcana, a tsi a gaxu cgoa sii
tc'00a,” témé.
4Me Petere ba tshoa-tshoa a weé glitan ma qo0a
sa choa mad xu, a maa: 5 “Jopa dim x'dé-dxoom
koer ko hana a ko coré, kar ko sdokuris q'oo koe
bdokague, kaiam ggaim khama iim guu ba, me

nqgarikg'ai koe guu a ko x0a &er hana koe, 4 c'ama
ba cgoa ko x06¢ ba. 6 Ra ko gaése ntcaa me, kar ko
kg'oo-coan boo, x'déan dian héé naka qddka dian
hé&é, naka ncda-kg'aman cgoa ko caate kg'oo-coan
héé, naka tsaran hééthéé e. 7Ra ko dom ba korh Me
ko biri te a ko maa: ‘Peteree, tée naka cg'do naka
kg'oo,” témé. 8 Ra ko xoa a maa: ‘E€ &e X'aigae,
g'ano tama zi h&é kana tc'00kuan kg'ano tama zi
hé&éth&éa qanega tii kg'arh-q'oo koe tcda ta ga ha,’
témé. 9 Me ko dom ba gaia cdm di sa nqarikg'ai koe
guu a kg'ui a maa: ‘Eé Nqarim q'anos iise kdruas
ka tdd maa g'ano tama sa témé guu,’ témé. 10 Ncée
sa ko nqoana q'oro kuruse, si weés guu sa gaia
séea ghuie a nqgarikg'ai koe kabié. 11 Eé x'ae kaga
xu ko ngoana xu khoéé xu hanar ko hdam nquum
koe haa téé, Kaesarea koe guu a tii koe tsééea xu.
12Me ko Tcom-tcomsam Tc'€e ba biri te a maa, tda
méér tddkase khoéan qgoo guu naka qoo cgoa xu,
témé. Xu ko ncée xu dtcom-kg'ao xu 6 xu gataga
tif cgoa o0, xae sii khéem dim nquum koe tcaa.
13 Me ko Koniliase ba biri xae e, moengele bam
ma gam dim nquum-q'oo koe bd0a sa, naka gaam
moengelem ko ma x'aé me a maa: ‘Khoean Jopa
koe tsééa uu naka i Simone ba tcii, Petere ta ko
ma tciié ba. 14 Kg'uia nem gha 6dgara maa tsi,
ncée gha tsda héé naka weés x'aés tsari sa hééthéé
kgoara a ke,” tam méé. 15 Eér ko tshoa-tshoa a
ko kg'ui cgoa ne kagam ko Tcom-tcomsam Tc'€e
ba tcda cgae ne, ncéem ko ma kg'aia gata koe ma
tcana khamaga ma. 16 Ra nxdaskaga X'aigam Jeso
ba nta mééa sa tc'@e-tc'@ese, ncéem ko maa: ‘Johane
ba tshaan cgoa tcguu-tcguua, igaba tu gha gatu
Tcom-tcomsam Tc'@em cgoa tcguu-tcguuea,” téme

sa. 17 Ncée Nqgarim ko gatda cuis aba sa maa ta a,
ncéem ko maa ta as khama ii sa, gata ncée X'aigam
Jeso Krestem koe ko dtcom ta, ne ra tii nxdaska dii
raa, Nqarim cgoa ga ntcoekura?” tam mée.

18 Xu €e xu ko ncée guuan korh ka taa cui guu
ga kg'ui, a Ngari ba dgom a maa: “Cee, Nqari ba
gaé gata théé taa zi qhao zi gha gane di chibian
koe tcOdse a zi a kg'6€an hoo sa kgoara maana haa!”
témé.

Kerekes Antioke koe hana sa

19 Stefanem ko cg'doés qda q'oo koe ne ko dtcom-
kg'ao ne tsai-tsaise, xgarae ne koo khama, ka ne ko
nquu ka q60, Finikia koe hé&é, Kupero koe héé naka
Antioke koe hééthéé e, a ko Juta ne cui ne Nqarim
di kg'uian biri. 20 Igaba i ko c'€ea xu hana, khée xu
Kupero di xu héé naka Kurene di xu h&éthéé e, &e
xu ko Antioke koe haa ka xu ko gataga théé Gerika
ne cgoa kg'ui, a ko X'aigam Jesom di gae tchdan
xgaa-xgaa ne. 21 Me ko X'aigam Nqarim dim tshau
ba gaxu cgoa haa, ne ko kai ne khée ne dtcom, a
X'aigam Nqarim koe kabise.

221ko tchdan ncée Jerusalema koe hanas kerekes
koe sii kdrhse, xu Barenabase ba Antioke koe tsééa
uu. 23 Eém ko haa a ko haa cgémkuan Nqgarim
di bdo, kam ko gée-tcao, a ba a weéa ne ga kore,
X'aigam Ngarim koe ne gha tseeguse hda sa, t00n-
tcaoase. 24 Barenabase ba kO gaém khoe me e
khama, Tcom-tcomsam Tc'€em ka ko cg'oe cgaeea
ba, kaisa dtcoman ko tiia ba, ne ko kai ne khoe ne
X'aigam Nqarim koe 0agaeé.

25 Me Barenabase ba Tareso koe oo, a sii Saulo
ba qaa. 26 A ba a éem ko hoo me kaga Antioke koe

au me. Tsara ko Barenabasea tsara Sauloa tsara
nxdaska weém kuri ba héé a kerekes di ne khoé ne
cgoa xg'ae, a kai ne xgaa-xgaa. Ne ko Nqarim di
ne xgaa-xgaase-kg'ao ne Antioke koe tc'da a dtcom-
kg'ao ne ta ma tciie.

27E€ x'aé ka xu ko c'ée xu porofiti xu Jerusalema
koe guu, a xu a ko Antioke koe sii. 28 Me gaxu ka
c'@em porofitim Agabose ta ko ma tciie ba tée, a ba
a Tcom-tcomsam Tc'€em ka cg'oé cgaeease biri ne,
kaisas xaba sa gha weéém nq006 ba x0a cgae sa. Si
ko ncée sa kuruse Kelaodiam ko Roma koe tc'aa-
cookg'aia X'ae ka. 29 Ne xgaa-xgaase-kg'ao ne weé
ne dtcomku, gane di kg'6é-q'ooan khama ne gha ma
gane ka qOesea ne hui sa, ncée Jutea koe hana ne.
30 Ncée sa ne ko kuru, a Barenabasea tsara Sauloa
tsara cgoa aban gane di kaia xu koe tsééa uu.

12

Herote ba ko kereke sa xgara
IGaax'ae kamko x'aigam Herote ba tshoa-tshoa
a kerekes di xu c'€e xu xgara. 2 A ba a x'dean tcg'00,
me ko Jakobom, Johanem ka kaimkhoe ba, ntcaum
cgoa cg'doe. 3 Eém ko b0, si ncée sa Juta ne tcgai
q'oo koe gae si i, kam ko cooka 00, a X'déan tcg'0o,
me Petere bathéé gaée. Carh xu ée xua ko péré gaé-
gde UU tamas pérés ko tc'd06e xu carh xu u. 4 Eém ko
gqgoo mea xg'ara kam ko qdé-nquum koe tcaa me,
me 4 zi xg'ae zi ncdo-kg'ao xu di zi ka koree. Me ko
Herote birise, Paseka dis kdes qda q'oo koem gha
khoée ne cookg'ai koe 64 me sa.
5 Me ko Petere ba gataga ma qdé-nquum koe
koree. Igabas ko kereke sa Ngarim cookg'ai koe
garika coreéan kuruia maa me.

Petere ba ko qaé-nquum koe guu a kgoarae

6 Eém gha Herote khoe ne koe tcg'06 a Ui mem
carh dim ntcuum cookg'ai koem ko Petere cam
tsara ncdo-kg'ao tsara xg'aeku koe x'0ma, a ba a
cam tsara tau tsara cgoa gaéea, kore-kg'ao xu ko
nquum-kg'arm koe haa, a xu a ko qaé-nquu ba kore.
7Igabam ko kuuga moengelem X'aigam Nqarim di
ba gam koe haa téé, me qaé-nquum q'oo koe x'aa
ba x'aa. Me Petere ba nxaraa ba koe ntcda-ntcaa, a
ghui me, a maa: “Tée qhdése,” témé. I tduan q'Orha
ba koe guu a kgoarase. & Me moengele ba biri me
amaa: “Kg'onose naka tsia nxaboa tsinxabo,” témé.
Me gata héé. Me biri me a maa: “Haa tsarim qgai
ba naka tsia xuri te,” témé. 9 Me Petere xUri me,
a tcg'oa cgoa me. Ncée moengelem ka ko kurue sa
tseegu siisam ko c'itia hda, sdokuris q'0o koem koo
x'aisabdo, tamko tc'@eakhama. 10E& tsara ko tc'aa
di kore-kg'aoan nqaé, a ko cam dian nqaé ka tsara
ko sii gano dis heke-kg'arms koe tcaa, heke-kg'arhs
x'dé-dxoom koe i ko tcg'oa a siie sa. Igabas ko
kg'ama cuiaga xgobekg'amsea maa tsara a. Tsara
tchaa koe tcg'oa, a tsara a c'€em daom cgoa tcg'oa,
me moengele ba kiuga guu me.

11 Eém ko Petere sii cuiaga bdoa q'da kam ko
mada: “Ncéeskar tseegukaga g'ana hda, Nqgarim
Gam dim moengele ba tsééa 0dgara hda sa, haam
gha Herotem tshau-q'oo koe kgoara te ka, naka
weés guus Juta ne ko nqoo cgae teas koe hééthéé
e,” témé.

12 E&m ko 8es guu sa tc'éea xg'ara kam ko Marias
dim nquum koe sii, Johanem ka x30 sa, Mareko ta
ko ma tciie ba. Kai ne khoe nea ko gaa koe xg'aea,
a ko core. 13 Nquu-kg'drh bam ko xg'drh-xg'am kas

ko c'@es qaas, Roda ta ko ma tciie sa sii komsana.
14 E€s ko Peterem dim dom ba korha q'da kagas ko
taa sii xgobekg'ama mdaa me, a qae-tcaoan domka
garoa tcda q'oo koe, a sa a sii Peterem nquu-kg'arh
koe tée sa nxae. 15 Ne biri si a mdaa: “Teme si ko,”
témé, si gataga cuiga ma biri ne, gaan ga a sa. Ne
maa: “Gam dim moengele me e,” témé.

16 Me Petere hda a nquu-kg'arh ba xg'arh-xg'am.
Xgobekg'am ne ko, a b60 me a kaisase are. 17 Me
ko tshaua ba cgoa x'aine, nqoo ne gha ka, me choa
maa ne X'aigam Nqarim ma qaé-nquum q'oo koe
tcg'o6 mea sa. Me biri ne a maa: “Ncées guu saméé
tu Jakobo ba biri, tif q0e ga ne h&éthéé e,” témé.
Kam ko tcg'oa, a tda qgai koe sii.

18E8iko q'uu kas ko kaias xhdé sa ncdo-kg'ao xu
koe tcaa, Peterem kas duu sa kurusea di sa. 19 Me
Herote qaa a taa hoo me, kam ko kore-kg'ao xu
xgOase tée, a cg'doe xu gha di x'dean tcg'00. A ba
a Jutea koe tcg'oa a Kaesarea koe sii, a sii gaa koe
do.

Herotem dis x'o0o sa

20 Herote ba ko Turea tsara Sitonea tsara di ne
khoée ne cgoa mééku. Gane di tsara nqoo tsara ko

Herotem ko tc'da-cookg'aiam qgaim koe guu a gane
di tc'doan h00. Kas ko xg'aes gane di sa Belasetom
koe sii, tcom-tcomsam gdam x'aigam Herotem di
ba, a sii to6kuan dtcara.

21 Eg ko nxdrd tooeam carh kam ko Herote x'aian
di ggaian haa, a sii x'aian dis ntcd9-q'oos koe ntcdo,
a khdeé ne cgoa kg'ui. 22 Ne ko khéé ne qdeé-tcaoan ka
g'au a maa: “Ncéea Nqarim dim dom me e, khéem
dim tama me e!” témé. 23 Herote ba ko Ngariba taa

dgoma maa, khamam ko Nqarim dim moengele
ba ghdaése xg'arh me, me nxaian ka kg'ooe, a X'00.
24 Me ko Ngarim dim kg'ui ba cause a kai.
25 Barenabasea tsara Sauloa tsara ko tsééa tsara
kurua xg'ara ka tsara ko Jerusalema koe kabise,
Johane ba tsara ko sée, Mareko ta ko ma tciie ba.

Paulom di tsééa ne wéém nqoOm
koe (13-28)
Paulom di xgaa-xgaan dis q00s
tc'aa disa (13:1-14:28)

13

Barenabasea tsara Sauloa tsara ko tsééa tcg'ooé

1 Antioke koe hanas kerekes q'oo koe xu ko po-
rofiti xu héé, naka xgaa-xgaa-kg'ao xu hééthéé xu
hana: Barenabase ba héé, naka Simonem ncée
ko Nigere ta ko ma tciie ba héé (ncée kg'uia i ko
kabie ne i ko mada, ntcuuum khoe ba téméeé ba), naka
Lukiom Kurene di ba héé, naka Manaenem ncée
ko tc'da-cookg'aim Herotem cgoa xg'ae a kaikaguea
ba héé, naka Saulo ba hééthéé xu u ko ii. 2Haa a
xu a ko X'aiga ba dgom a ko tc'doan carase, kam

ko Tcom-tcomsam Tc'€e ba biri xu a maa: “Nxara
tcg'06a maa Te Barenabasea tsara Sauloa tsara,

naka tsara tsééan tciia Ra maa tsara sii kur\,” témé.
3Eé xu ko tc'doan carase a ko coréa xg'aras kaga xu
ko tshaua xu gatsara koe t00 a tsééa tcg'o0 tsara a.

Barenabasea tsara Sauloa tsara Kupero koe

4 Gatsara &e ko Tcom-tcomsam Tc'@em ka tsééa
tcg'odea tsara ko Selukia koe 00, a tsara a gaa koe

sii skepe sa q'dba a tshaam ka nxama-nxamaéam
nq006-coam Kupero dim koe q60. > Tsara Salamise



TSEE Z113:6 1i TSEE 71 13:12

koe sii a gaa koe Nqarim dim kg'ui ba Juta ne di
coré-nquuan koe xgaa-xgaa. Me Johane ba gatsara
cgoa haa gatsara dim hui-kg'aom iise.

6 Tshaam ka nxama-nxamaéam nqdom weém e
ba tsara ko caate, a tsara a nxdakg'aiga Pafose dim
x'aém koe sii tcaa, a gaa koe Juta dim ts60-kg'aom
cgoa xg'ae, ncée ko gataga théé tshuu-ntcba dim
porofiti ii ba, Bare-Jeso ta ko ma tciié ba. 7 Me ko
tc'da-cookg'aim Seregio Paulom cgoa ko hda, tc'@ega
ko iim khée me e. Me Barenabasea tsara Sauloa
tsara tcii, Ngarim dim kg'ui bam ko korh kg'oana
khama. & Igabam ko ts60-kg'aom Bare-Jeso, Ele-
mase ta ko ma Gerikas ka ma tciié ba ntcoe tsara
a, a ba a gataga tc'da-cookg'ai bam gha dtcoman koe
tcg'0d satc'@e. 9Me nxdaska Saulom, ncée ko gataga
Paulo ta ma tciie ba, Tcom-tcomsam Tc'€éem ka ko
cg'oé cgaeéa ba qdea t0On tcgai Elemasem koe a
maa: 10 “Tsdd dxdwam di tsi cod tsee, weé zi guu
zi tchano zi di tsi cg'0o-kg'ao tseé! Weé kaan xX'ooan
héé naka xhuukuan hé&éthéé di ka cg'oé cgaea tsee,
cuiskaga tsi gaé X'aigam Nqarim di daoan ncée
tchano guua haa tite kama-kama a tamase?

11 “Ncéeska boo, X'aigam Ngarim dim tshau ba
tsda cgoa tééa ('aara. Kaa tcgail tsi gha, a gha
gataga qaom x'ae ba séeé a tda carhs di x'dan hoo
a b0o,” tam méé. Me kuauga ghdésega nqgara-
nqgau sa héé naka ntcuu sa hééthéé ka cg'aé-kg'aie,
me q00a nxama-nxama a goo-hii me gha khoéan
qgaa. 12 Eém tc'da-cookg'aim ko duis kurtsea sa boo
kagam ko dtcom, xgaa-xgaan &e X'aigam Nqarim
dia ko kaisas are sa tcda mea khama.

i kPauloa tsara Barenabase tsara Antioke Pisidia
i koe

13 Pafose koem ko Paulo ba gam ka c'€ea tsara
cgoa skepe sa ('aba, a Perega koe sii, Pamfilia di
i. Me ko Johane sii gaa koe g'aa cgoa tsara a,
a Jerusalema koe kabise. 14 Perega koe guus ka

tsara ko Antioke Pisidia koe hana koe sii. Ka tsara
ko Sabata dim car ka coré-nquum q'oo koe tcaa,

a tsara a ntcdo. 15 X'4déan héé naka porofiti xu
hééthéé di zi tcgdya zi ko nxardea xg'ara, ka xu
ko core-nquum di xu tc'aa-cookg'ai xu khoean tsééa
uu, i sif dtcara tsara a, a maa: “Gaxae ka kaikhoea
tsaoe, ghui-tcadkuan dim kg'ui ba tsao ko tida, ncée
khoe ne tsao gaam cgoa x'ae kg'oana ba, ne tsao
khoeé ne biri me,” témé.

16 Me Paulo ba téem ko ka, x'0aa ba cgoa nqook-
agu ne a maa: “Iseraele di tu khoeé tué, naka gatu
c'@e zi ghao zi di tu hééthéé e, gatu ncée Nqari
ba ko q'ao tu, komsana te méé tu! 17 Nqarim,
Iseraele di ne khée ne di ba ko gaxae ka x00 ga xu
nxara tcg'o0amadsea, a ko khoé ne di kg'déan qaese
qOoOkagu, Egepeto koe ne ko x'deaka, a ba a ko kaisa
garian cgoa gaam nqddém koe séeatcg'o6 ne, 18aba
a ko 40 khama noo kurian tchaa-xgdos koe gane di
kg'60an qao-tcaoamad. 19 Aba a ko Kananakoe &em
ko 7 zi qhao zi cg'6oa xgda kam ko khdé ne nqddan
gane di maa, q'00 o ne gha ka.

20 “Weé zi guu zi ncée zia ko 450 khama noo
kurian séé. Me ko ncée zi gau zi qda q'oo koe
Nqaribax'aigan maane, i ko nxdakg'aiga porofitim
Samuelem di x'aéan sii tcda. 21 Ne ko khéé ne
nxaaska x'aiga ba dtcara, Me Nqari ba Saulo ba
maa ne, Kishem ncée Benjamenem dis qhaos di
ko iim ka cdase ba, me 40 kurian tc'da-cookg'ai
ne. 22 Saulo bam ko x'aigan koe tcg'ods qda q'oo

koem ko Ngqari ba Dafite ba x'aiga ba t06. A gam
ka nxaea tseegukagu a mada: ‘Dafitem Jesem ka
cOase bar hooa, tcdd-c'0da te dim khéé me e, tii
ko tc'8es guus weéé sam gha kuru,” témé. 23 Nc€em
khoém dis ghaos koem ko Nqgari ba guu a Kgoara-
kg'aom Jeso ba Iseraele ne koe tsééa 04, ncéem ko
ma nqookagua khama. 24Jesom haa tamas cookg'ai
koem ko Johane ba chibian koe tcddsean di tcguu-
tcguukuan ka weée ne khoé ne Iseraele di ne xgaa-
xgaa. 25 Eém ko Johane tsééa ba cgoa xg'ara 60
kam ko tée a maa: ‘Tii ra dii ra, ta tu tc'@ea? E€ tu
nqookaguéar tama ra a, igaba boo, C'€e ba ko qdaa
te koe haa, ncée nxabo tcaia ba kgoara gar kg'ano
tama ba,” tam méé.

26 «“Tii kii ga xaoe, a Abrahamam ka cddse ga
xaoe, naka gatu ncée ko Nqari ba q'ao tu, ghao zi
di tué, kg'uian ncée kgoarasean dia gata koe tsééa
0dgaea. 27Jerusalema koe x'deahdane khoe ne héé
naka gane di xu tc'da-cookg'ai xu h&éthééa ko Jeso
ba bdoa q'da tama kana korha g'da tama. Igaba ne
ko chibi-chibi a xgara Me, a ne a ko ncéem daom ka
porofiti xu di kg'uian tseegukagu, ncée weeé carhan
Sabata di ka ko nxdarae e. 28 Tda xu ko q'da, duutsa
daom ka xu gha chibi-chibi a cg'0o Me sa, igaba xu
ko Pilato ba dtcara, cg'do Mem gha sa. 29 E€ xu ko
Gam ka ko gdasea guuan weéé tseegukagua xg'ara
kaxuko Xgaus* tc'amkg'ai koe x00 Me, a tc'ams koe
tcda Me. 30Igabam ko Nqari ba x'ooan koe ghui
Me. 31 Me ko gataga kai carhan ga booe ée ko ko
Gam cgoa Galilea koe guu a ko Jerusalema koe qoo
ne ka. Ncées noose ga ne gata di ne khade ne koe

* 13:20: xgau - Gerika sa ko maa: ‘hii’ témé.

Gam di ne nxaea tseegukagu-kg'ao ne e. 32 Tsam
ncée koe haaraa, haa tsam gha gae tchdoan xgaa-
xgaa tu u ka. Nqookagukus Nqgarim gata ka x00
ga Xu mdaana haa 33 sam ncéeska tseegukagua gata
ka, gaxu di ta cod ta, Jeso ba x'ooan koe ghuian
ka. Ncée i gataga ma cdm dim pesalemam koe ma
g0dsea khama a ko maa:

‘Tsaa Tsia Tiri Tsi Coa Tsi i;

Ra ncéem car koe guu a Tsarir Xd0 Ra a,’

téméeé khama. 34 Nqari ba x'ooan koe ghui Mea,
tddm gha gaia ts'06 ka, di tseeguan di kg'uian ga
ncée e Baebeles koe ncée ko mad:

‘Tcom-tcomsa a tseegu di ts'ee-ts'eekg'aikua

ner ghamaatuu,

ncée Dafite bar ko gaan ka nqookagua a,’

témé e.

35] gataga c'@e koe ncéeta ma gddsea a ko maa:
‘Cuiskaga tsi tcom-tcomsam Qdam tsari ba guu,
nakam ts'é0a haa tite,” témé.

36Dafite ba ko gam di x'aéan ka Nqarim ko tc'@ea sa
kurt, a ba a ko x'00, a ba a gam ka x00 ga xu cgoa
kg'6noe,itc'ardabats'dd. 37Igaba Gaam e Nqarim
ka ko x'ooan koe ghuieam di tc'arda ne ko taa ts'6o.
38 Gaa domka méé xao ('aa, tii kii ga xaoe, qgoda-
madkuan chibian dia nc€em Khoém Jesom koe hana
sa. Ncée tchda nea gaan xgaa-xgaa xao o tsam ko
ga a. Moshem di x'adéan qgooa qari ka tu ko taa
tchano tuiise booe, 39igabam ko weém ée ko Jesom
koe dtcom ba Gaam domka tchanomiise booe. 49Ke
mée tu q'0ése, nakas taa porofiti xu nxaeas gau sa
kuruse cgae tu u guu, ncée ko maa:

41‘B40, gatu ntcoe-kg'ao tu,

are méé tu naka tua x'00a xgaase,

haar gha gatu di xu carh xu ka c'€es guu sa kuru,
c'8e ne khoe ne koo gaas ka biri tuu
ne tu dtcom tite sa,” ”

tam Paulo ba méé.

42Tsara ko Pauloa tsara Barenabasea tsara coreé-
nquum Koe guu a ko o0, ka ne ko khée ne dtcara

tsara a, kabise tsara gha a haakom Sabatam ka
gaicara xgaa-xgaa ne sa. 43 Eés ko xg'ae sa q00a
q'aa ka ne ko kai ne Juta ne héé, naka Nqari-
tcddane khoé ne ncée Juta di cauan koe dtcoma ne
hééthéé, Pauloa tsara Barenabasea tsara xuri, ncée
ko sii kg'ui cgoa ne, a koré ne, Nqarim di cgémkuan
koe méé ne kg'ama gataga cui ma haa sa tsara.

44 Xurikom carh Sabata dim ka ne ko weé ne
khoe ne x'aé-dxoom €em di ne haa ne gha X'aigam
Ngarim dim kg'ui ba korh ka qdoaxg'ae ne ko cg'oro
ne tad sii. 4> Eé ne ko Juta ne xg'ae zi khdé ne
di zi boo, ka ne ko chii di tc'@ean ka cg'oe cgaee,
a ne a Paulo ba ncoi, a éem ko kg'ui zi guu zi ka
ntcoeku cgoa me. 46 Tsara nxdaska Pauloa tsara
Barenabasea tsara kgoarasease xoa Xu a maa:
“Kg'aia méé tsam ga ko Nqgarim dim kg'ui ba gatua
biri tu us guu sii. Igabaga tu xgul Mea, a gataga
x'dla hda, ch6o tama kg'déan tu kg'ano tama sa,
khama tsam gha ncéeska tda zi ghao zi di ne koe
sii. 47 Nc€ea X'aigam Nqarim ma x'4e tsama hda ga
a khama a maa:

‘Ta4a zi qhao zi dim x'aa bar kuru tu ua héa,

nxdasega tu gha Tirl kgoarasean nqoom chdo-q'oo
koe uu ka,’

témé,” ta tsara meéée.

48 Tad zi qhao zi di ne ko ncée guuan kérh ka ne
ko qae-tcao, a ne a X'aigam Nqgarim dim kg'ui ba

dgom. Ne ko weé ne &e ko nxara tcg'o0éa ne choo
tama kg'0éan ne gha hoo ka dtcom.

49 Me ko X'aigam Ngarim dim kg'ui ba wéém
nqdom €em koe tsai-tsaise. 50 Igaba ne ko Juta ne
tcom-tcomsa zi khéé zi dtcoma haa zi héé, naka
X'dé-dxoom di xu tc'da-cookg'ai xu hééthéé ntcama
ghui, a khoé ne kury, ne Pauloa tsara Barenabasea
tsara cgaé-q'oo koe téé, a ne a gane dim ngdom
koe xhaiagu tsara a. 51 Tsara nxdaska gaa koe ga
nqare tc'amkg'aia tsara di tsharan qae-qde, a tsara
alkonio dim nqddém koe gdo. 52Gataikoiiigabane
ko xgaa-xgaase-kg'ao ne qae-tcaoan ka cg'oé cgaeé,
Tcom-tcomsam Tc'@em ka h&éthéé e.

14

Pauloa tsara Barenabasea tsara Ikonio koe
1 Kg'aiga tsara ko héé khama tsara ko Pauloa

tsara Barenabasea tsara Ikonio koe sii cOre-nquum
Juta ne dim koe tcda. Gaa koe tsara ko garika
kg'ui, ne gaa koe kai ne khoé ne Juta di ne héeé
naka Gerika di ne h&éthéé dtcom. 2Igaba ne ko
Juta ne &e ko dtcoman xgui ne tda zi ghao zi di ne
karu ne cg'de tc'éean ka tcaae, a ne a ko taa dtcom-
kg'ao ne cgoa korku. 3 Tsara ko Pauloa tsara
Barenabasea tsara gaa koe tc'doa X'aéan sée a haa,
a tsara a X'aigam Nqarim dim kg'ui ba kgoarasea
x0€ a kg'ui, Me Nqari ba x'ai Gam di cgémkuan
dim kg'ui ba tseegu me ii sa, qarian maa tsara ka,
X'ai zi héé naka are-aresa zi guu zi hééthéé tsara
gha kuru di i. 4 Ne ko khoéé ne x'4é-dxoom di ne
q'aa-q'aae. C'€e nea ko Juta ne cgoa korhkua, ne
C'€e ne x'dé ul-kg'ao tsara cgoa kdrhkua. > Qhao
zi di ne hé&é, naka Juta ne héé, naka gane di xu

tc'da-cookg'ai Xu h&éth&é ne ko qg'aikua maa tsara
a, Xxgae tsara ne gha, a nxgan cgoa xao tsara a ka.
6Igaba tsara ko gaas kaa sa b6oa q'da, a Lukonia di
tsara x'aé-dxoo tsara koe bée a qgoéa sii, Lusetera

héé naka Derebe hé&éthéé di tsara x'dé-dxoo tsara
koe, naka gatsara x'aé tsara nxama-nxamaa haa

xu x'dé xu koe hééthéé e. 7 A tsara a ko gaa koe qae
tchdan xgaa-xgaa.
Pauloa tsara Barenabasea tsara Lusetera koe

héé naka Derebe koe hééthéé e .
8 Lusetera koem ko nqarea ba koe ko nqoara

hdam khoé ba hana, kg'aiga ko gataga ma abaéaba,
a xg'aom ko ntco6 a abae ne qdo tama ba. 2 Paulo
bam ko komsana &em ko ma xgaa-xgaa khama. Me
ko Paulo ba gaea toon tcgai gam koe, a b60 me me
dtcoman uua héa kg'dekagu me gha a. 10 Kam ko
q'aua kg'ui cgoa me a maa: “Tée naka nqare ka téé
tchanose!” témé. Me ko gaa x'aé kaga khoe ba tc'ao
ta ma tée a tshoa-tshoa a qoo.

11 E@ ne ko khéeé ne Paulom ncda kurus guu sa
bao ka ne ko Lukonia dis kg'uis cgoa q'au a maa:
“Nqdria ne ncda x0a-kg'ai ta a, khoéan dis iis koe,”
témé. 12 A ne a ko Barenabase ba Zese ta ma tcii
nqarim tc'amaka ka ba, a Paulo ba Heremese ta
ma tcii, kg'ui-kg'ao me e ko ii khama. 13 Me ko
peresitim Zesem di ba, ncée gam dim tempelem ko
X'dé-dxoom cookg'ai koe hda ba, ghoean héé naka
x'aa zi h&éthéé 04, heke-kg'arms x'aé-dxoom dis koe,
gabd héé naka khoé ne hééthééa ko dadoa-mdadku zi
X'de ul-kg'ao tsara kuriia maa kg'oana khama.

14]Igaba €e tsara x'dé uu-kg'ao tsara Barenabasea
tsara Pauloa tsara ko ncées guus ka korh ka tsara
ko ggaia tsara toa ('aa, a khoe ne koe qgoéa sii, a

tsaraa q'auamaa: 15 “Khoée tue, duuska tu ko hééa?
Gatsam igaba tsam khoé tsam m gatu khamaga
ma ka, gqae tchdan tsam ko 6agara maa tu u, cg'aa-
cg'ana zi gau zi ncée zi méé tu guu, naka kg'éea
hdam Ngarim koe kabise, ncée nqarikg'ai héé naka
nqodokg'ai héé naka tshaa ba héé naka weé zi gaan
koe hana zi h&éthéé kurua ba. 16 Nc€e nqdéa x'ae
kam ko weé zi ghao zi guu, zi daoda zi &e zi ko ma
tc'@ khama ma 0. 17 Gata i ii igabam ko nxaea
tseegukagu, hana baa sa, gae zi gau zi kuruan ka,
a ba a nqarikg'ai koe guu a tuuan maa tu u, naka
tc'0oan ko tcuue x'aean hééthéé e, a ba a ko tcada
tu tc'doan cgoa xg'dakagu, a gae-tcaokagu tu u,” tam
méé. 18 Ncéeta xdm kg'uian tsara ko kg'uiigabaiko
garia maa tsara a, xgde-kg'am ne tsara ga sa, daoa-
madkuan kirua maa tsara an koe.

19 Nxdaska ne ko c'ée ne Juta ne Antioke koe héé
naka Ikonio koe hééth&é guua ne xg'ae sa kg'uia
taa a mda, Pauloa tsara tshuu tsara a, témé. Ne ko
Paulo ba nxdan cgoa xg'arh, a ne a x'dé-dxoom ka
tchaa za tcéeéa tcg'00 me, X'00a baa, ta ne ko tc'éea
khama. 20 Igaba &e xu ko xgaa-xgaase-kg'ao xu ko
gqaea ba koe nxama-nxama me kagam ko tée, a ba
a X'aé-dxoom koe kabise. Xurikom carh kam ko gaba

héé naka Barenabase ba h&éth&é tsara Derebe koe
q00.

Pauloa tsara Barenabasea tsara ko Antioke koe
kabise

21 A tsara a gaam Xx'dé-dxoom koe qdaeé tchdan
Xgaa-xgaa, a kal xgaa-xgaase-kg'aoan hoo.
Nxdaska tsara ko Lusetera koe héé naka Ikonio
koe héé naka Antioke koe hééthéé kabise. 22 A
tsara a sii xgaa-xgaase-kg'aoan qgari-qari, a ntcam

ne, dtcoman koe ne gha qgdda qari ka. Tsara biri
ne a maa: “Kai xgarakuan koe méé ta hda naka
nxdatama Nqarim di x'aian koe tcda,” témé. 23 Ne
ko kaia xu weés kerekes koe nxara tcg'00a maase.
Ane acoreé a tc'doan carase a ne a Nqarim cookg'ai
koe t00 xu, ncée Gam koe xu dtcoma haa ba.

24 E@ tsara ko Pisidia tchoaba ka tsara ko Pam-
filia koe haa, 25 a ko Perega koe Nqarlm dim kg'ui
ba xgaa-xgaa, ka tsara ko Atalia koe x0a. 26 A tsara
ako gaa koe guu a skepes cgoa Antioke koe sii, ncée
khoeé ne ko gaa koe coréa mdd tsara a koe a ne a ko
Nqgarim di cgémkuan di garian dom q'oo koe tsééa
uu tsara a, tséés €e tsara ko ncéeska xg'ara-xg'ara
haas koe.

27 Gaa koe tsara ko tcda ka tsara ko kereke sa
Xg'ae-xg'ae, a tsara a weé guu €em Nqari ba kuru
cgoa tsaraa nxae, naka Ngarim ma taa zi ghao zi
di ne heke-kg'arhs dtcoman di sa kgoara maana haa
sa. 28 Gaa koe tsara ko xgaa-xgaase-kg'ao ne cgoa
qaom x'aé ba sée a hda.

Jerusalema dis xg'ae sa (15:1-35)

15

1 Xu ko c'ge xu khée xu Jutea koe guu a An-
tioke koe dtcom-kg'ao ne sii xgaa-xgaa, a ko maa:
“Moshem di x'aé-kg'arhan ka xao ko q'de nqgaa-
qgai khooe tama ne xao cuiskaga kgoarae tite,”

témé. 2 Ncée sa ko Paulo ba héé naka Barenabase
ba hééthéé tsara kuru tsara ntcoeku cgoa xu, a

garika tééku cgoa xu. Tsara ko Paulo ba héé naka
Barenabase ba hééthéé tsara, c'ée xu dtcom-kg'ao
XU cgoa nxard tcg'ooe, Jerusalema koe xu gha qoo

ka, ax'aé uu-kg'ao xu héé naka kaia xu koe hééthéé
sii ncées tées ka kg'ui ka.

3Siko kereke sa tsééa tcg'06 xu, xu ko Finikia koe
héé naka Samaria koe hééthéé tcaa, a Xu a nxae,
nta ne ma taa zi ghao zi di ne Nqarim koe kabisea
héa sa. Ncée tchda nea ko weé ne dtcom-kg'ao ne
kuru ne kaisase gade-tcao. 4 E€ xu ko Jerusalema
koe tcda ka xu ko kereke sa h&é naka x'ae uu-kg'ao
xu héé naka kaia xu ka hé&éthéé qaese haakague. A
tsara a ko &em Nqari ba gatsara koe kurua hda zi
guu zi weé zi nxae. 5Igaba ne ko c'@e ne dtcom-
kg'ao ne ncée ko Farasai xu dis xg'aes koe hda ne
t8ea-téé a maa: “Nqoom di zi ghao zi di ne méé ne
q'de ngaa-qgai khooe, naka nea birie Moshem di
x'de-kg'drhan méé ne qgooa gari sa,” témé.

6Xu ko x'de uu-kg'ao xu héé naka kaia xu hééthéé
xu ncées tchda sa xg'aea maa a nxae. 7 Me ko
Petere kaias nxaes qda ('oo koe téea-téé a biri xu
a maa: “Tii ka c'€ xaoe, q'ana xao hda me ko
kg'aiaka x'ae ka Nqari ba gatu xg'aeku koe nxara
tcg'o6 sa kurua hda, tii kg'arh koe ne gha taa zi ghao
zi di ne guu a gae tchdan korh sa, a ne a dtcom
ka. 8 Ngarim ncée khéém dis tcd6 sa q'ana ba ko
x'al ne, gaesem ko haakagu ne sa, Tcom-tcomsam
Tc'€e ba maa ne ka, ncéem ko sixae ka héé khama.
9 Sita héé naka gane hééthéé xg'aeku koem ko
cui q'aa-q'oo ga tda kuru, gane di tcada nem ko
dtcoman cgoa q'ano-q'ano khama. 19 Duus domka
xao ko Nqari ba kurua b6oa maa? Duus domka
xao ko xgaa-xgaase-kg'ao ne qg'ao koe jokoan x00,
ncée gaxae kana gaxae ka x00 ga xu xu ko gaan
dcéé ka taae e? 11 Igaba xae ko tseeguan kaga

dtcom, cgdmkuan X'aigam Jesom di ka ta gha gane
khamaga ma kgoarae sa,” tam méé.
12Xu weé xu khoe xu nqoo, a Barenabasea tsara

Pauloa tsara komsana, tsara ko ma x'aizi héé naka

are-aresa zi gau zi hééthéé ma nxae sa, éem ko

Nqari ba taa zi ghao zi di ne koe gatsara ka kurua

zi. 13 E@ tsara ko kg'uia xg'ara kam ko Jakobo

X0a a maa: “Tii ka c'@e xaoe, komsana te xao:

14 Simone ba ko nxae, me ma Nqari ba ma taa zi

qhao zi di ne ma kg'aia dara haa sa, gaa zi koem

gha cg'd6ea ba domka khdeé ne nxara tcg'o0a maase

ka. 15 Kg'uian porofiti xu di igabaga i ko ncées

guus cgoa dtcomku, ncée i ma ncéeta ma godea koe,

ncéem ko Nqari ba maa:

16 “Ncée zi guu zi qda q'oo koer gha kabise,

a Ra a gha Dafitem dim nquu ba kabase tshao, ncée
cg'déa ba.

Eé cg'déa hda x0ea ba Ra gha gaia tshaoa ghui,

a gha kuru me me tchanose tée,

17 nxdasega ne gha €e qaua ne khoe ne X'aigam
Ngqariba qaa ka,

naka weé ne taa zi qhao zi di ne hééthéé e,

ncée cg'dea Te ka ko tciie ne.

18 Nqarim ko ma kg'ui i,

ncée ko nclisega ncée zi gau zi nxaea tcg'od zi g'daea
ba,” tam méé.

19 Gaa domkaga ra bdoa tcg'o6a, a ko coo dis ka

ko maa: Ncée taa zi ghao zi di ne ko Ngarim koe

kabise ne méé ta taa xgae ne guu. 20 Igaba méé

xXae goa maa ne, naka ne tda kiru madseea nqarian

maaea hda zi guu zi tc'00 guu, naka nea gataga taa

cg'aran kuru guu, naka nea taa chuu-chuuéa kg'oo-

coandikg'o6ankg'oo guu, nakaneataac'adoantc'do

guu. 21 Nciisega i ko Moshem di x'dean x'4é-dxoo xu
koe xgaa-xgaaé, ncée i ko ma coré-nquuan koe weé
Sabatan ka nxarae khama,” tam méé.

Tcgayas dtcom-kg'ao ne ko goda madae sa

22 Ka xu ko nxaaska x'aé uu-kg'ao xu héé, naka
kaia xu hé&é, naka wéeés kereke sa hééthéé bdoiqae
e, cdm khoe tsara ne gha xg'aes koe guu a nxara
tcg'o06, a Paulo ba héé naka Barenabase ba hééthéé
tsara cgoa Antioke koe tsééa uu sa. Jutasem ncée
ko Baresabase ta ma tciie ba hé&é naka Silase ba
hééthéé tsara ko nxara tcg'ode, ncée ko dtcom-
kg'ao ne ka kaisase tcommeéa hda tsara. 23 Ka xu ko
tcgdyas ncéeta ma godsea hda sa gatsara cgoa tsééa
uuy, ncée ko maa:

“Gaxae x'aé uu-kg'ao xae héé naka kaia xae
hééthééa ko, gataga gatu ka kaikhoe ga xae ko
tsgamkagu tu u, gatu dtcom-kg'ao tu taa zi ghao
zi di tu, Antioke koe héé, Siria koe héé, naka
Kilikia koe hééthéé hana tu, a xae a ko maa:

24 Gaxae ka c'8ea xua gaxae dis xg'aes koe
tcg'oara hda sa xae korha hda, a xu a kg'uian
cgoa tcg'ome tcuu tua, a tshuu-tshuu tc'€e tua
sa, gaxae X'dean mda xu tama koe. 25 Gaa
domka xae xg'ae a dtcomkua, a cam tsara khoe
tsara nxard tcg'o0a, a gatu koe tsééa uua haa,
gaxae di tsara ncam-khoe tsara Barenabasea
tsara Pauloa tsara cgoa tsara gha oo ka, 26 khée
tsara ncée ko gatd dim X'aigam Jeso Krestem
domka gatsara di kg'dean cg'oe-cg'oegam (gaim
koe tcana hda tsara. 27 Gaa domka xae ko Jutase
ba hé&é naka Silase ba hé&éthéé tsara gatu koe
tsééaun, sii tsara gha ncée koe xae goda hdas gau

sa kg'arha tsara ka choa maa tu u ka. 28 Tcom-

tcomsam Tc'@e ba h&é naka gaxae hééthééa ko

b0 1 gdéa maa xaea haa, tdaa méé xae cui gau
qorh ga xgamkagu tu u guu sa, ncée zi guu zi
gatu koe ko qaase zi ka oose, ncée ko xuri zi:

29 t4d méé tu kuru madseea nqdrian ko maae

tc'doan tc'00 guu, naka tua c'adan tc'd00 guu, naka

tua tda chuu-chuu a cg'doé kg'oo-coan kg'oo guu.

Naka tua gataga tda cg'aran kuru guu. Ncée x'ae-

kg'arhan tu ko ko xuri ne tu gha ko gaése héé.

Qaeése tu hda.”

30 E€ xu ko tsééa tcg'ooe ka xu ko Antioke koe
sii tcda, a xu a ko gaa koe khoé ne xg'ae-xg'ae, a
tcgdyasamaane. 31 Eé ne ko nxard sika ne ko ghui-
ghui-tcddkuan di kg'uian qaeé-tcaoa maa. 32Ka tsara
ko Jutasea tsara Silasea tsara, porofiti tsara a ko ii
khama qao x'aean séé a dtcom-kg'ao ne cgoa kg'ui,
a ghui-ghui tcd6 ne, a qari-qari ne. 33 E@ tsara ko
gaa koe x'aean sééa hda, ka tsara ko dtcom-kg'ao ne
ka toOkuan cgoa tsééa kabie, a tsara a ko gane €e
ko tsééa uu tsara hda ne koe kabise. 34 [Igaba i ko
Silase ba qdéa maa gaa koem gha qau sa.]

35Igabatsara ko Pauloa tsara Barenabasea tsara
Antioke koe qgau, ncée gatsara héé naka kai ne
khoée ne c'ée ne hééthéé ko X'aigam Nqarim di qae
tchdan xgaa-xgaa koe.

Paulom di xgaa-xgaan dis q00s

cam di sa (15:36-18:22)

Paulo ba héé naka Barenabase ba hééthéé tsara

ko q60a q'aa
36 Cg'oro carhan qaa q'oo koem ko Paulo Baren-
abase ba biri a maa: “Haan tsam kabise naka

tsama siiweé xu x'dé-dxoo xu koe gatsam ka c'@e ne
kabi, ncée tsam ko X'aigam dim kg'ui ba xgaa-xgaa
hda xu, naka bdo nta ne ma hdaa sa,” témé. 37 Me
ko Barenabase tc'@e, Johanem ncée Mareko ta ko
ma tciiem cgoa tsara ga qoo sa. 38 Igabam ko Paulo
tc'@e a boo, i qdea maa tsara tama gatsara cgoam
gha q00 sa, Pamfilia koem ko q'aa cgoa tsara a, a
ko tda cooka tsééa oo cgoa tsara a khama. 39 Kas
ko kaisas ntcoekus tshuu sa tée, tsara ko gaa koe
ga ('aa. Me Barenabase ba Mareko ba sée, a ba a
Kupero koe skepes cgoa qdo. 40 Me Paulo Silase ba
nxard tcg'o0a maase, a ba a xgoaba, ne ko dtcom-
kg'ao ne coréa maa tsara a, Nqarim di cgémkuan
gha hda cgoa tsara a ka, 41 tsara ko Siria h&é naka
Kilikia koe h&éthé&é tcana nqaé a ko gaa koe kereke
zi qari-qari.

16

Timoteo ba ko Pauloa tsara Silasea tsara cgoa
qoo
1 Me ko Paulo gataga Derebe koe qdo, a sii
Lusetera koe tcda. Gaa koem kO c'@em xgaa-
xgaase-kg'aom Timoteo ta koo ma tciié ba x'aea,
ncée x00s ko Juta dis ghaos diii, a dtcom-kg'ao sa i,
me x00 ba Gerika dis ghaos di ii ba. 2 Dtcom-kg'ao
ne Lusetera héé naka Ikonio h&éthéé di nea ko ko
gae zi guu zi gam ka kg'ui. 3 Me ko Paulo ba tc'€e,
Timoteom gha xuri me sa, khamam ko séé me a
q'de nqda-qgai khoo me, Juta ne &e zi nqdo zi koe
hana ne domka, x60 ba Gerika me e sa ne ko weéa
ne ga q'ana hda khama. 4 Eé xu ko ma x'aé-dxoo xu
koe ma q00a te khama xu ko ma x'de ud-kg'ao xu
hé&é naka kaia xu Jerusalema koe hana xu hééthéé

xu kurua hia x'dean biri ne, a xu a qarika méé ne
qgoo o sa biri ne. 5 Zi ko kereke zi dtcoman koe
gari-garié, a weé carh ka cause.

Paulom dis bookagué sa Teroa koe
6 Xu Ferugia héé naka Galatia hééth&é di xu
xg'aeku xu koe 00, Asia dim xg'aekum koe xu ga
kg'ui ba xgaa-xgaa sam ko Tcom-tcomsam Tc'€e

ba cara xua hda khama. 7 E€ xu ko Misia dim
xg'aekum koe cuu, ka xu ko Bitunia dim xg'aekum
koe xu gha tcda sa x'da maa, igabam ko Jesom
dim Tc'@e ba tda kgoara maa xu. 8 Khama xu ko
Misia dim xg'aekum koe tcana nqdé, a Teroa dim
X'dé-dxoom koe sii. 9 E&m ntcuum kam ko Paulo
Maketonia dim khdéém dis x'ai sa bookague, me
téé-tée a ko dtcara me a ko maa; “Tchoaba naka
Maketonia koe haa huita a,” témé. 10 Eém ko Paulo
8es X'ai sa bdoa xg'ara ka xae ko qhaése Maketonia
koe xae gha sii sa kg'én0sea maa, gaa koe xae gha
gae tchoan sii xgaa-xgaa ne sam ko Nqari ba tciia
maa xaea hda sa xae ko booa tcg'06a khama.

Filipi koes ko Lidia Jesom koe dtcom

11 Teroa koe xae ko skepes cgoa guu ka xae
ko tchanose Samoterake koe 60, a Xurikom cam
ka Neapolise koe sii. 12 Gaa koe xae ko guu a
Filipi koe sii tcda, kaiam x'dé-dxoom Maketonia
dim xg'aekum di ba, Roma dim nqddm di garian
dom q'oo koe hda ba. Eém x'dé-dxoom koe xae ko
cg'oro carh-coan sée.

13 Sabata dim carh ka xae ko x'dé-dxoom dis heke-
kg'ams koe tcg'oa, a tshaam koe sii, core di qgaia
ne ko gaa koe hana, ta xae ko tc'€ea khama. Khoe
zi e ko gaa koe xg'aea hda zi cgoa xae ko ntcdo a

kg'ui. 14 Gazi ka c'€e sa ko Lidia si i, Tiatira dim
x'dé-dxoom di sa, Nqari ba koo core sa, ncée ko ko
ncoa a tcaako ggaian t'6e x'dmagu sa. Paulom ko
kg'ui zi guu zis ko qarika komsana, Nqari ba ko
xgobekg'am tcdo sia hda khama. 15 E& ne ko gasa
héé naka gas dim x'aé-q'oom di ne hééthéé tcguu-
tcguue, kas ko x'déa sa koe tciia uu xae e, a maa:
“Ncée X'aigam Nqarim koe dtcomar khdér ii sa xao
ko b60a hda ne méé xao nxdaska x'aéa te koe haa,
naka tii cgoa hda,” témé. A ko qarika dtcara xae e,
xae sii cgae si.

Pauloa tsara Silasea tsara qaé-nquum koe

16 C'8em carh ka, 8e xae x0€ a ko core dim qgaim
koe q00 ka xae ko gqaas cgoa xg'ae, ncée ko tc'@ean
Uua sa, haako zi guu zi gha nxae di i sa, ncée ko ko
haako kuruse zi guu zi nxaean ka gas ka q'00se ga
ne kai marian kurda mad sa. 17 Nc€es cod sa ko
Pauloa xae q'aua xuri, a ko maa: “Ncée xu khoé
xua kaisase tc'amaka hdam Ngarim di xu gaa xu u,
ncée ko kgoarase tu gha di dadan ka biri tu u xu,”
témé. 18 Kai carha nes ko sée a ncées guu sa kury,
me Paulo xg'al a ba a kabise a dxawa tc'€e ba biri a
maa: “Jeso Krestem cg'0é kar ko biri tsi, a ko maa,
gaskoe méétsitcg'oa,” témé. Me dxdwatc'ée ba gaa
x'ae kaga tcg'oa cgae si.

19 E€ xu ko 'd00sea xu b6oa q'da, gaicara xu
marian hoo tite sa, ka xu ko Pauloa tsara Silasea
tsara qgo0 a x'dmagu dis qgais koe uu, tc'da-cookg'ai
xu koe. 20 E& xu ko Roma di xu kaia xu cookg'ai
koe sii cgoa tsara a ka xu ko maa: “Ncée tsara khae
tsara Juta tsara a, a ko x'aé-dxoom koe ncdoan kuru,
21a tsara a ko gataga tda cauan khée ne xgaa-xgaa,



TSEE 71 16:22 Ixvii TSEE ZI1 16:32

Roma di ta khoe ta di x'dean koe tc'€ese tama a, ta
dtcom m tama,” témé.

225j ko xg'aes khoe ne di sa théé qaru cgae tsara
a, Xu ko Roma di xu kaia xu qgaian meé tsara tcg'od
cgaee naka qoae sa x'ae. 23 E€ tsara ko thdokase
xg'arhmea xg'ara ka tsara ko qaé-nquum koe tcaae,
me ko kore-kg'ao ba qaése méém Kkore tsara a sa
x'aee. 24Eémko mdaeahdax'déanem ko tséékagu, a
ba a ko q'oo koe hanam qaé-nquu-coam q'oo koe tcaa
tsara a, a hii-tcirian koe nqareéa tsara qaéa ntcoo.

25 Ntcuu ngae ka tsara ko Pauloa tsara Silasea
tsara core, a Ngari ba ciian nxaéa maad, xu ko c'ée
xu khée xu qaéea ko hda xu kdrh tsara a. 26 Si ko
kuuga kaias cgurus nqoom di sa kuruse, si ko qaé-
nquum ko tc'amkg'aia sa koe tshaoea haas tshoa-
tshoase-q'oo sa kori, i kuuga weé qaé-nquuan di
kg'aman xgobekg'amse, i wéém khoém di tauan
kgoarase. 27 Eém ko qdé-nquum dim kore-kg'ao
ba té€e kam ko bd0 1 qaé-nquum di kg'drhan xgob-
ekg'amsea hda, kam ko ntcau ba tsguua tcg'oo a
cg'0ose ka héé, khoe xua qgoéa hida, tam ko tc'€ea
hda khama. 28 Igabam ko Paulo ba kaisase q'au a
maa: “Taa tshuu guu kuru cgaese guu, weéa xae ga
ncée koe hana ke,” témé.

29Me gaé-nquum dim khoe ba x'da-x'aa-kg'ai cgoa
dis guu sa dtcara a ghaése tcaa, si ko cguru sa tcaa
me, me ko Pauloa tsara Silasea tsara nqare-kg'am
koe cg'dé. 30 A ba a tchaa koe tcg'o6 tsara a, a tée
tsara a, a maa: “Khde tsaoe, duu sa ra gha kuaru
a nxdasega Nqarim di kgoarakuan hoo?” témé.
31Tsara xoa me a maa: “X'aigam Jesom koe dtcom,
tsad héé naka x'aéa tsi di ne hééthéé tu, nxaaska
tu gha kgoarae ke,” témé. 32 Ka tsara ko X'aigam

Ngarim dim kg'ui ba gaba héé, naka wéé ne ée ko
gam x'aé koe hana ne hééthéé biri.

33 Eém ntcium kagam ko qdé-nquum dim Kkore-
kg'ao ba sée tsara a, a sii gatsara di chibian xg'aa-
kg'am, ne ko gaa x'aé kaga gaba hé&é naka gam dis
X'4é-q'oos di ne hééthéé tcgul-tcguue. 3¢ Abaa gam
dim nquum koe uu tsara a, a tc'doan maa tsara a.
Gaba héé naka gam dis x'aé-q'oos di ne h&éthé&éa ko
gae-tcaoan ka cg'oé cgaeé, ncéeska ne Nqarim koe
dtcoma hda khama.

35 Xurikom cdri ka ntcliikg'ai cgoa di x'aé ka xu
ko Roma di xu kaia xu x'déan pirisean cgoa tsééa
uu ncée ko maa: “Eé tsara khoe tsara kgoara naka
tsara qdo,” témé e. 36 Me qaé-nquum dim kore-kg'ao
ba gaa kg'uian Paulo ba biri a maa: “Kaia xu ncia
kgoaraé méé tsao di x'aéan tcg'o0, ke tsao ncéeska
toOkuan cgoa tcg'oa naka qoo0,” témé.

37 Igabam ko Paulo biri xu a maa: “Khoée ne
cookg'ai koe ne ko xg'arh tsam m, qaése téea cgae-
cgae naka chibi-chibi tsam m tamasega, Roma di
tsam khaée tsam m igaba, a ko qdé-nquum koe tcaa
tsam m, ka xua ko ncéeska ts'da ka tcg'od tsam m
sa tc'@e? Cuiskaga a! Gaxu méé xu haa naka haa
gaxu ka tcg'o0 tsam m,” témé.

38 Pirise xua ko Roma di xu kaia xu ncée kg'uian
biri. E& xu ko Roma di tsara khoeé tsara ii sa korh ka
xu ko q'd0, 39 a xu a haa qgéda-mdadkuan dtcara, a
tcg'od tsara a, a dtcara tsara a, X'aé-dxoom koe tsara
gha tcg'oa sa. 40 Tsara €e tsara ko qaé-nquum koe
guu ka Lidia sa dara, ka tsara ko gaa koe dtcom-
kg'ao ne cgoa xg'ae, a tsara a ghui-ghui tcao ne ko
kg'uian maa ne, a xgoaba.

17

Tesalonika koe
1 Eé tsara ko Pauloa tsara Silasea tsara Am-
fipolise héé naka Apolonia hé&éth&é tchoaba ka

tsara ko sii Juta ne dim coré-nquum Tesalonika koe

hana hdam koe tcda. 2 Me Paulo caua ba a ko ii
khama sii core-nquum q'oo koe tcda, a nqoana xu

carh xu Sabata di xu séé a qarika khde ne cgoa
kg'ui, Nqarim di zi Tcgaya zi koe guu a. 3A ba a
kabi, a biria kg'on0 ne, qaase i ko Krestem ncée
nqookaguéa ba méém xgarase naka ba x'ooan koe
tée sa. Biri nem ko a maa: “Jesom ncéer ko biri
tu u ba, Gaam Krestem ga Me e,” témé. 4 Ne ko
C'8e ne Juta ne ncée ko ncée guuan korh ne kaisase
nxuru-tcd6a maa Pauloa tsara Silasea tsara Xuria
ne. Kaias xg'aes Nqari ba ko coré ne Gerika ne di
sa hé&é, nakakaizikhoé zi tc'amaka hana téé-q'ooan
di zi h&éthéé e ko ii.

5> Igaba ne ko c'ée ne Juta ne tau di ne e khama
ne ko c'€e ne khoé ne daoan qae koe x'dea hda ne
cg'de cau ne xg'ae-xg'ae a tshuuan ghui. Jasonem
dim x'aé baneko qarucgae, siine ghaPauloa tsara
Silasea tsara qaara tcg'o6 a khoe ne cookg'ai koe
uu tsara a ka. ©Igaba €e ne ko tda hoo tsara a
ka ne ko Jasone ba hé&é naka c'é@e ne dtcom-kg'ao
ne hééthéé tcéea tcg'od, a x'aé-dxoom di xu tc'aa-
cookg'ai Xu koe uu ne, a q'au a maa: “Khoe tsara
ncée ko ko nqdo ba tshuu-tshuu tsara ncéeska ncée
koe hana, 7 me Jasone ba x'déa ba koe tciia tcaa
tsaraa hda. Xu ko wééa xu ga Romane dim x'aigam
Kaesaram di x'de-kg'drman xgui, a k0 maa: ‘C'éem
X'aigam Jeso ta ko ma tciie ba hda,’” témé. 8 EE&
ne ko khoé ne héé naka tc'da-cookg'ai xu hééthéé

ncées guu sa korh ka ne ko kaisase xg'al. 9 Xu kaia
xu Jasone ba h&é naka c'ée ne hééthéé surutakagu,
a guu ne ne qoo.

Pauloa tsara Silasea tsara Berea koe

10 Eém ntcium kaga ne ko kuuga dtcom-kg'ao ne,
Pauloa tsara Silasea tsara Berea koe tsééa uu. Eé
tsara ko sii ka tsara ko Juta ne dim coré-nquum koe
tcda. 11 Berea di ne khée ne ko gqée ne khée ne e
Tesalonika di ne khoe ne ka t'6e-tcaé ne, khama
ne ko kg'ui ba wéé tcada ne ka sééa maase, a ne
a ko Nqarim di zi Tcgaya zi wéé car ka nxara,
Paulom kg'uia héas tseegu ii sa ne ko bdo kg'oana
hda khama. 12 Ne ko kai ne dtcom, kai zi khoe zi
tcom-tcomsa zi Gerika di zi h&é naka kai xu khaée
xu Gerika di xu hééth&éa ko dtcom.

13Igabaga &e ne ko Juta ne Tesalonika koe hana
ne Paulom ko Nqgarim dim kg'ui ba Berea koe
Xgaa-xgaa sa ko, ka ne ko gaa koe sii, a sii ncdoan
ghui. 14 Ne nxdaska dtcom-kg'ao ne Paulo ba tshaa-
dxoom qae koe ghdaése tsééa uu, igaba tsara ko
Silasea tsara Timoteo tsara Berea koe qau. 15 E&

ko Paulo ba uia t06 xu khéé xua ko Atene noose
q00 cgoa me, a sii Berea koe kabise, Silasea tsara

Timoteoa tsara meé tsara qhaése sii cgae me di
x'de-kg'arhan cgoa.
Paulo ba Atene koe

16 Eém ko Paulo ganega Atene koe Silasea tsara
Timoteoa tsara gaa hda, kam ko éem ko x'aé-dxoom
koe i1 kurtia madaseéa hda nqdrian cg'oéa haa sa boo
ka kaisase tshuu-tcao. 17 A ba a ko ko weé carh
ka core-nquum koe Juta ne héé, qghao zi di ne ncée
Nqgari ba ko ko coré ne héé, naka khoé ne ncée
ko ko weéé carh ka guu zi ko x'dmaguém qgaim koe

nqdaé ne hééthéé cgoa qarika kg'ui. 18 Xu ko gataga
théé c'@e xu Epikuria héé naka Setoike hééthéé di
sara dtcom sara di xu ('da-kg'ao Xu ntcoeku cgoa
me. C'@ xua ko ko maa: “Duus tc'amkg'ai koe
ba gaé ko ncéem khoé ba kg'ui?” témé. Xu c'ée
XU X0a a maa: “Kurua madseéa nqarian kam ko
kg'ui khama i xam,” témé. Paulo ba ko ko Jesom
ka hé&é naka x'ooan koe tées ka hééthéeé xgaa-xgaa
domka xu ko ko ncéeta méé khama. 19 Ne nxdaska
tc'da-cookg'ai xu dis xg'aes Areopago ta ko ma tciies
cookg'ai koe séé a uu me, a maa: “Q'aa kg'oana
ta haa, duutsa xgaa-xgaas kabas ka tsi ko kg'ui sa.
20 C'8e zi guu zi e ta ko kdrh tsi tsi ko nxae zia
gata koe are-aresa zi i, ta duu zi ko nxae sa ('da
kg'oana,” ta ne méé. 21 Weé ne x'ae-kg'ao ne Atene
di ne héé naka tda xu nqdo xu koe guua ne khoe
ne, ncée ko gaa koe x'dea hda ne hééthééa ko ko
tc'@e, gane di X'aéan ne gha kabase ne ko nxae a ko
korh z1 guu zi koe nqaékagu sa.

22 Me ko nxdaska Paulo ba Areopagom dis xg'aes
nqae koe tée atééamaa: “Gaxaokhoe xao Atene di
xao koer ko weé zi dao-kg'arm zi koe bd0, dtcoman
Xao Uua hda sa. 23 Eér koo caate gatu dim x'aé-
dxoom koe kar ko €e tu ko core zi qgal zi boo kar
ko altaram ncéeta ma goasea hda ba b6o: ‘NQARIM
C'UUSEA HAAM DI BA, ta ko méée ba. Tu ko diim
ii sa tu c'aua hada igaba coré Me, ra ko ncéeska Gam
kar ga biri tu u sa tc'@e.

24 “Nqarim ga Me e, ncée nqdomkg'ai héé naka
weé zi guu zi gaam koe hda zi hééthéé kurua
hda ba. X'aigam nqarikg'ai héé naka nqdomkg'ai
hééthéé di ba, khoéan tshau ka kurtiéam tempelem

koe x'dé tama ba, 25 kana c'8e guu ko qaa khoe
khama ma khoéan tshau ka kuruia maae tama ba,
Gaba ko weé khdean ga kg'déan héé naka sonodan
héé naka weés guu sa hééthéé maa khama. 26 Ciim
khéem koem guu anqdéomdizi ghao ziweéé zikurua
héa, wéém nqdom koe zi gha x'de ka, Me x'aéan
héé naka haa zi ko x'de qgalan hééthéé q'aa-q'aa
maa zia hda. 27 Ngari ba ne gha nqoodan ida hdase
gaa ka, a gha c'€edaoka &e ne ko qaa Me ka hoo Me.
Gatam ma gatd weé ta ka nquu tama igaba. 28 Nc€e
ta ko c'@ea ta méé khama a ko maa:

‘Gam koe ta kg'6ea, a ko q00a te, a hana hda’
Ncéene ko gatudine dqom-kg'aone méé akomaa,
‘Gata igaba ta théé Gamditacoataa,

témé khama.

29 “Ncée ta Nqgarim di ta c64 ta ii, ka méé ta taa
tc'8ea maa, Nqari ba khoeéan tshau ka kuruea haa,
kana t'0e nx0an tcaako héé naka seleferan hééthée
cgoa kuruea hda, ta tc'8ea guu. 30 Nqari ba xg'ao
ko khoé ne di tc'iri-tc'irisean booa guu, igabagam
ko ncéeska weé zi qgai zi koe khoean biri, kurta
madseeahdangdarian méé ne tcg'oaragu, naka gane
di chibian koe tc0se sa. 31 Carh bam to6a hda, Gam
kam gha nq60 ba boo q'oo a Gam nxara tcg'00a
h8am Khéem cgoa xgara me ba khama. Ncée sa
tseegusiisamweé ne khoe ne x'aiahda, x'ooan koe
ghuia ba ka.

32Eé ne ko Paulo ba kérh me ko x'ooan koe ghuiés
ka kg'ui, ka ne ko c'@e-kg'dia ne tsaruan kuru u,
igaba ne ko c'€@ ne maa: “Gaicara tsi gha ncées
guus ka kg'ui sa ta ko tc'ge,” témé. 33 Me nxdaska
Paulo gane xg'aeku koe tcg'oa. 34 Igaba xu ko c'e
xukhoéxuhaacgae me,axuadtcom. Gaxucgoam

ko Dionisio, Areopagom x'aé di ba, xg'aes dim
tc'da-cookg'ai ba héé naka c'@es khdes Damarise ta
ko ma tciie sa héé, naka c'ée ne hééthéé hana.

18

Paulo ba Korinta koe

I Ncée zi guu zi gaa q'oo koem ko Paulo ba Atene
koe guu a ba a Korinta koe 60, %2 a ba a ko gaa
koe Akilam cgoa xg'ae, ncée ko Juta dis ghaos di
ii ba, Ponto koe ko abaéa ba, me ko gam dis khdes
Perisilas cgoa Italea koe guu a kabasega haaraa,
Kelaodiase ba ko wéé ne Juta ne &e Roma koe haa
ne méé ne tcg'oa di x'aéan tcg'o6a hda khama. Me
ko Paulo gaa koe sii xg'ae cgoa khara a, 3 a ba
a ko sii hda cgoa khara a, a tséé cgoa khara a,
gakhara khamam ko ko ma xgaueko nquu-coan

kura khama. 4 Weé carhan Sabata di kam ko ko
coré-nquuan koe khoé ne cgoa qarika kg'ui, a ba a

ko ko Juta ne h&é naka Gerika ne hé&éthé&é tchano
daodan x'al.

> Eé tsara ko Silasea tsara Timoteoa tsara Make-
tonia koe sii tcda kam ko Paulo gaé tchdan xgaa-
xgaa koe tcdan tcao, a ko Juta ne Jesom ka nxaea
tseegukagua maa, nqookaguéam Krestem ga Me e
sa.

6Igaba &e ne ko Juta ne Paulo ba ntcoe, ane a ko
cg'dese gam ka kg'ui, kam ko ggaia ba di tsharan
gae-qde, a ba a biri ne a maa: “Gatu tcuu koe i
Cuiaga c'd0an cg'oéa hia, tiira tchanora a. Ncée koe
guus kar ko taa zi ghao zi di ne koe q00,” témé.
7 Me Paulo ba coré-nquum koe guu, a ba a c'€em
khoém Titio Juseto ta ko ma tciiem dim nquum
ncée ko qaea ba koe hdam koe sii tcda, ncée ko ko

Nqari ba core ba. 8 Ne ko coré-nquum dim tc'da-
cookg'aim Kerisepo ba gam x'dé-q'oo di ne hééthéé
cgoa X'aigam koe dtcom. Ne ko kai ne c'ée ne
Korinta koe ko x'déa hda ne ncée qae tchdan ko,
ane a ko dtcom, a tcguu-tcguue.

9 C'8em ntcuum kam ko Paulo X'aigam ka
bbookagué, Me X'aiga ba kg'ui cgoa me, a ba a
maa: “T4a bée guu, igaba méé tsi kg'ama kg'ui
naka tda nqoo guu, 10 Tii ra tsdd cgoa haa, i cui
khoe ga gaan di tshauan t00 cgae tsia hda tite,
ncéem X'aé-dxoom koer kai ne khéé ne itla haa ke,”
tam méé. 11 Me ko nxdaska Paulo gaa koe kuri ba
hé&é naka 6 nxoean hééthéé hda, a khoé ne Nqarim
dim kg'ui ba xgaa-xgaa.

12Igabaga €em ko Galio Akaia dim tc'da-cookg'ai
ba tooe ka ne ko Juta ne Paulo ba xg'aea maa a
garu cgae, a ne a ghais koe uu me, siim gha chibi-
chibie ka, 13a ne a ko maa: “Ncéem khée ba ko khoe
ne gg'ai, a ko maa, Nqari ba méé ne core, témé, sita
di x'aéan koe qaase tamas guau sa,” ta ne mee.

14Tgaba &em Paulo ba kg'ui kg'oana hda kam ko
Galio ba Juta ne biri a maa: “Ncée gatu Juta tu ko
cg'de guuan kuru dis chibi sa kana xgoas chibi sa
kurua héa, ner ga ko komsana tua hda. 15Igaba
tséékaguéa xu kg'ui xu héé, naka cg'0éan héé naka
gatu di x'ae-kg'arhan hééthéé di zi tée zi i, ke tu
gatu booa madse tu ga ma kg'ono zi sa. Cuiskagar
tif gaa zi di dadan booa tcg'd00a maa tu u tite ke,”
tam méé. 16 A ba a nxdaska qhais koe xhaiagu ne.
17 Ne ko weéa ne core-nquum dim tc'da-cookg'aim
Sosetenese ba garu cgae. A ne a ghais cookg'ai
koe xg'arh me. Igabam ko Galio ba taa cg'arés kaga

ngabé ne.

Paulo ba ko Antioke koe kabise

18 Paulo ba ko Korinta koe tc'dda x'ae-coan
dtcom-kg'ao ne cgoa x'de, a ba a nxdaska Perisila

khara Akila khara cgoa xgoaba a skepes cgoa Siria
koe q00. E&m ko Kenkerea koe siis cookg'ai koem
ko tcuua ba dqom, gaiseam ko héas gaises domka.
19Ne Efeso koe sii tcda, ncée gaa koem ko Paulo sii
Peresila khara Akila khara qau koe. A ba a gaba sii
coré-nquum koe tcda, a ba a sii Juta ne cgoa qarika
kg'ui. 20Eé ne ko khoe ne dtcara me, cg'arésem gha
hda cgoa ne sa, kam ko xgui. 21 Igabaga &em ko
xgoaba kam ko x'aé ne a maa: “Ncée Ngarim ko
ncama héa ner gha kabise cgae tu u,” témé. A ba a
nxdaska Efeso dim x'daé-dxoom koe skepes cgoa 00.

22 FE8m ko Kaesarea dim x'dé-dxoom koe sii skepes
cgoa tcda, kam ko gaa koe guus ka kerekes
Jerusalema koe hanas koe sii tcda, a khoe ne
tsgamkagu a ba a nxdaska Antioke dim x'dé-dxoom
koe kabise.

Paulom di xgaa-xgaan dis q00s
ngoana di sa (18:23-21:16)

Apolose ba Efeso héé naka Korinta hééthéé koe

23 Gaa koem ko x'aé-coa séeé a hda, a ba a nxdaska
weém xg'aekum Galatia dim koe h&é naka Ferugia
dim dixu x'dé xu koe hééthéé tcana te, a ko weé ne
Xgaa-xgaase-kg'ao ne qari-gari.

24 Me c'€éem Jutam Apolose ta ko ma tciié ba,
Efeso dim x'daé-dxoom koe haa, ncée ko Alekesante-
ria dim x'dé-dxoom koe dbaea ba. Qaése ko kg'uim
khoé me e ko ii, Ngarim di zi Tcgdya zi ko qaese

g'ana ba. 25 Gatagam ko Nqarim dim dao ba
gaeése Xxgaa-xgaaea, a ko kgoara-tcaoase kg'ui, a ko
Jesom ka tseeguse xgaa-xgaa, Johanem di tcguu-
tcguukuan ka ciim ko q'ana igaba. 26 Tshoa-tshoam
ko a coré-nquum q'oo koe kgoarasease kg'ui. Eé
khara ko Perisila khara Akila khara kg'uia ba korh
kaga khara ko x'aéa khara koe séé a uu me, a sii
Ngarim dim daom ka qaése cg'oéase biri me.

27 Me nxdaska Apolose Akaia dim xg'aekum
koem gha q60 sa birise, ne ko dtcom-kg'ao ne Efeso
koe hana ne hui me, a tcgdya sa dtcom-kg'ao ne
Akaia koe hana ne g6d maa, a ko dtcara ne, qaese
ne gha haakagu me sa. Eém ko sii gaa koe tcda kam
ko gane &e ko Nqarim di cgomkuan domka dtcom-
kg'ao ii ne kaisase hui. 28 Weém khoem cookg'ai
koem koo Juta ne cgoa ntcoeku khama, a Nqarim di
zi Tcgdya zi cgoa X'al, Jeso ba nqookaguéam Krestem
ga Me e sa.

19

Paulo ba Efeso koe

1Eém ko qanega Apolose Korinta koe haa, kam
ko Paulo nqddm ngaeé koe tchoaba a nqdaé, a ba
a Efeso koe sii tcda. Gaa koem ko c'€e xu xgaa-
xgaase-kg'ao xu cgoa xg'ae. 2Kam ko tée xu a maa:
“Xg'ao xao ko dtcom ka xaoa xg'ao Tcom-tcomsam
Tc'@e ba h00?” témé. Xu xo0a me a maa: “Qanega
xae Tcom-tcomsam Tc'€em ka korh ta ga hda,” témé.
3 Me tée xu a maa: “Khdé nxdaska xaoa duutsa
tcguu-tcguukus ka tcguu-tcguuea?” témé. Xuxoa me
amaa: “Johanem dis tcguu-tcguuku sii,” témé. 4 Me
Paulo maa: “Johanem dis tcguu-tcguuku sa chibian

koe tco0se a Nqarim koe kabisean disii. Khoé nem
ko biri, Gaam &e ko gam qaa q'oo koe haam koe ne
gha dtcom sa, ncée Jeso ba,” tam méé.

> Ncée sa xu ko korh ka xu ko X'aigam Jesom di
cg'0ean koe tcguu-tcguue. 6 E€m ko Paulo gaxu koe

tshaua ba to6 kam ko Tcom-tcomsam Tc'€e ba tcda
cgae xu, xu tddka taman ka kg'ui, a xu a porofita.

7Weéa xu ko 12 xu khéeé xu u. =
8 Me ko Paulo ba coré-nquum q'oo koe tcaa,

a gaa koe nqoana nxoean Nqarim di x'aian ka
kgoarasease kg'ui, a ko téeku a ko xoaku cgoa ne.
91gaba ne ko c'@ea ne kdrhan xgui, a ne a tda dtcom,
ane akokhdene cookg'ai koe Ngarim dim daomka
cg'dese kg'ui. Me ko Paulo ba nxdaska guu ne, a ba
a xgaa-xgaase-kg'ao xu sée,aweém carh ba Turano
dim xgaa-xgaa-nquum koe qarika kg'ui. 10 Ncée sa
ko cam kurian sée, nxdasega ne gha weé ne Asia
dim nqdom koe ko x'déa hda ne Juta ne héé naka
Gerika ne hééthéé X'aigam Nqarim dim kg'ui ba
korh ka.
Sekefam di xu cod xu

11 Me ko Nqari ba Paulom di tshauan cgoa are-
aresa zi x'ai zi karq, 121 ko €éem ko khubuan tchuu
cgoa (galan héé naka tc'amakam ko hda qgaian
hééthéé tsaakone khde ne koe sée auue,itciian guu
ne, i dxdwa tc'@ean tcg'oaragu ne.

13 Xu ko nxdaska c'€e xu Juta xu, ncée kdo nqoo
ba nxama-nxama a ko caate xu, gane &e ko dxawa
tc'8ean ka cg'oe cgaeéa ne koe tshoa-tshoa a dxdwa
tc'8ean tcg'00, X'aigam Jeso Krestem dim cg'6é ba
tciian ka, a xu a ko maa: “Jesom cg'doe kar ko x'ae
tsi, ncée Paulom ko Gam ka xgaa-xgaa ba, a ko
maa, tcg'oa,” témé. 14 Juta ne dim kaiam peresitim

Sekefam di xu cda xu 7 xua ko ncées guu sa kuaru.
15]gabam ko dxawa tc'@e ba xpa xu amaa: “Jeso bar
q'ana, araaPaulom ka q'ana, ka xaoa gaxao dii ga
xao0a?” témé. 16 Me ko dxdwa tc'€ean Ullam khée ba
nxal cgae xu, a ba a weéa xu ga taa. Xg'arh xum ko
a thoo-thdo xu, xu ko nquum koe guu a hda tamase
qgoeéatcg'oa.

17Ne ko weé ne Juta ne héé naka Efeso koe x'dea
ne Gerika ne hééth&é ne ncée guuan q'da. Weéane
ga ko q'aos ka tcaae, i ko X'aigam Jesom di cg'déan
kaikague. 18 Ne ko kdi ne dtcom, a ne a haa gane
di zi tséé zi &e ne ko kuru zi cg'de zi nxae. 19 Kai
ne ée koo tsodan ka xgaa-xgaase nea ko gane di zi
tcgaya zi 04ga, a ne a sii weé khoean cookg'ai koe
dao zi. Gaa zi tcgdya zi di mari ne koo nxara xg'ae
ne i 50,000 xu gano mari xu selefera di xu khama
noo. 20 Me ko ncéem dadom ka X'aigam dim kg'ui ba
kaisase cause a kaisa qarian uu.

Ncbo sa Efeso koe

21 Ncée zi guu zi ko kurusea xg'ara kam ko Paulo
birise, Maketonia h&é naka Akaia hééthéé koem
gha nqéé a Jerusalema koe qdo sa, a maa: “Gaa
koer ko sii h&éa xg'ara ne méér Roma koe sii dara,”
témé. 22 Me ko cam tsara hui-kg'ao tsara gam di
tsara, Timoteo ba héé naka Eraseto ba hééthéé
tsara Maketonia koe tsééa uu. A ba a gaba x'ae-coa
ba Asia dim nqdom koe qau.

23 Gaam x'aém €em kas ko kaias ncdo sa Ngarim
dimdaomka tcda. 24Me ko c'€em khdém Demeterio
ta ko ma tciie ba hana, seleferan di guuan koo kuru
ba, tempelem c'ées nqaris Aretamese dis di sere-
serean ko seleferan cgoa kuru ba, i koo gam di

tsééan kai marian 0aga gam cgoa ko kuru xu tséé-
kg'ao xu koe. 25 Kam ko gaa xu tséé-kg'ao xu héé
naka c'ée xu gata iise ko tséé xu hééthéé tciia xg'ae,
a ba a maa: “Khoé xaoe, q'ana xaoa, ncées tséés
koe xae qguu sa Ula héa sa. 26 Nc€eska xao b4o a
korha hda, ncéem khoém Paulo ba kai khoéan qg'aia
hda sa, Efeso dim x'aé-dxoom koe cui tamase, igaba
weém ngoom Asia dim koe ga hééthéé e, a ba a ko
tshau cgoa kuruea nqaria ne ngari tama a, témé, a
tc'doa hda khoean sééa kabia haa. 27 Cg'des guu sa
gha haa kuruse, sixae dis tséés qae sa cg'da-cg'ana
di iise cui booe tite, igabam gha théé tempelem
kaias nqaris Aretameses di ba kg'amaga kaa huise
héa, i gha gataga théé gas di dgommeéan, nq6éo xu
Asia di xu koe héé naka weém nqdom koe hééthéé
kaakagué!” tam méé.

28 E& ne ko ncées guu sa korh ka ne ko kaisase
Xgo0a, a ne a tshoa-tshoa a q'au a maa: “Kaia saa
Aretameses Efeso di sa!” témé. 29 Me ko kuuga
weém X'aé-dxoo ba kaias tc@é-tcées ka tcdae. Ne
khoe ne kdéan dim ggaim koe xg'ae a qaroa tcaa,
a ne a ko Paulom cgoa ko qdoa te tsara khoeé tsara,
Maketonia di tsara, Gaio ba h&é naka Arisetareko
ba hééthéé tsara, kgean dim ggaim koe tcéea tcaa.
30 Paulo ba ko xg'aes koe tcda kg'oana, igabaga xu
ko xgaa-xgaase-kg'ao xu xgae-kg'am me. 31 C'€e xu
tc'da-cookg'ai xu Asia dim ngdom di xu, ncée ko
gam di ncam-khoe ii xua ko théé kg'uian tsééa uu,
kdéan dim qgaim koe méém taa sii di i.

328i ko xg'ae sa duus ko kuru sa q'da tama. C'ée
nea ko cuis guus ka q'au, ne ko c'@e ne c'ées ka q'au.
Ne ko kai-kg'aise khoé ne duus domka ne ko &e koe
xg'aea hlasa q'datama. 33Juta ne ko Alekesantere

ba xg'aes q'oo koe xabua tcda, ne c'ée ne xg'aes
di ne duu sam gha kuru sa biri me. Me ko xoara
madse kg'oana kam ko tshaua ba cgoa dtcara, nqoo
ne gha sa. 34#Igabaga ne ko Juta me e sa bdoa q'aa,
ka ne ko cam aoaran wééa ne ga cui koe ntcoon-
kg'arh a q'au, a maa: “Aretameses Efeso di sa kaia
haa!” témé.

35 Igabam ko x'dé-dxoom dim géa-kg'ao ba xg'ae
sa nqookagu, a ba a maa: “Efeso di tu khae tue,
weém khoé ba q'ana haa™, Efeso dim x'aé-dxoo ba
kaia hdas Aretameses dim tempelem dim kore-
kg'aome e sa, naka nqarikg'ai koe guu a cg'aéa hias
sere-sere sa hééthéé e! 36 Ncée zi guu zia ntcoeé
tama, gaa domka meéé tu nqooa héas guu sii, naka
tdd c'@e guu ga ghdése kuru guu. 37 Ncée xu khée
Xu ncée tu ncée koe 0dgara xua ts'aa tama, a xu
a gataga gatd dis nqdri sa cée tama. 38 Khama
ncéé Demeterio ba h&é naka gam di xu tsée-kg'ao
xu hééthéé ko c'€em khdem cgoa ncdoan tda haa
ne, xu x'aiga-coa xu hana, i ghaian xgobekg'amsea.
Guu xu naka xu gaa koe sii chibi-chibiku. 39Igabaga
ncée xao ko c'€e guau uua hada, ncée xao cooka
uu kg'oana haa a, ne xao gha kaia xu dis xg'aes
cookg'ai koe nxae e. 40 Ncée i ma ncée carh ka ii
khama, ta gha ncée kuruseas guus ka kaias cg'des
q'oo koe hda. Xoara madse ga kaa a, gaan cgoa ta
ga ncées tcéé-tcée sa nceéa maase e khama,” tam
méé. 41 Ncéetam ko mééa xg'ara kam ko xg'ae sa
q0oa q'aakagu.

* . ;2 \ s s
19:35: Weém khoe ba q'ana héa - Gerika sa ko mda: “Dii ba gaé
c'iia hda?” témé.

20

Maketonia koe héé naka Akaia koe hééthéé e

1 E&s ko tcéé-tcée sa choo kam ko Paulo xgaa-
xgaase-kg'aoan tciia xg'ae, a ba a ghui-ghui tcao ne,
a x'ae ne, a ba a tcg'oa a Maketonia koe qdo. 2Eé
xu ggai xum ko tchoaba, a ko khée ne kai kg'uian
cgoa ghui-ghui tcdd, a ba a sii Akaia koe tcaa, 3 a
gaa koe sii nqoana nxoean x'dé. Siria koem ko
q0o kg'oana kam ko booa q'da, Juta xu qg'aikua
mada mea hda sa, khamam ko Maketonia koem gha
kabise dis tc'€e sa kurd. 4 Gam cgoa ko hda xu khée
xua ko Sopaterem Pirom ka casem ncée Berea koe
guua ba héé, naka Tesalonika koe ko guua tsara
Arisetarekoa tsara Sekumadua tsara héé, naka
Gaiom Derebe koe ko guua ba h&é, naka Timoteo
ba héé, naka Asia dim nqdom koe ko guua tsara
Tigikoa tsara Terofimoa tsara h&éthéé e. 5 Ncée
xu khoée xu ko sixae cookg'ai koe qo0, a sii Teroa
koe qaa xae e. 6Igaba xae ko sixae skepes cgoa
Filipi koe guu a qdo, péré gaé-gde U tamas pérés
ko tc'd0és kdes qda q'oo koe. A xae a 5 carhan qaa
q'oo koe Teroa koe sii cgae xu, a xae a ko sii gaa koe
7 carhan haa.

Paulom dis dara sa Teroa koe

7Tc'da dim carh bekem dim ka xae ko haaraxg'ae
a xae a péréan tc'00. Paulo ba ko khoe ne cgoa
garika kg'ui, i nxdakg'aiga sii ntcuu nqdean tcaa,
Xurikom carh kam gha q60 sam ko dtcdasea hda
khama. 8 E€ ta ko xg'aea hdam nquum tc'amaka
hdam koe i ko kai lampian hana hda. ° Me ko
qari-kg'ao-coam Etiko ta ko ma tciié ba fensteres
koe ntcoe, ncée ko Paulom ko ko qaose kg'ui ka

ko kaisase x'0ma cg'aé ba. Tc'oms ko taa me kam
ko ngoana dim nquum koe guu a gorhankg'ai koe
cg'aé, a siim ko ghuie ka x'66a. 10 Me ko Paulo ba
x0a, a ba a qari-kg'ao-coam tc'amkg'ai koe ncemea
XO0ose, a ba a x'0aa ba ka xgabé me, a maa: “Taa
q'ae guu, kg'déam hda ke,” témé. 11 A ba a gaicara
tc'amaka hdam nquum koe qao, a sil péréan tc'60.
Kg'ui cgoa nem ko i nxdakg'aiga sii carhan tcg'oa, me
xgoaba. 12Ne ko khéeé ne gari-kg'ao-coa ba kg'deam
hase x'aéan koe séé auu, ane a ko kaisase qgai-qgai
tcaoe.
Teroa koe guu a Milete koe qo0a ne

13 Xae xgoaba a skepes q'oo koe tcda a xae a
Asose koe (00, ncée gaa koe xae ko Paulo ba
sii skepes cgoa sée kg'oana koe. Ncéetam ko ma
kg'dno0sea, ngaré cgoam ko ko gaa za sii khama.
14 Eém ko Asose koe sii xg'ae cgoa xae e ka xae ko
sée me, a xae a skepes cgoa Mitilene koe sii. 15Q"uu
dim carm ka xae ko skepes cgoa 60, a Kiose koe sii
tcda. E€m carh qda q'oo koe xae ko tchoaba a sii
Samose koe tcaa, a q'uu dim carh ka Mileto koe sii.
16 Me Paulo Efeso koem gha nqdé a qo0 sa birise,
nxdasegam gha taa Asia dim nqdéom koe sii qao
X'aéan hda ka. Pentekoste dim carh cookg'ai kam
gha sii Jerusalema koe tcda sam ko ghdéa madana
h&a khama.

Paulo ba ko Efeso di xu kaia xu cgoa coo di sa
kg'ui
17Mileto koem ko guu kam ko Paulo ba Efeso koe
khoéan tsééaun, siiigha kerekes di xu kaia xu tciia
maa me ka. 18 E€ xu ko gam koe haa kam ko biri xu
a maa: “Q'ana xaoa, ntar ko ko ma kg'de sa, weé



TSEE 71 20:19 Ixxxiii TSEE ZI 20:28

X'aéan ncéer ko gaxao cgoa hana ka, tc'da dim carh
Asia dim nqd6m koer ko haam koe guu a. 19 Juta
ne ko kurua boo te, a ne a kaa zi ka qarika xgae te,
igabar X'aigam Nqari ba cg'aré-cg'aresean cgoa héé
naka tcgai tsharan cgoa hééthéé kurua maana hia.
20 Q'ana xao hda, c'€e guu gatuar ga hui cgoa tuar
ko taa gatu koe chom sa, igabar ko weé ne khoe
ne cookg'ai koe héé naka x'déa tu koe ga hééthéé
gaan ka xgaa-xgaa tu u. 21 Juta ne héé naka Gerika
ne hééthéér qarika biria hda, gane di chibian koe ne
ghatcoose a Ngarim koe kabise a gata dim X'aigam
Jesom koe dtcom sa.

22 “Igaba b60, ncéeskar ko Jerusalema koe oo
Tcom-tcomsam Tc'@em ka chuié a, gaa koe gha sii
kuruse cgae te sar c'iua héase. 23 Weém x'aé-dxoom
8er kO tcdam koem ko Tcom-tcomsam Tc'@e ba
garika biri te, qaé-nquuan koe héé naka qor cgoa
qgookuan hééthééa tééa maa tea hda sa. 24 Gata i
ii igabar ko taa tiris kg'de sa cgaés iise séea maase.
Nooase cgdéa maa teas guu sa X'aigam Jesom maa
tea hda tsééan xg'ara-xg'ara sii khama. Weé qaria
te cgoar ko gaan koe tséé, qaro-kg'aom kdeés koe ko
garom kKhama ma. Ncées tséé sa ko khoé ne qarika
gaé tchoan Ngarim di cgormkuan di ka birian disii.

25 “Q'ana ra hda, xao gaicara kg'aia te hoo naka
bdoa hdaa tite sa, gaxao ncée weéa xao xg'aeku
koer koo qd0a te a ko x'aian nqarikg'ai di ka xgaa-
xXgaa xao. 26 Gaa domkar ko ncéem carh ka biria
cgaé-cgae Xao 0, ncéeé c'ée-kg'ala tu ko ko aaguse
ne i tif chibi tama a gha ii sa. 27 Weés Nqarim
ko tc'ée sar biri tua, c'€e guu gar chom-kg'ai tu u
tama. 28 Q'0ésea méé xao hda, naka xaoa weés

xg'aes ghuuan di sa thé&é q'0é. Tcom-tcomsam Tc'&e
ba kore-kg'ao iise gaxaoa t00 xaoa hda, kerekes
Ngarim di sa xao gha kore ka, ncée Gam di c'd0an
kam x'dmada sa. 29 Q'ana ra hda, qd0ar hda koe i gha
bee-beesa ncuutshaan xg'aekua tu koe haa tcaa sa,
ncée cuiskaga ghuuan bdoa guua hia tite e. 30 Gatu
xg'aeku koe ga igaba xu gha kama zi guu zi ko
kg'ui xu khoe xu guu a tcg'oa, a xu a gha xgaa-
xXgaase-kg'ao ne tseeguan dim daom koe tcg'00, Xuri
xu ne gha ka. 31 Ke méé tu kdékoa hda! Naka tua
tc'8e-tc'@ese, nqoana kurian ncée nqaéa haa kar ko
koaba ba hé&é naka ntcuu ba hééthéé weéa tu ga
tcgai-tsharan cgoa tchano-tchano sa.

32 “Nc@eskar ko Ngarim tshau q'oo koe tcda tu
u. Gam dim kg'uim cgéomkuan di ba méé tu tc'ée-
tc'@ese. Nc@e ba garian uua, tshaoam gha ghui tu
u di i, a gha gataga ts'ee-ts'eekg'aikuan maa tu u,
weé ne e Ngari ba maasea hda nem ko ma maa
khama. 33 C'@em khoem di selefera, kana gauta,
kana ggdaian gar nc4o ta ga haa. 34 Gaxao igaba xao
q'ana hada, tiri tshauan ncéea ko er tcaoa hda guuan
maa te sa, naka tii ka c'8ea Xu tcaoa hda guuan
hééthéé e. 35Weé zi guu zi er kirtiia hda zi koer x'ai
Xaoa, ncéetama tsééan ka méé ta e kg'amka ne hui
sa, naka ta gataga X'aigam Jesom di kg'uian tc'€e-
tc'8ese, ncéem koo maa: ‘C'@em khoe ba c'@es guu sa
tcg'06 amaa nea kaisase ts'ee-ts'eekg'aiea, tchoana
tshau a sééan ka,” témé sa,” tam Paulo méé.

36 Nc€etam ko mééa xg'ara kam ko weéa xu cgoa
ga ghom tsi quru a coré. 37 Xu weéa xu ga kaisase
kg'ae, a xu a Paulo ba xgabé, a x'obé me. 38 Me ko
ma x'ae xua sa ko kaisase tshuu-tcaokagu xu, ncée

cuiskaga xu gaicara kg'aia ba hoo naka bdoa héa

tite sa.
21

Paulo ba ko Jerusalema koe qo0

1E€ xae ko gaxu cgoa q'aa, ka xae ko skepes cgoa
q00, a xae a tchano a Kose koe sii, a xurikom carh ka
Rotese koe sii tcda, a gaa koe guus ka Patara koe
q00. 2Xae Finikia koe ko qd0s skepe sa sao-xg'ae,
a gaas koe tcda, a qoo. 3Eé xae ko tshaan ka nxama-
nxamaeéa hdam nqdo-coam Kupero di ba hoo, ka xae
ko dxae x0e za ntcoo me, a Siria koe q60, a Ture
koe sii tcda, gaa koes koo skepe sa &es nqaoa ha zi
guu zi x0o khama. 4 Gaa koe xae k0 xgaa-xgaase-
kg'ao xu hoo, a xae a ko 7 carhan gaxu cgoa haa.
Tcom-tcomsam Tc'€em di qarian ka xu ko Paulo ba
biri, t4d méém Jerusalema koe nqgéé sa. > Igaba €e i
ko gaxae di carhan xg'ara ka xae ko xgoaba, a daoa
xae koe q00. Ne ko weéa ne ga, khoe zi héé naka
cOan ga hééthéé, ua tod xae e. Ta nxdakg'aiga X'aé-
dxoom ka tchaa koe sii, a e ta ko tshaam-kg'arh koe
sii ka ta ko qurua ta cgoa qom, a core. 6 Xae ko
nxdaska x'aé ne a skepes koe tcada, ne gane x'déan
koe kabise a dibi.

7E@ xae ko Ture koe guuam daom cgoa xg'ara,
ka xae ko Petolemaia koe tcda, a xae a ko sixae
ka c'8ea ne tsgamkagu, a gane cgoa cuiim carh ba
héa. 8 A xae a q'uu dim céarh ka xgoaba, a Kaesarea
koe haa, a xae a Filipim dim nquum koe sii tcaa,
gae tchdan dim kg'ui-kg'ao ba, 7 xu hui-kg'ao xu
Jerusalema koe ko nxdra tcg'(‘)o'éa xu ka c'@e ba, a
gam cgoa héa. 9 Qanega seee ta ga haa zi co6a zi 4
zim ko Uta haa, ncée koo porofita zi.

10 Eé xae gaa koe cdrh-coa xu hda, kam ko Aga-
bose ta ko ma tciiem porofiti ba Jutea koe guu a
haa. 11 Sixae koem ko haa kam ko Paulom dim
bane ba séé anqaréaba hé&é naka q'6rha ba hééthéé
gaé, a maa: “Ncéea Tcom-tcomsam Tc'@em ko méé
ga a: Ncéem banem dim kh6ém gha ma Jerusalema
di ne Juta ne ka ma gaée ga a, a ne a tda zi ghao zi
di ne tshau q'oo koe tcda me,” témé.

12 Eé xae ko sixae h&é naka &e koe ko hana
ne khoé ne hééthéé ncées guu sa korh, ka ta ko
Paulo ba dtcara, tddm gha Jerusalema koe o0 sa.
13 Igabam ko Paulo x0a ta a, a maa: “Duu sa tu
ko kuru ncée tu ko kg'ae a ko thdo-thdo tcao te
ka? Qaé-nquum koe tcdaean cui ra kg'onodsea maa
tama, igaba ra X'aigam Jesom di cg'd0éan domka
Jerusalema koe x'00an ga théé kg'on0sea madana,”
témé. 14 E€ ta ko bo0, kg'uia ta taa mea haa tite sa,
ka ta ko guu me, a maa: “X'aigam Nqarim Ko tc'ée
sa méés kuruse,” témé. 15 E& xu cdrh xu qda q'oo
koe xae ko Jerusalema koe abagu, a qdo. 16 Xu ko
C'8e Xu xgaa-xgaase-kg'ao xu Kaesarea di xu qoo
cgoa xae e, a ko Menaso ta ko ma tciiem khéem
Kupero dim x'dé koe uu xae e, kg'aiakam xgaa-
xgaase-kg'ao ba, ncée xae gha sii x'aé cgoa ba.

Paulo ba ko qaé-nquuan koe tcaae,
a Roma koe sii (21:17-28:31)

Paulo ba ko Jakobo ba dara
17E@ xae ko Jerusalema koe haa ka ne ko dtcom-
kg'ao ne qaese-haakagu xae e. 18 Xurikom carh kam
ko Paulo ba sixae cgoa Jakobom koe oo, xu ko
weé xu kaia xu hanaa. 19 Eém ko tsgamkagu xua
xg'ara kam ko weés guus €em Nqari ba gam di

tsééan koe guu a ghao zi di ne koe kurua héa sa cui
cui gaeése biri xu.

20 Eés guu sa xu ko korha xg'ara ka xu ko Nqari
ba dgom. A xu a nxdaska birl me a maa: “Boo tsi
ko, sixae ka (Oese tsee, nta noo tcam-tcdma nea
Juta ne xg'aeku koe dtcoma hda sa, a ne a wééane
ga Moshem di x'déan qgbéda garia hda. 21 Tsaa ka
ne biriéa hda, weé ne Juta ne €e tda zi ghao zi di
ne xg'aeku koe hia ne tsi ko xgaa-xgaa, Moshem
di x'aéan ne gha ntcoe sa, a ko biri ne, tdd ne
gha gane di coan ('de nqda-qgai khoo, kana Jutan
di cauan xuri sa. 22 Khaé sa gha nxdaska duu sa
karue? Tseegukaga ne gha korh, haaraa tsi haa
sa. 23 Ke ncée xae ko biri tsis guu sa kuru. Gaisea
héa xu khée xu 4 xua ncée koe hana. 24 Ke gaxu
cgoa tempelem koe qd0, naka q'ano-q'anosean dis
xg'aaku sa gaxu cgoa tcana mada. Suruta maa xu
naka xu gha nxaasega tciiia xu dqom. Nxdaska ne
gha weé ne khoe ne q'aa, weé guuan €e tsda ka ko
nxaeé nea tseegu tama sa, igaba tsi ko Nqarim di
X'déan (gooda gari sa. 25 Igaba tdd zi qhao zi di
ne ncée dtcoma hda ne: xae tcgdya sa géoa madna
haa, sixae ma bd0oa hda sa, a maa, tda méé ne kuru
maaseea nqarian ko maae tc'doan tc'00 guu, naka
nea c'aoan tc'00 guu, naka nea taa chuu-chuu a
cg'0oe kg'oo-coan kg'oo guu, naka nea cg'dran karu
guu, ta ko méé sa,” ta xu meéé.

26 Me ko Paulo ba gaa xu khoe xu sée, a ba a
xurikom carh ka gaxu cgoa xg'ae a q'ano-q'anosean
dis xg'adku sa tcana maa. A ba a tempelem koe
tcda, a nxae, n-carna 1 gha gaa q'ano-q'anosean
di carhan chd0 sa, a gataga nxae, gaxu di daoa-

Paulo ba ko qaéeé

27E817 carhan ngaéa hda ka xu ko c'€e xu Juta xu
Asia koe guua xu tempelem koe boo me; a xu a ko
weé xu khoe xu qg'ai, xu tshaua xu cgoa qgoo me,
283 q'au a maa: “Iseraele di xao khoe xaoé, hui xae
e! Ncda ga me e khéem weeé khoean ko weé qgaian
koe xgaa-xgaa ba, gata di ne khoé ne héé, x'ae-
kg'drhan ga h&é, naka ncéem qgaim kaga hééthéé ko
tshuu guuan kg'ui ba, a Gerikan gataga tempelem
koe Gagara haa, a gata héés ka ncéem qgaim tcom-
tcomsa ba cg'de-cg'dea hdal” témé. 29 Ncéeta xu ko
méé, Terofimom Efeso di ba xu ko Paulom cgoa
X'aé-dxoom koe bdoa hda khama, a xu a ko tc'éea
mad, Paulo ba tempelem koe tcda mea, ta tc'€ea
haa.

30 Me ko wéém x'dé-dxoo ba xhdés ka tcdae, ne
khoe ne weé ne qgoéa xg'ae a tempelem q'oo koe
Paulo ba gqgod a tceea tcg'00, 1 ko tempelem di
nquu-kg'drhan kuuga tcéekg'amme. 31 Paulo ba ne
ko cg'do kg'oana kam ko Roma di xu ncdo-kg'ao xu
dim kaia ba birié, Jerusalemam weé ba tshuu qgai
koe héa sa. 32 Kam ko cui q'oro ncdo-kg'ao xu héé
naka nc6o-kg'ao di xu tc'da-cookg'ai xu hééthéé sée,
a khoe ne koe qgoéa tcaa. E€ ne ko khoe ne ncdo-
kg'ao xu cgoa b6o me ka ne ko Paulom xg'arh guu.

33 Me ko nxaaska ncdo-kg'ao xu dim kaia ba gaa
koe sii a Paulo ba qgoo a qaé me, a x'ae, cdm tauan
cgoa méém qdaeée sa. A ba a tée, diim ii sa, a gataga
duu sa kurdahdasa. 3¢ Ne ko xg'aes koe c'8e ne cuis
guu sa gq'au, ne c'ée ne tda sa q'au. Are sa ko hana
khamam ko ncdo-kg'ao xu dim kaia ba tda q'aa,



TSEE 71 21:35 IxxxXix TSEE 71 22:3

duus ko kuruse sa, a ko gam di xu ncdo-kg'ao xu
x'de, Paulo ba xu gha sée ancdo-kg'ao xu dim x'aém
koe uu sa. 35 E@ xu ko g'dba qao dim ggaim koe
sif kam ko Paulo ba ncdo-kg'ao xu ka qgooa ghuie,
khée ne di xgéan ka. 36 Weéa ne ko xuri me, a ko
q'au a ko maa: “Cg'do me,” témé khama.
Paulo ba ko tééa madase

37 E€ xu ncdo-kg'ao xu gaxu dim x'dém koe tcaa
me kg'oana, kam ko Paulo ncdo-kg'ao xu dim kaia
ba téé a maa: “C'@es guu sa ra gae ga kg'ui cgoa
tsi?” témé. Me maa: “Gerika sa tsi koaé cee kg'ui?
38 Khé tsi nxdaska Egepeto tsi tama tsia, ncée ko
ngaéax'aéan ka tshuu sa ghuia tsi, a 4,000 xu cg'do-
kg'ao xu qddka Uuda tsi?” tam ma té€é me. 39 Me
Paulo xpa a maa: “Tii ra Juta ra a, Tareso Kilikia
di koe dbaeéara, cgdém x'aé-dxoom dir x'de-kg'ao ra.
Cgémna guu te nakar khoé ne cgoa kg'ui,” témé.

40 Me kgoara maa me, me Paulo q'aba ko qaoe
ggai koe téeése tshaua ba cgoa khoe xu x'ai, nqoo xu
gha ka. Eé xu ko ghai ta ma nqoo kam ko Paulo
Hebera sa kg'ui cgoa xu, a maa:

22

1 “Tii kii ga xao, abo ga xaoé, ncéeska xao tiris
tééa mdaase sa komsana, ncéer ko ncéeska gaxao
cookg'ai koe nxae sa,” témé. 2 E€ xu ko korh me ko
Hebera dis kg'ui sa kg'ui cgoa xu ka xu ko kaisase
ngqoo.

Me nxaaska Paulo ba maa: 3 “Tii ra Juta ra a,
Tareso Kilikia di koe abaéa ra, a ra a ncéem x'aé-
dxoom koe kaikaguea, a ra a ko x'aéan abo ga xu di
ka Gamalielem di nqare-kg'aman koe qarika xgaa-
xgaae, a ko Nqari ba qarika tsééa maa, gaxao weé

Xao ncée carh ka ii khama. 4 Xuri-kg'ao ne ncéem
daom Jesom di ner ko x'ooan koe xgara, kg'ao-
khoean héé naka dxae-khoean hééthéér koo qaé,ara
a koo qaé-nquuan koe tcaa a, > ncéem ga ma kaiam
peresiti ba héé naka kaia xu dis xg'ae sa hééthée
ma nxaea tseegukagua maa tea hda khama ma.
Tcgaya zi Damaseko di xu Juta xu goa maaea haa
zir ko séé, a ra a Damaseko koe uu, a ra a gaa
koe sii khoe ne qaé, a sée a Jerusalema koe 64 ne,
nxaasega ne gha xgaraé ka.

Paulo ba ko nxae, ntam ma Jesom cgoa xg'aea sa
(Tsee 9:1-19; 26:12-18)
6«“Eér ko koaba di x'ae ka Damaseko qae koe haa,
kam ko kuuga kaisase tcaakom x'da ba nqarikg'ai
koe guu a x'aa-x'aa te, 7kar ko gorhankg'ai koe cg'aé,
a ra a kg'ui ba korh me ko biri te a maa: ‘Sauloé!
Sauloe! Duus domka tsi ko xgara Te?” témé. 8 Ra
tée Me a maa: ‘Dii Tsia X'aigae? témé. Me xoa te
a maa: ‘Tii Ra Jeso Ra a, Nasareta di Ra, ncée tsi
ko tsda xgara Ra,” témé. 9 Xu ko tii cgoa ko hda xu
khée xu x'aa ba boo, igaba xu ko tda Gaam &e ko
tif cgoa kg'uim di kg'ui-q'ooan korh. 10Ra téé Me a
maa: ‘X'aigae, duu ra gha kuru? témé. Me X'aigam
Ngqari ba biri te a maa: ‘Tée, naka tsia Damaseko
koe q00, gaa koe tsi gha sii birie weé zi guu zi Tii
x'4e tsia hda zi, karu tsi gha zi,” témé. 11 Xu tii cgoa
ko hda xu khée xu qgoo hii a Damaseko koe uu
te, X'dam di tcaa-q'ooa nea ko cg'do tcgai tea hia
khama.
12 “Me ko Ananiase ta ko ma tciiem khde ba haa
ba0 te. Nqari-tcddam khéem x'deéan ko komsana
me e ko ii, a ba a ko wéé ne Juta ne gaa koe x'dea

ne ka kaisase tcommea. 13 Me dxuukg'aia te koe téé
a ba a maa: ‘Tii q0e tsi Saulo tsee, boo gaicaral’
témé. Ra ko gaam x'aém &em kaga b60 me. 14 Kam
ko nxdaska maa: ‘Nqarim gata ka x00 ga xu di ba
nxard tcg'oo tsia hda, x'aéa ba tsi gha q'da ka, a tsi
a tchanom Khoém Jeso ba bdo ka, a Gam kg'arh koe
guuam kg'ui ba korh ka. 15 Eé tsi b40 a korha héa zi
koe tsi gha Gam dim nxaea tseegukagu-kg'ao ba ii
ka, weé khdeankoe. 16 Ka ncéeskatsiko duu sa gaa?
Tée naka tsia tcguu-tcguue naka i chibia tsi xg'aara
tcg'ode, tcii cg'de Me kose,” témé.
Paulo ba ko tciié a sii ghao zi di ne xgaa-xgaa
17 “E@r ko Jerusalema koe kabise, a ra a ko
tempelem koe core, kar ko c'ées sdokuris ka tcaae.
18 A ra a X'aigam Nqari ba b6o Me ko tii cgoa
kg'ui a ko maa: ‘Qhaé, naka ncéeskaga Jerusalema
koe tcg'oa, cuiskaga ne Tii ka nxaea tseegukaguan
tsari dtcoma haa tite ke,” témé. 19 Ra ko xoa a
maa: ‘X'aigae, ncée xu khoé xua q'ana, weéém core-
nquum koer ko ko tcaa a ko &e ko Tsaa koe dtcoma
ne gqaé,araakoxg'arhnesa. 20Eéiko Tsarim nxaea
tseegukagu-kg'aom Stefanem di c'adan ntcaague,
kar ko tii ga ra gaa koe tééa-t€e a ra a ko gaxu cgoa
dtcomku, a ko &e ko cg'do me xu di qgaian kore,
témé. 21 Me nxdaska X'aiga ba biri te a maa: ‘Qdao,
nquu kar gha tsééa uu tsi, tada zi ghao zi di ne koe
ke,” témé,” tam Paulo méé.
Paulo ba ko xg'ammeé, Roma dim khoé me e igaba
22 Xu ko khoéé xu Paulo ba komsana, me
nxdakg'aiga 00 a sii ncéeta méé. Xu kaisase q'au
a maa: “Ncéeta iim khoé ba méém nqdomkg'ai koe
tcg'o0e, gae tama ia, kg'dém gha sa ke,” témé. 23 Eg

xu ko q'au, a ko gqgaia xu xaoa q'aa, a ko gorhan
doea kaé tc'amaka, 24 kam ko tc'amaka hanas téé-
q'oos dim tc'da-cookg'aim ncdo-kg'ao xu di ba x'ae,
me Paulo sii nc6o-kg'ao xu dim x'aém koe tcaae, a
ba a xg'dmmekose téée. Tc'amaka hanas téé-q'oos dim
tc'da-cookg'ai ba ko q'da kg'oana, duus domka xu ko
khée xu éeta ma q'au cgae me sa khama. 25 Eg
xXu ko gaéa x00 me, sii xu gha xg'arh me ka, kam
ko Paulo ncdo-kg'ao xu dim tc'da-cookg'aim &e ko
gaea ba koe téem ncée nqaaka hanas téé-q'oos dim
ka maa: “A x'dea ne kgoara haa, Roma dim khoém
gha xg'arhme sa, ncée kg'ui zi cgoa ko tda téee a
nxdata ma chibi-chibié ba?” téme.

26 Nqdaka hanas téé-q'oos dim tc'da-cookg'aim ko
ncées guu sa korh kam ko tc'amaka hanas téé-q'oos
dim tc'aa-cookg'aim koe sii xaa si, a maa: “Nta tsi
gha h&é? Ncéem khie ba Roma dim khée me e ka,”
témé.

27Me tc'amaka hanas téé-q'oos dim tc'da-cookg'ai
ba Paulom koe sii, a téeé me a maa: “Biri te, Roma
di tsi khoe tsiii sa?” témé. Me maa: “Ee, gaar ga
ra a,” tam ma xoa. 28 Me nxdaska tc'amaka hanas
téé-q'oos dim tc'da-cookg'ai ba maa: “Tii ra kaisa
surutan surutaa, nxdasegar gha Roma dim x'ae-
kg'ao ba kuru ka,” témé. Me Paulo ba xoa a maa:
“Igabar tii nq60m dir x'de-kg'aor lise dbaea,” témé.

29Xu 8e ko tée me kg'oana hda xu ghdése guu me.
Me tc'amaka hanas téé-q'oos dim tc'da-cookg'ai ba
q'ae, 8em ko bdoa q'da, Paulo ba Roma dim khéem
me e, igabam tauan cgoa gaé mea sa ka.

Paulo ba Juta di xu tc'da-cookg'ai xu dis xg'aes koe

30 Ncdo-kg'ao xu dim kaia ba ko qdese q'da
kg'oana, duus kam ko Paulo ba Juta ne ka chibi-
chibié sa, khamam ko q'uu dim carh ka kgoara me,
a ba a x'déan tcg'00, kaia xu peresiti xu hé&é naka
kaiaxu disxg'ae sa h&éth&é xuméé xuxg'aesa. Me
ko nxdaska Paulo ba cookg'aia xu koe 04ga.

23

1 Me Paulo ba kaia xu dis xg'ae sam qédese téé a
ko tcgai-q'ooa sa koe b6o koe maa: “Tii kil ga xaoe,
Ngarim cookg'ai koer q'anos tcads cgoa tchanos
kg'de sa kg'dea hda ncées koosega,” témé. 2 Kam
ko nxdaska kaiam peresitim Ananiase ba &e ko
Paulom gae koe téé-tée xu biri a maa, xg'arh kg'arm
me méé xu, témé. 3 Me nxdaska Paulo biri me
a maa: “Nqari ba gha xg'arh tsi, tsda €e q'uuse
Xg'aaéam nquum cgaé-q'oo khama ii tseé! E& koe
tsi ntcoe a ko chibia te b6o x'dean ma ii khama,
igaba tsiko tsda ga tsix'aéan ntcoe, thoo-thooe mée
ra, ta mééan ka,” témé.

4 E€ ko Paulom qae koe téé-t€e xu ko biri me
a maa: “Kaiam peresitim Nqarim di ba tsi koaé
cgui?” témé. 5 Me Paulo ba x0a xu a maa: “Tii
kii ga xaoe, kaiam peresiti me e sar ko booa ('da
tama; glasea i hda a ko maa: ‘Tad tc'da-cookg'aim
tsarine khoe ne dim ka cg'de guau kg'ui guu!’ témée
khama,” tam méé.

6 Me ko nxdaska Paulo ba, c'€ea xu Saduke e, xu
C'8ea xu Farasai e sam ko q'ana hda khama xg'aes
cookg'ai koe q'aua tcg'06 a maa: “Tii kii ga xaoé, tii
ra Farasaira a, Farasai khara ka coase ra a. Téekus
q'oo koer héa, x'60a ne gha x'ooan koe tée dinqooa
ner Uua hda khama,” témé.



TSEE 71 22:7 xciv TSEE 71 22:15

7E8m ko ncéeta mééa xg'ara kas ko Saduke xu
hé&é naka Farasai xu hééthéé xg'aeku koe mééku
sa tée, si xg'ae sa ('aa-q'aase. 8 Saduke xu koo
mad, x'ooan koe tée sa kda si i, i moengelean ga
kaa a, me tc'ée ba théé kaa me e, témé khama.
Igaba xu koo Farasai xu ncée gauan weé ga hana
sa dtcom. 9 Si ko kaisas tcéé-tcée sa tée, Xu c'€e XU
x'de xgaa-xgaa-kg'ao xu ncée koo Farasai di ii xu
tée a kaisase ntcoeku a maa: “Ncéem khoem ka xae
cui gau tshuu ga hoo tama. Khae duu sa gha ii,
ncéé c'éedaokam ko tc'€e ba kana moengele ba kg'ui
cgoa mea ne?” ta xu méé. 10 Si xg'ae sa kaisase
méeku, me tc'amaka hanas téé-q'oos dim ncdo-kg'ao
ba q'ao, Paulo ba xu gha sée a tda q'aas guus ka,
khamam ncdo-kg'ao xu biri, xda xu gha a sii qarika
séea tcg'00 me, a ncdo-kg'ao xu dim x'adém koe uu
me ka.

11 Xurikom ntcuum kam ko X'aigam Ngari ba
Paulom qgae koe haa téé a maa: “Toon tcao! Ncée
tsi ko Tii ka ma Jerusalema koe nxaea tseegukagua
khama mée tsi gataga ma théé Roma koe nxaea
tseegukagu,” témé.

Paulom gha cg'doé dis kaa sa

12 Q'uu i ko ka xu ko Juta xu tcuu gaé, a xu
a kaias gaises cgoa gaise, cuiskaga xu tc'66 kana
kg'aa tite di sa, Paulo ba xu cg'do tamas cookg'ai
koe. 13 Ncées gaise sa ko kurua hda xu khoe xua
ko 40 sa ngdéa hda. 14 Kaia xu peresiti xu héé
naka khoe ne di xu kaia xu hééthéé koe xu ko sii a
maa: “Gaisea xae haa kaias gaises cgoa, cui guu ga
xae xam tite sa, Paulo ba xae cg'do tamas cookg'ai
koe. 15 Ke méé xao ncéeska gaxao h&é naka kaia xu
dis xg'aes di xu h&éth&é ncdo-kg'ao xu dim kaia ba

biri nakam mdaa xao o me, gam ka xao giése q'aa
kg'oana khama ma kuruse na. Sixaea ncée koem
haa tamas cookg'ai koe cg'doa ba kg'dn0sea maana
haa ke,” témé.

16 Igaba €em ko Paulom ka g0eses dim cda ba
gaas kaa sa korh, kagam ko sii Paulo ba biri si, ncoo-
kg'ao xu dim x'dém q'oo koe. 17 Me nxdaska Paulo
ba c'@em tc'da-cookg'aim nqaaka hanas téé-q'oos di
ba tcii, a biri me a maa: “Ncéem qdri-kg'ao ba sée
naka tc'amaka hanas téé-q'oos dim tc'da-cookg'aim
koe uu, c'@es guu sam uua hda birl mem gha sa
ke,” témé. 18 Me nxdaska sée me, a ba a tc'amaka
hanas téé-q'oos dim tc'da-cookg'aim koe uu me. A
ba a maa: “Paulom qaéeéa ba tséé tea, ncéem qari-
kg'ao bar gha tsda koe 64 ka, c'8e guum uua, biri tsi
kg'oanam hia a khama,” témé.

19 Me tc'amaka hanas téé-q'oos dim tc'da-cookg'ai
ba qari-kg'ao ba sée, a dxuukg'aia ba za tcéea
nqaékagu me, a téé me a maa: “Dud sa tsi iua haa,
biri te kg'oana tsi hda sa?” témé. 20 Me mda: “Juta
xu kg'uia xg'aea haa, dtcara tsi xu gha, tsi q'uu ka
Paulo ba kaia xu dis xg'aes cookg'ai koe 04ga ka,
gam ka xu gaése tééa kg'ono kg'oana khama xu ko
héé. 211gaba tdd nqabé xu guu, 40 sa nqaéas xg'aes
khoeé xu di sa gae mea haa ke. Galsea xu hda, tc'00
a xu a kg'aa tite sa, cg'0o me tama xu haas cookg'ai
koe ke. Kg'0n0sea xu ha ncéeska, a qda hdanxae tsi
ghas cui sa, gaxu dis dtcaras koe.

22 Me tc'amaka hanas téé-q'oos dim tc'da-cookg'ai
ba qari-kg'ao ba birl me q00, a q'da-q'dame, a ba a
maa: “Taa cui khoeé ga ncée guuan ncée tsi tii koe
xaaa hda biri guu,” témé.

Paulo ba ko Kaesarea koe ute

23 Me nxdaska c'@e tsara nqdaka hana téé-q'ooan
di tsara tc'da-cookg'ai tsara tcii, a biri tsara a, a
maa: “Kg'onose tsao naka 200 xu ncdo-kg'ao xu
sée, 70 xu bii gabi-kg'ao xu héé naka 200 xu kg'ad
xaose xu hééthéé e, naka xao Kaesarea koe ncéem
ntcuum ka 9 di x'ae ka qdo, 24 Paulo ba biian qg60a
maa, nakam nxdasega tc'da-cookg'aim Felikisem
koe gaese uue,” témé. 25 A ba a ko tcgdya sa ncéeta
ma goa:

26 “T{i ra Kelodiase Lisiase ra a,

“Tc'da-cookg'aim Felikisem tcom-tcomsa bar ko
goamada:

“Tsgamkua ne!

27“Khoem ncéer ko tcgdyas cgoa tséé titi ba Juta

xu ka ggooea, xu ko cg'do me kg'oana, igabar
ko tiri xu ncdo-kg'ao xu cgoa haa, a haa hui me,
Roma dim khoé me e sar ko korha hda khama.
28 Q'aa kg'oana ra ko hda, duds domka xu ko
chibi-chibi me sa, khamar ko nxdaska gaxu dis
xg'aes kaias koe 64 me. 29 Ra ko bdo, chibi-chibi
mes gaxu di sa ko gaxu di x'aéan di ii sa, igaba
i ko cg'doém gha kana qaéém gha di chibia ba
kg'anoa héadi chibian kda a. 30 Eér ko éem khéem
koe gha haa kuruses kaa sa q'dakagué, kar ko cui
q'oro tsaa koe tsééa Ul me. A ra a gataga ée ko
chibi bo0 me xu théé x'déan maa, chibian e xXu
uu cgoa mea xu gha tsaa koe uu ka,” témé.

31 Xu ko nxdaska ncdo-kg'ao xu gaxu di zi x'ae-
kg'drh zi komsana, a xu a Paulo ba sée a ntcuu ka
Antipatirise koe uu. 32Xu q'uu dim carh ka nqare
cgoa hana xu khoé xu, &e ko biian qabia hda xu guu
xu Paulo ba Uy, xu gaxu ncdo-kg'ao xu dim x'aém

koe kabise. 33 E€ xu ko biian gabia hda xu khée
xu Kaesarea koe sii, ka xu ko tc'da-cookg'ai-kg'aom
koe tcgdya sa tcg'00 a uu, a Paulo ba gam tshau
q'oo koe tcaa. 3¢ Me tc'aa-cookg'ai-kg'ao ba tcgdya sa
nxara, abaandakamnqdomkoem guua hidasatée.
Kilikia koem guua héa sa ko bdoa q'dase 35 kam ko
maa: “Ncée chibi ko bdo tsi xu khoe xu ko ncée koe
haa ner gha haa tsaris tchéa sa korh,” témé. A ba
a nxdaska x'de, Paulom gha Herotem dim nquum
x'aian dim koe gaése goo0, a q'0ée sa.

24

Paulo ba ko Juta xu ka chibi-chibié

15 carhan ko ngaé kam ko kaiam peresitim Ana-
niase ba Kaesarea koe sii, c'@e xu kaia xu héé naka
x'de q'da-kg'aom Teretalase ba hééthéé cgoa, a ko
sii gaxu ko ma Paulo ba chibi bd0 sa tc'@a-cookg'aim
koe nxae. 2 Eém ko Paulo ba tciia tcaae, kam ko
Teretalase ba tshoa-tshoa a chibi-chibi me, a maa:

“Qae-tcaoatamadnahda, qdOm x'aém ncée ta tsaa
dom q'oo koe toGkuan cgoa x'déahdaba. Tsaritc'aa-
cookg'aia ne kai cOoka-kg'0ea-q00an Odgara haa, sita
di ne khéé ne kurua kabi di i. 3 Felikise tsi kaisase
tcom-tcomsa tsee, weéé daoan koe ga héé naka weé
za ga hééthéé ta ko ncées guu sa dtcom, wee gae-
tcaoan cgoa. 4Igaba nxaaska, nquu ka tchéa sa uu
tamaser ko core tsi, tsari gaean koe tsi gha guu a
xomse komsana xae e sa.

> “Ncéem khoe ba ta ko boo me ghdaku-kg'ao me
e, a ba a ko wéém nqdom koe wéé ne Juta ne qg'ai.
A ba a gataga Nasareta dis xg'aes dim tcuu me e.
6 A ba a ko gataga tempele bam gha cg'uri-cg'uri di



TSEE ZI 24:7 xcviii TSEE ZI 24:16

daoan qgaa, ta kO nxdaska qgoo a qdé me. 7™ 8 Téea
xama ba ka tsi gha tsda ga tsi tseeguan hoo, chibi
Zi ncée zi weé zi ncée xae ko tcee me zi koe,” tam
meéé,

9 Xu ko Juta xu gataga chibi bdoa ba koe tcaa, a
Weé guilan 8ea tseegu u sa nxae.

Paulo ba ko Felikisem cookg'ai koe tééa mddse

10 Eém ko tc'da-cookg'ai ba kg'uim gha di x'aean
maa me, kam ko Paulo ba kg'ui a maa: “Q'ana ra
hda, tsi ncées ghao sa tc'doa kurian tc'da-cookg'aia
h&a, ra ko gae-tcaoase cookg'aia tsi koe xoara
madse. 11 Thamkase tsi gha nxaea cgdékagu u, 12
ga ngaé tama carhan kar ko Jerusalema koe sii
ko core sa. 12 Tiri xu chibi-chibi-kg'ao xu ko hoo
te nakar cui khoe cgoa ga tempelem koe ntcoeku
tama, kana c'€e khoe gar ko coré-nquuan koe qg'ai
tama, kana x'aé-dxoom q'oo koe ga igaba. 13 Gataga
xXu cuiskaga gaese x'ai tsi tite, chibi-chibia xu ko ko
maa tes guu sa. 14 Gata iii igaba, xu ko ncées guus
cuis ka tseegu, ncée xu ko maa, Nqarim ncée sita
ka x00 ga xu di bar ko dqom gaam daom ncée xu
ko tshuu-ntcdaiise séem ka. Igabagar ko weés guus
Moshem di x'dean koe gdaéas koe héé naka ncée
porofiti xu koe godeas koe h&éthéé dtcom. 15 A ra
a gataga ncée xu khoe xu khamaga ma gaas nqoos
cuis ga sa Nqarim koe uua hda, ncée x'ooan koe tée
sa gha &e tchano ne koe ga héé naka €e chibiga ne
koe ga hééthéé hda di sa. 16 Ra ko gaa domkaga

* 24:7: C'@ezitcgdyaziGerika dizincé&exurikokg'uianuda: “ataa
ko tc'8e, sita di x'déan cgoa ta ga xgarame sa. 7 Igabam ko ncdo-kg'ao
xu dim kaiam Lisiase ba haa a haa kgaa ka tshau-q'ooa ta koe sééa
tcg'06 me. 8 A ba a ée ko chibi-chibi me ne x'4é, tsda cookg'ai koe
méé ne haasa.”

weé garia te cgoa kuru, Nqari ba hé&é naka khoe
ne cookg'ai koe hééthéér gha weé x'ae ka tchano
tcadan Ula haa sa.

17 “Jerusalema koer ko kai kurian nqaéase haa,
tiri ne khoeé ne dxaua ner gha maaku zi 6agara maa
ka, a ra a haa daoa-mdaaku zi kuru ka. 18 E€ ne ko
tempelem koe boo ter ko ncéeta héé kar ko x'aéan
koe ko qaase sa kurua hda. Kaias xg'ae sa ko tii
cgoa hda tama, i ko tc@é-tc€ean kda a. 19 Igaba i
ko c'@e Jutan hana, Asia dim xg'aekum koe guua a,
ncée tsaa cookg'ai koe ga ko haaraa a, a haa chibia
te nxXae, Uu ana ra ko hdane. 20 Kana ncée koe hana
xu igaba méé xu €er ko xg'aes cookg'ai koe téé-tée
ka xu ko duutsa chibi sa boo tea héda sa nxae. 21 Cuis
guus chibi-chibi te xu ga ko sa, ncéer ko q'au si i, €er
ko cookg'aia xu koe tée ka, amaa: ‘X'ooan koe téean
dis guu sii, ncéer tif gaxao cookg'ai koe chibian q'00
koe hdasa,” témé sa,” tam méé.

22 Me kO nxd&aska Felikisem, ncée ko dtcom-
kg'aoan di kg'0éan di daoan ka qéeése q'ana ba gane
di cooka-qO0an téékagu, a ba a maa: “Eém ko Lisi-
asem ncdo-kg'ao xu dim tc'amaka hanas téé-q'oos
dim tc'da-cookg'ai ba haa ner gha gaxao dis tchda
sahaaboo,” témé. 23 A ba a ko &e nqdaka hanas téé-
q'oos dim tc'da-cookg'ai ba biri, Paulo bam gha kore
sa, igaba méém kgoarasean maa me, naka gam ka
C'8ea Xu tda cara guu, gam ko tc'ée guuan maa mea
ne.

Paulo ba Felikise khara Derusila khara cookg'ai
koe

24 C'8e carhan nqdéasem ko Felikise ba gam dis
khoées Derusilas cgoa haa, ncée Juta ko il sa. A
ba a Paulo ba tcii, a haa kérh me, me ko Jeso

Krestem di dtcoman ka kg'ui. 25Igabaga €em ko
Paulo ba tchano sa héé naka qgddse sa héé naka
haakos xgaraku sa hééthé&é ko birl me, kam ko
Felikise q'aos ka tcdaé a ba a maa: “Tc'doa i haa,
ke q00 ncéeska! Eér ko x'aéan h00 ner gha sii tcii
tsi ke,” témé. 26 Eém x'aem kam ko gataga tcoma
hda, Paulom gha ts'da ka mari cgoa x'ama me sa,
khamam koo kaise tcii me kg'ui cgoa mem gha ka.

27 Cam kurian ngaéa kam ko Porekio Feseto ba
ntcd0-q'ooan Felikisem di sée, igabam ko Felikise
Juta ne hui kg'oana khamam ko Paulo ba gaé-
nquuan koe guu.

25

Paulo ba Fesetom cookg'ai koe

1 Eé€m ko Feseto gam dim xg'aekum koe haa
kam ko nqoana cadman qda q'oo koe Jerusalema
koe 060, Kaesarea koe guu a. 2 Xu ko kaia xu
peresiti xu héé naka Juta di xu tc'da-cookg'ai Xu
hééthé&é gam cookg'ai koe sii X'aise, a xu a Paulom
di chibian nxae, a Feseto ba dtcara, 3 Paulo bam
gha Jerusalema koe uu sa, kaa sa xu ko kg'onoa,
daom q'oo koe xu gha cg'do me di sa khama. 4 Me
ko Feseto ba xoa a maa: “Paulo ba Kaesarea koe
qgooea, ra ko tif ga ra théé gaa za qd0. 5 Ke guu
naka xu gaxao di xu kaia xu c'ée xu tii cgoa qoo,
naka gaa za sii khoe ba chibi-chibi, ncéeé c'@e guu
tshuum ko kurta ne,” témé.

6 Eém ko 8 kana 10 carhan nqaé tama carhan
Jerusalema koe hda kam ko Kaesarea koe 060, a
q'uu dim camm ka ghais koe sii ntcd0-q'ooa ba koe
ntco0, a ba a x'déan tcg'0o, Paulom gha cookg'aia

ba koe tciia 64e sa. 7 Eém ko Paulo haa ka xu ko
Jerusalema koe guua xu Juta xu haa tééa nxama-

nxama me, a kai zi chibi zi qorh zi tcee cgae me,
ncée tseegukagu tama xu haa zi.

8 Me nxdaska Paulo xoara mdadse a maa: “Cui
chibi ga ra kurua haa tama, Juta ne di x'aéan nt-
coean koe, kana tempelem koe ga igaba, kana
Roma ne dim x'aigam Kaesaram Kkoe ga igaba,”
témé.

9 Me Fesetom, ncée Juta ne ko hui kg'oana ba
Paulo ba biri a maa: “Jerusalema koe qoo sa tsia
ko tc'€e, atsia siicookg'aia te koe téé, a chibian ncée
Xoara maase?” témé.

10 Me Paulo xoa a maa: “Ncéeskar Kaesaram dis
ghais koe téé-tée, ncée gaa koe méér ga ko haa
xoara maasekague koe. Cui guu tshuu gar Juta ne
koe kurua hda tama, ncée tsda ga tsi ma théé t'dese
q'ana khama. 11 A ncéé chibigar ko ii, Xx'66 ra gha
sa ko qaas chibi sa, ner x'00 sa xguia haa tite, igaba
ncéé chibi ne ko boo te qgai ko kaa ii ne i cui khoé
ga gari uu tama, gane tshau q'oo koe i gha tcaa te
dii. Kaesara bar ko dtcara madse!” témé.

12E8m ko Feseto gam dis xg'aes cgoa chda xg'ara
kam ko nxae amaa: “Kaesara ba tsi dtcara maasea,
khama tsi gha Kaesaram koe q60,” témé.

Paulo ba Ageripa khara Berenise khara cookg'ai
koe
13 Cg'oro carh-coan qaa q'oo koe khara ko x'aigam
Ageripa ba h&é naka Berenise sa h&éth&é khara
Kaesarea koe haa, a sii Feseto ba tsgamkagu. 14Kai
carhan khara ko gaa koe hda kam ko Feseto ba
Paulom dis tchdas ka x'aiga ba choéa cgoa, a ba a
maa: “Ncée koem c'@em khdé ba hana Felikisem

ka gaé-nquum koe qauea ba. 15 Eér ko Jerusalema
koe sii ka xu ko kaia xu peresiti xu héé naka kaia
xu Juta ne di xu h&éthéé chibi-chibi me, a xu a
dtcara te, chibiga me e, tar gha méé sa. 16 Ra ko
biri xu, Roma ne dis kg'60s tama si i sa, khoém
gha khoé ne maae, qanegam chibi ko b60 mem
khéem cgoa q'oaku naka maaea baa chibian koe
x'aean h0o naka xpara mdaase tamas cookg'ai koe
sa. 17 Eé xu ko ncée koe xg'ae, kar ko tchda sa
tda do-ao, igabar ko q'uuan ka ghais koe sii ntcoo-
q'ooa te koe ntcdo, a ra a khéem gha 6agae di x'déan
tcg'06. 18 E& xu ko chibi ko b0 me xu tée a ko kg'ui
ka xu ko tda cui guu kaga chibi-chibi me tit ko nqooa
hda a. 19 Gaan téé-q'oo koe xu ko kg'ama kg'uian
uua ntcoeku cgoa me xu koo o, gaxu dis dtcoms
ka naka Khoém x'60am ka hé&éthéé e, Jeso ta ko ma
tciie ba, ncée Paulom ko maa kg'déam haa, témé ba.
20 Aagusear ko haa, ntar ga ma chibian &e ma xuri
dao sa, khamar ko tée me, Jerusalema koe qdo0a
nem ko tc'@e sa, a gaa koe sii chibian xgara maase
sa. 21 Eém ko Paulo dtcara mdadase, Kaesaram dis
bb6os koem gha uueé sa, kar ko x'ae, gqgooem gha sa,
ra nxdakg'aiga Kaesaram Kkoe sii tsééa uu me,” tam
méé.

22 Me nxdaska Ageripa Feseto ba biri a maa: “Tii
kar ncéem khade ba kérh kg'oana,” témé. Me x0a a
maa: “Q'uu ka tsi gha korh me,” témé.

Paulo ba Ageripam cookg'ai koe
23 Xurikom carh ka khara ko Ageripa ba héé naka
Berenise sa hééth&é khara haa, x'ai-x'aisean cgoa,
a khara a haa komsanan dim nquum koe tcaa,
tc'amaka hdas téé-q'oos di xu ncdo-kg'ao xu cgoa,

naka q'daea xu khoé xu x'dé-dxoom di xu hééthéé
cgoa. Fesetom di x'de-kg'arhan kam ko Paulo 0agae.
24 Feseto ba ko mda: “X'aigam Ageripa ba héég,
naka weé ne khoe ne ncée koe gatsam cgoa hda ne
hééthéé tue, ncéemkhéé batukobdo! Weé nekhoe
ne Juta di nea core tea gam ka, Jerusalema koe
héé naka ncée Kaesarea koe hééthéé e, a ko q'au
cgae te, tdd méém ga qanega kg'deas guus ka. 25Ra
b6o me cui gau ga kurua hda tama, x'oo sam ga
kg'anoa a, igabam ko nxdaska x'aiga-dxoom Roma
dim koes gha tchda sa uue sa dtcara maase, ra
nxdaska b60 Roma koer gha ud me sa. 26 Igabar
cui gau ga uud tama, gam kar gha x'aiga-dxoom tiri
ba g6éa maa a. Khamar gaa domkaga 0aga mea
weéa tu cookg'ai koe, gataga kaisase tsaa x'aiga tsi
Ageripa tsi cookg'ai koe, nxdasegar gha ncée xuri
daoan di xoan koe c'@es guu sa hoo, a nxdan ka géa
ka. 27 B6or ko i kda hui i khama, gdéeam khéé ba
tsééa uua ne, chibi-chibieam ko maaés guu sa qaese
nxae tamase,” tam meéée.

26

1 Me ko nxdaska Ageripa Paulo ba biri a maa:
“Kgoara tsi maaea kg'uia tsi gha maase sa,” témé.
Kam ko nxdaska Paulo x'6aa ba ghui, a ba a xgara
madse, a maa:

2 “X'aiga tsi Ageripa tsee, boor ko ts'eekg'ai ra
a sa, ncéer ncée carh ka tsad cookg'ai koe tée ka,
a ko weéé chibian tiri ncée Juta ne koe guua héaa
koe xoara mddse. 3 Qaese tsi q'ana haa, Juta ne
di kg'60an héé naka ntcoeku-kg'arha ne hééthéeé e
khama. Gaa domkar ko dtcara tsi, gdése tsi gha
komsana te sa.



TSEE 71 26:4 civ TSEE 71 26:11

4 “Cg'aré ra a koe ga ne guu a weé ne Juta
ne kg'de-q'ooa te q'ana hda. Q'ana ne hda, ntar
ko ko ma tiri ne khéé ne xg'aeku koe héé naka
Jerusalema koe h&éthéé tshoa-tshoases koe ga guu
a ko ma kg'de sa. > Q4o x'aea ne ne q'aa tea, a
ne a ga nxaea tcg'oo, tc'ée ne koo ne, gari dadan
sita dis dtcoms di koer ko kg'dé sa, Farasai ra
iise. 6Ra ncéeska ncée koe tée, téekus koe, nqoos
ncéer Ula hdas di sa, nqookagukus ncée Nqarim ko
sita ka x80a xu nqookagua hdas koe. 7 Sita di zi
qhao zi 12 zi Iseraele di zi ko koaba ba héé naka
ntcuu ba hééthéé Ngari ba qarika tsééamaa, ncées
nqookaguku sa ne gha hoo di tcoma ne ne uda haa
khama. Oo, x'aigaé, ncées nqo0s domkar ko Juta
ne ka chibi-chibié. 8 Dutis domka tu dtcom i tama,
Nqari ba ga khoean x'ooan koe ghtii di i?

9 “Igabar ko tifa, tif ka booa héa, kai zi guu zi
méér ga kuru naka Jesom Nasareta dim di cg'0éan
ntcoe sa. 10 Ncéea Jerusalema koer ko kurus ga si
i: Kaia xu peresiti xu koer hooa qarian cgoar ko
kai dtcom-kg'aoan™ qéé-nquuan koe tcia, gatagar
ko tii igaba €er ko korh cg'doe ne ko sa ka, ées guu
sa dtcoma madana héa. 11 Kaiser ko ko core-nquu xu
koe tcana te a Xxgara ne, a ra a ko kuru ne, gane dis
dtcom sa ne gha cée ka. Kaisase gane koe xgdan
kar ko gataga tda nqdoan di x'dé-dxooan koe ga sii
Xgarane.

Paulo ba ko nxae, ntam ma Jesom cgoa xg'aea sa
(Tsee 9:1-19; 22:6-16)

* <\ ! . LA« »
26:10: dtcom-kg'ao ne - Gerika sa ko mada: “tcom-tcomsa ne,
témé.

12 “Nce€es tc'@e sa Uuaser ko Damaseko koe o0,
kaia xu peresiti xu koe guua garian héé naka
X'4ean hééth&é ulia haase. 13X'aigae, koaba di x'ae
e ko ii, 8er ko dao q'oo koe hana kar ko nqarikg'ai
koe guuam x'da ba boo, kaisase ko carhs ka x'aa ba,
me ko tii koe x'aa, naka €e ko tii cgoa hda xu koe
hééthéé e. 14 A Ee xae weéa xae ga gorhankg'ai koe
cg'déa hda kar ko dom ba kdrh, me ko Hebera dis
kg'uis ka kg'ui cgoa te a ko mdaa: ‘Sauloe, Sauloe,
duu sa tsi ko xgara Tea maa? Tc'iia tsi koo kabi
ne tsi ko thdo-thdose, ghoém khama dqgabi hii ba ko
tc'ii ba,” témé. 15 Ra tée a maa: ‘Dii Tsia, X'aigae?’
témé. Me X'aigam Ngqari ba xoa a maa: ‘Jeso Ra a,
ncée tsi ko xgara Ra. 16 Igabaga tée naka nqarea tsi
cgoa téé, ncées guus domkar tsda koe x'disea haa
ke: Tiri tsi gqaa tsi gha ii kar nxard tcg'od tsia, a
Tii koe tsi b6oa hda zi guu zi héé naka x'ai tsir gha
zi guu zi hééthéé di tsi nxaea tseegukagu-kg'ao tsi
ii ka hééthgé e. 17 Tsari ne khoe ne koe héé naka
tda zi qhao zi di ne koe hé&éth&ér gha kgoara tsi,
ncéer gha gane koe tsééa uu tsi ne, 18 tcgaia ne tsi
gha xgobekg'am ka, a ntcuuan koe kabi a tcg'o6 ne
a X'dan q'oo koe tcda ne ka, a satanam di garian
koe tcg'00 ne a Nqgarim koe uu ne ka, nxaasega ne
gha chibian di qg66a-madkuan hoo, a ne a gha Tii
koe dtcoman ka Nqarim di ne khéé ne ii ka,” témé.

Paulo ba ko gam di xgaa-xgaan ka nxae
19«“Khamar x'aiga tsi Ageripa tsee, nqarikg'ai dis
x'ai sa ntcoe tama. 20 Igabar ko kg'aia Damaseko
di ne koe sii nxae si, a nxdaska Jerusalema koe héé
naka Jutea dim nqd6m koe hé&é, naka gataga taa zi
qhao zi di ne koe ga hééthéé sii nxae si a ko maa,

gane di chibian koe méé ne tco0se naka Nqgarim
koe kabise, naka tco0sea ne hda sa ko x'ai zi tséé zi
kuru. 21 Ncées guus domka ne ko Juta ne tempelem
koe ggado te, a ne a cg'do te kg'oana. 22 Igaba ra
weé xX'aean ncée kaga Ngarim koe huian hooa, a
ncée koe tée, a ko wéé ne khoé ne €e nqaaka hana
ne héé naka tc'amaka hana ne h&éthé&é koe nxaea
tseegukagu. C'€e guu tii tc'ée koe tcg'oara hdar nxae
tama, igabar ko porofiti xu h&é naka Moshe ba
hééth&é xu nxaea hda, a maa, kuruses gha témés
guu sa nxae. 23 Ncée xu koo md4, Kreste ba gha
Xgarase, a ba a gha tc'da a x'ooan koe tée, a gha
ncéem daom ka Iseraele di ne khoé ne koe héé
naka taa zi ghao zi di ne koe ga hééthéé x'aan ka
kg'ui, témé sa,” tam Paulo ba mée.

24Paulom qanega hdaako gam di xoara madsean
ka nxae kam ko Feseto ba tcda kg'arh-q'oo me, a
g'au a maa: “Temea tsia, Pauloe! Kaisase xgaa-
Xgaasean tsaria temekagu tsia!” témé.

25 Igabam ko Paulo ba mda: “Teme tama raa,
tcom-tcomsa tsi Feseto tsee, igaba ra ko tchano
tseeguan kg'ui. 26 Ncée zi guu zi kam x'aiga
ba q'anaa haa khamar ko gam cgoa kgoarasease
kg'ui, a gataga tcoma hda, c'€e gulian ga ko tda nqaé
me sa, ncée zi guu zia ko xalase karue tama khama.
27X'aiga tsi Ageripa tsee, porofiti xu tsia ko dtcom?
Q'ana ra hda dtcom xu tsi ko sa,” tam méé.

28 Me ko Ageripa Paulo ba biri a maa: “Xom x'aé
ka tsi gha kuru ter dtcom-kg'ao ba kuru, sa tsi koae
tc'ée!” témé.

29 Me Paulo xoa a mda: “Xom x'aé kana qdao x'aé
1 ko séé igabar tchéa uu tama, a ko Nqari ba coreé,
tsda cui tsi tama tsi méé tsiii sa, igaba gataga wéeeéa

ne ncée ko ncée carh ka komsana te ne mee ne tii
khama dtcom-kg'ao ba kuru sa, igaba ra tc'ée tama

tit khama tu gha ii sa, ncée zi tau zi tuan ka,” tam
Paulo ba méé.

30 Me nxdaska x'aiga ba tée, naka tc'da-cookg'ai
ba héé, naka Berenise sa hé&é, naka weé ne €e ko
gane cgoa ntcde ne hééthéé e. 31 E& ne ko qdo kane
ko biriku a maa: “Ncéem khoe ba cui chibi ga kura
tama, cg'0oém gha sa ko qaa a, kana qaé-nquuan
koem gha tcaae dii!” témé.

32 Me ko Ageripa Feseto ba biri a mda: “Ncéem
khoe ba ga ko kgoaraea, ncée Kaesaram koe tchoa
sa Ula nem ko dtcara madasea tama ne,” témé.

27

Paulo ba ko tshaa ba tchoaba a Roma koe q60

1Eéiko dtcomkuea Italea koe xae gha qdo sa, ka
xu ko Paulo ba héé naka c'€e xu €e ko qaéea hda xu
hééthéé, xu ncdo-kg'ao xu dim kaiam Juliom tshau
q'oo koe tcaae, ncée ko Kaesara ta ko mééeés xg'aes
di ba. 2 Xae Aderamitime koe guua haas skepe
sa ('dba, ncée ko Asia di xu ngdod-coa xu tshaam
gae koe hana xu koe q60 sa tééa mdadana haa sa.
Xae ko tshaan q'oo koe tcda. Arisetarekom cgoa
xae ko hana, Maketonia dim nqdom di ba, ncée ko
Tesalonika koe guua ba. 3 Quu dim carh ka xae
ko Sitone koe tcda, me ko Julio ba Paulo ba gaese
ggooa hda khamam ko kgoara me, tcarase ga xu
koem gha sii ka, xu sii em ko tc'@e guiuan koe hui
me ka. 4 E€ koe guus ka xae ko Kupero gae koe sii
nqaé, tc'aa sa ko q'6a-kg'am xaea khama. 5 E@ xae
ko Kilikia h&é naka Pamfilia hééthéé q'6a-kg'amam
tshaa ba tchoaba, ka xae ko Mira koe sii, ncée ko

Likia koe hana a. 6 Gaa koem ko ncdo-kg'ao xu dim
kaia ba Alekesanteria dis skepes, Italea koe ko qd0
sa hoo, a gaas koe nqao xae e.

7 K4l carhan xae kO kgaesase 00, a qorh cgoa
gqgookua hdase Kenito koe sii tcda. Tc'da ba ko
guu xae e naka xae cooka qoo tama, khama xae
ko nxdaska tshaam ka nxama-nxamaéam nqdoo-coam
Kereta dim qae koe siinqaé, Salemone q'6a-kg'ama
héase. 8 Qorh ba qgdoda haase xae ko q00 a c'@éem
ggaim koe sii tcaa, ‘Qaem qgaim skepe zi ko téé ba,’
ta ko ma tciié ba, ncée Lasea dim x'aé-dxoom qae
koe hana ba.

9 Kai x'aeéa ne ko nqaéa, skepes cgoa tshaa ba
tchoaba nea ko cg'oe-cg'oega a, tc'Goan carasean
di x'aean qda q'oo o ko ii khama, me ko Paulo
ba nxdaska (q'da-q'da xu 10 a maa: “Khoe xaoé!
Boor ko kam gha gaxae dim dao ba cg'oe-cg'oega
ii, skepes koe héé naka guu zi koe hééthéé cui
tamase, igaba gaxae di kg'6éan koe ga hé&éthéé e,”
témé. 11 Jgabam ko ncdo-kg'ao xu dim kaia ba,
Paulo bam ga komsana kama ka, chui-kg'ao ba héé
naka skepes ka q'60se ba hééthéé tsara di birikuan
komsana. 12 Skepean ko téés qgai sa ko sao di x'ae
ka gae tama, khama xu ko kai xu dtcomku, kg'ama
xu gha qo00 sa, c'€edaoka xu gha Fenekise koe sii dis
ngoo sa uua haase, a sao di x'aée ka gaa koe haa.
Ncée sa ko skepean ko téés qgai si i, Kereta di sa,
dtcBean x0e héé naka tcg'aoan x0e hééthéé dim
xg'aekum koe.

Kaiamtc'ad ba

13 Eém ko dtcée x0é dim tc'ddm nqaea hda ba

tshoa-tshoa a ko tc'da, ka xu ko tc'éea maa, ncia

XU Ncéeska tc'@e xu ko sa nxawa hoo, ta tc'éea, a
xXu a nxaaska skepe sa ko qgooa t06 guuan tcg'oo,
a xgoaba a Kereta qae dim tshaam dxuukg'ai sée a
qoo. 14 Xom x'aé qdda q'oo koem ko dxawa tc'dam
Erakilo ta ko ma tciie ba Kereta koe guu, a kaisase
tc'ad haa. 15 Si ko skepe sa tc'aam ka qgode, a ko
gad ba ka taae. Xae ko nxdaska guu me a kg'ama
q'ooa ba koe ntcoo, i ko tshaan gaan ko tc'ée koe
Xabua Uu xae e. 16 Eé xae ko tshaam ka nxama-
nxamaea hdam nqdo-coam cg'arém Kauda ta ko ma
tciiem qae koe haa nqaé, ka xae ko skepe-coas ncée
skepe-dxoos khad koe hana sa qorh cgoa qgookua
héase kgoana a kore, tdads gha kobese ka. 17 Eé xu
ko khoeé xu tc'amaka ghui a ko tcda sia xg'ara ka
xu ko skepes dom ('oo koe dquian qaéa ntcoo, qgoo
xu gha too sika. Siretise di gorh dtcdoan koe xu gha
siincemea tcdasean bee ka xu ko skepe sa ko qgooa
t00 qanoan tshaam q'oo di gau, a xu a skepe sa guu
sitshaan ka ghaneauue. 18 Dxdwa tc'dd ba ko tshuu
qgai koe t00 xaea, xu nxdakg'aiga q'uu dim carh ka
skepes q'oo koe xu nqaoa héa zi guu zi xaoa tcg'00.
19Ngoana dim carh ka xu ko skepes ko tséé cgoae zi
guu zi tshaua xu tc'aré ka xaoa tcg'od. 20 Carh sa héé
naka tcono zi hééthééa ko kai carhan hoose tama, i
ko tc'dan qanega tc'da, i huian xae gha hoo dinqoo
ga kaa a.

21 E@ xu ko qaom x'aé ba uu a tc'06 tama kam
ko Paulo xg'aekua xu koe tée, a maa: “Khoe
xaoe, komsana tea xao ga ko hda, a ga ko taa
Kereta koe guu a xgoaba hda, ncéeska xao ga ko
ncée cg'dean koe héé naka aaguse-cgaesean koe
hééthéé tcg'0dsea hda. 22Igabar ko ncéeska biri xao
0 a ko ma4, to0n tcdd méé xao, témé! Cuia xao ga

kg'déa xao ka aaguse cgaeéa hda tite ke. Igabas
gha skepes cui sa tshuu-tshuue. 23Ncée ncdangaém
ntcutm kam ncda, ncéer Gam diii a ko gataga tsééa
maam Nqgarim dim moengele ba haa qaea te koe
téé, 24 a ba a mdaa: ‘Taa q'ao guu, Pauloe. Roma
ne dim x'aigam Kaesaram cookg'ai koe tsi gha tééa
maase. B0O, Ngari ba wéé xu &e tsi ko tshaa ba
tchoaba cgoa xu, Gam di cgémkuan ka kg'dea xu
kgoara hda,” témé. 25 Ke xao khéé xaoe, ghui tcao,
Nqgarim koer tcoman uua hda ke, €er ma biriea
khamaga i gha ii sa. 26 Gata i ii igaba méé xae
tshaam ka nxama-nxamaéam nqd0-coam c'@em koe
Xaoa tcaae,” tam méé.

Skepes x'00-q'00

2714 dim ntcuum ka xae ko ganega Ateria dim
tshaam q'oo koe ko ghanéa uué. Xu skepes di
Xu ngari-kg'ao Xu ngd0 ba xu sao-xg'aea sa ntcuu
nqae ka booa q'da. 28 Xu ko qam-q'ooan ko tc'ao-
tc'dom guu ba tshaan q'oo koe tcda a boo i 40 xu
mitara xu di gqaman uua. Xom X'aé qda q'oo koe
xu ko gaia tc'ao-tc'do, 1 30 xu mitara xu di qam-
q'ooan goo. 29 Nx04 xabian koe xae gha xg'drha
ntcoosean bée ka xu ko 4 ganoan skepe sa ko qgooa
too khaoa sa koe guu a x0o, a Xxu a q'uu i gha sa
core. 30 Skepes di xu nqari-kg'ao xu ko skepes koe
ts'ana tcg'oa kg'oana khama xu ko skepe-coa sa
tshaan q'oo koe x00, skepe sa ko qgooa t06 qanoan
xu ko sii skepe sa ko gqOo0kagus qanos koe guu a
X00 témé a. 31 Nxdaskam ko Paulo ba nc6o-kg'ao xu
dim kaia ba hé&é naka ncdo-kg'ao xu hééthéé biri
a maa: “Khoe xu ncée xu ko skepes q'oo koe haa
tama ne xao cuiskaga kg'dea haa tite,” témé. 32Xu

ko nxdaska ncdo-kg'ao xu skepe-coa sa qgooa héa
dquian q'dea ghom, a guu sis cg'aéa tcaa.

33E& i ko ghoase kam ko Paulo ba weéa xu q'aa-
q'da, tc'00 méé xu sa, a maa: “Ncéea 14 dim carh
me e, xae ko kg'ama bdoa maase ba, a xabas cgoa
héa, a cui gau ga tc'00 ta ga hda. 3¢ Gaa domkar ko
ncéeska dtcara xao o, tc'00 xao gha sa, kg'déan di
garianeighamaaxaoo,gaxaoka c'@emcuim gaba
gaam dim tcuu-c'00m cuim kaga aaguse cgaeeahda
tite khama,” témé. 35 Gatam ko mééa xg'ara kam
ko péréan sée, a ba a weé xu cookg'ai koe Nqgari ba
gae-tcaoa maa, a khoa q'aa a, a ba a tshoa-tshoa a
tc'06. 36 Xu ko weéa xu ga ghui-ghuin tcdde, a xu
a gaxu igaba tshoa-tshoa a tc'Goan tc'6d. 37 Weéa
xXae xg'ae-q'ooa ko 276 xae khoeé xae e, &e ko skepes
koe g'dba hda xae. 38 E€ xu ko tc'6da tc'ao ka xu ko
skepe sa xu gha subu-subu ka maberean tshaam
q'oo koe ncemea tcaa.

39Quuiko ka xuko nqdo ba tda booda q'da,igaba
xu ko tshaam-kg'arh hoo gorhan Ulda a, ncéé gaese
xu ko ko boo ne xu gha gaa koe skepe sa too ka.
40 Khama xu ko skepe sa ko tshaan q'oo koe qgdoa
t00 qanoan (gooa ghui, a Xu a gaa x'ae kaga skepe
sa ko gq0o0kagu xu hii xu koe qaésea hda xu dqui xu
kgoara, a nxdaska cooka hanam sari ba tc'dam uu-
kg'aia X0€ koe tchoana a gorhan hana qgalan koe
sii. 41 Igabas ko skepe sa gorh-dtcG0an koe xg'arha
tcdase. I ko skepes di coo-kg'aian nqaeé, a tda kori, i
khdaoa sa tshaan di ghonéan ka xg'arhmé a khoana
tom-tomse.

42 Xu ko ncdo-kg'ao xu 8e gaéea hda xu khée xu
cg'0o kg'oana, tshaa ba xu gha bara a sii tcg'oa

a ts'da khama. 43 Igabam ko ncdo-kg'ao xu dim
kaia ba, ncée ko Paulo ba kg'dekagu kg'oana haa
ba, gaxu ko tc'@es guus koe cara xu. A ba a biri
Xu, &e bara q'ana xu méé xu kg'aika tshaan q'oo
koe nxaia tcda naka xua bara, na gorhankg'ai koe sii
sa. 44 Naka xu &e qauia hda xu weé xu nqaoan héé
naka skepes di qaman h&éthé&é cgoa sii, téme. Xu ko
gataga ma weéa xu gorhankg'ai koe béea sil.

28

Paulo ba Maleta koe . .
1E@ xae ko tshaam ka nxama-nxamaéam nqddém

koe gaeése sii, ka xae ko Maleta me e sa korh. 2 Ne
ko gaam nqdom di ne gaese qgoo xae e. Tuu i ko
ko a gataga qgaisa a khama ne ko c'ee sa dxuua
maa xae e, a weéa xae ga cg'de xgau. 3 Paulo ba
ko c'ee-tcaruan saa a c'eean koe tcaa, kas ko dcau
sa c'eean di kuruan ka tcg'o6é a sa a tshaua ba
koe q'dmse. 4 E€ ne ko x'de-kg'ao ne cg'ao sa boo,
si Paulom tshau koe ntcda-ntcanasea tée ka ne ko
biriku a maa: “Tseegukagam ncéem khoe ba khoe
cg'0o-kg'ao me e, tshaam koem qdeése tcg'oara haa,
igaba i Xgarakuan guu mem kg'6éa hia tite,” témé.
5Igabam ko Paulo ba cg'ao sa c'eean q'oo koe xaoa
tcaa, a ba a tda c'ée guu ga tsaa. 6 Khoe ne ko tc'€ea
maa, gdem gha kanam gha qhaése ga cg'aé a x'60,
ta tc'@ea. Igaba €e ne qaom x'ae ba séé a qda mea,
ane abooicui gau tshuu ga kuruse cgae me tama
ka ne ko tc'€ea kabi a ne a maa, nqgari me e, témé.
7(C'8em x'aé ba ko gaa koe ctuiise hana, Pubilio ta
ko ma tciiém khéem di ba, gaam tshaam ka nxama-
nxamaeam nqdom dim x'aiga ba. Ncée ko x'aéa ba
koe qaese haakagu xae e ba, a ko nqoana carhan

qdese qgoo xae e. 8 Pubiliom ka x80 ba koo tsaa
a kgarom koe x0e. Cg'0a ba héé naka c'a0an utdam
q'oo ba hééthéém ko ko tsaa. Me ko Paulo ba sii
cgaeme, abaacore,abaagamkoe tshauaba tog, a
kuri mem qde. 9 Ncée gauan kurusea qaa q'oo koe
ne ko 8em nqdom dine khoé ne tciiako hdane weéa
ne haa, ane ako gataga théé haa kg'dekague. 10 Kai
ziabazinekomdaaxaee,ane akoéexaekoxgoaba
ka weé guuan e ko qaase maa xae e.

Paulo ba ko Roma koe haa

11 Ngoana nxoean qaa q'oo koe xae ko Alekesan-
teria dis skepes cgoa xgoaba, ncée ko gaam nqdom
koe saoan nqaékagua hia sa, a ko tcuua sa koe ‘Ho-
hore tsara nqari tsara’ ta ma godasea sa. 12 Sirakuse
koe xae ko haa tcda a xae a gaa koe nqoana carhan
h&a. 13 Gaa koe guus ka xae ko gaia xgoaba a xae a
Regume koe sii tcda. Me ko q'uu dim cam ka tc'aa
ba tshoa-tshoa a dtcée x0é koe guu a tc'da. Xae ko
cam dim carh ka Puteoli dim x'dé-dxoom koe haa.
14Gaa koe xae ko dtcom-kg'ao xu c'@e Xxu cgoa xg'ae,
xu ko dtcara xae e, 7 carhan xae gha gaxu cgoa héé
sa. Xae ko nxdaska Roma koe sii tcda. 15 Xu ko
dtcom-kg'ao xu €e xu ko sixae ka korh kaga haa, c'ée
xua ko Apiom di x'dmdagu qgal héé naka ‘Nqoana
nquuan cg'dean di’ ta ko ma tciiem qgdi ba hééthéé
khama noose nquu ka guu a haa, xg'ae cgoa xae
e xu gha ka. Paulom ko b60 xu kam ko Nqari ba
gae-tcaoamaa, a ba a ghui-ghui tcaoe.

Paulo ba ko Roma koe xgaa-xgaa
16 E€ xae ko Roma koe haa kam ko Paulo ba

7 7N

cuisem gha héé sa kgoara maae, ncdo-kg'aom q'0é
me gham cgoa.

17 Paulo ba ko nqoana carhan qda q'oo koe Juta
di xu tc'da-cookg'ai Xxu x'aé-dxoom di xu xg'aes koe
tciia 04, a ba a ko €e xu haara xg'aea ka biri xu
a maa: “Tii kii ga xaoe, qanegar cui guu ga karu
tama gaxae di ne khde ne ka, gaxae ka tsgdosea
ne di kg'60an igaba gar tsad hda tama, igabar ko
Jerusalema koe guu a tcg'o6éa, a ko Roma xu tshau
q'oo koe tcaaé. 18 Tée tea xu ko xg'ara ka xu ko
Roma xu kgoara te kg'oana, cui chibi gar ko uu
tama x'oos di xgarakuan kg'anoa a khama. 19 E& xu
ko Juta xu xgui kar ko Kaesaram koe tchda sa ttan
ka cui qaua maaea. Khaée ne tiri ner gha ma chibi-
chibi sa ko kaa si i igaba. 20 Gaa gauan domkagar
ko dtcara maasea, bd0 xao or gha sa, a ra a gataga
choda cgoa xao o. Iseraele ta di nqooan domkar
tduan ncée cgoa qaéea,” tam méé.

21 Xu x0a me a mdaa: “Tsda ka ko kg'ui tcgdyan
xXae gane cgoa ga hoo tama Jutea koe guua a. Xu
sixae ka c'@ea xu, gaa koe ko guu a ncée koe haa
xua tsda ka cg'de guu ga xaa tama, kana kg'ui ta ga
héda. 22Igaba xae ko tsda koe korh sa tc'ée, nta tsi
ko tsad ma boo sa, weé qgail koe ne khoe ne ncées
Xg'ae sa ma X'0éa sa Xae q'ana khama,” ta xu meé.

23 Xu ko c'éem carh ba to6 Paulom cgoa xu gha
xg'ae ba, ka xu ko kai a €éem ko Paulo héé koe haa.
Me ko ntcuukg'ai cgoa koe guu a kg'ui cgoa xu 1 sii
dgoa. A ba a Ngarim di x'aian ka nxaea tseeguk-
agu, a ko Jesom ka kg'uia taa xu kg'oana, Moshem
di x'aéan koe héé, naka porofiti xu di Tcgdyan koe
hééthéé guu a. 24 Xu ko c'éea xu kg'uia ba dtcom,
XU c'€e xu tad dtcom m. 25 Xu ko ntcoeku cgoaku, a
gataga q00a q'aa. Paulom ko ncéem kg'uim coo di

ba kg'uia xg'ara, a ko maa: “Tcom-tcomsam Tc'&e
ba gaxao ka tsgdose ga xu koe tseeguan kg'uia, em
ko ko porofitim Isaiam koe guu a ko kg'ui ka a ko
maa:

26 ‘Kho4e ne ncée ne koe o0 naka sii maa:

‘Kbrh tu gha igaba tu korha q'aa tite,

a tu a gha boo,

igaba tu cuiskaga bdoa q'ana haa tite.

27Ncée ne khéeé ne di tcdda nea x'66a khama,

ne ko tshuu-xamse tceea ne cgoa korh,

ane a tcgaia ne tcéekg'ama,

tda ne gha tcgaia ne cgoa boo ka,

a gataga taa tceea ne cgoa korh ka,

ane a gha taa tcaoa ne cgoa korha q'aa ka,

a ne a gha taa Tii koe kabise ka,

Ra gha tda qde-qde ne ka,’

taima goaea’

28 “Khama ra ko tc'ée, q'da tu gha, Nqarim di
kgoarakua nea tda zi qhao zi di ne koe tsééa uuea
sa, ne gha komsana a,” tam méé. 29 [Ncéetam ko
méeéa xg'ara ka xu ko Juta xu xgoaba a qoo, kai
kg'uian uu cgoakuase xg'aekua xu koe.]

30Me ko Paulo ba cdm kurian x'de, 8em ko cgobea
hdam nquum koe, a ba a gataga weé ne &e ko dara
me ne qdese haakagu. 31 Aba a ko Nqgarim di x'aian
ka xgaa-xgaa, a ko X'aigam Jeso Krestem ka xgaa-
xgaa, kaisase kgoarasease, i ko cui khoe ga xgae-
kg'am me tama.

